СТЕНОГРАФСКИ БЕЛЕШКИ
од Третото продолжение на 74-тата седница  на Собранието на Република Македонија, одржана на 25 октомври 2013 година
Седницата се одржа во Собранинето на Република Македонија, сала 1, со почеток во 11,10 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, продолжуваме со работа по Седумдесет и четвртата седница на Собранието на Република Македонија.
Пратениците:  Борислав Стојменов, Нада Станчевска, Марија Лашковска, Владимир Ѓорчев, Амди Бајрам, Ристо Манчев, Васко Мицевски, Павле Саздов, Тито Петковски, Фиат Цаноски, Ивон Величковски, Маринела Мариќ Тушева, Ана Павловска Данева, Наташа Савова Салкоска, Мендух Тачи, Али Ахмети, Хајрула Мисини, Рафет Муминовиќ, Фасил Пишев ме известија дека се спречени да присуствуваат на седницата.

Со оглед на тоа дека се создадоа деловнички можности преминуваме на точка 24.

Минуваме на точка 24 - Предлог на закон за реализација на инфраструктурни проекти за изградба на патна делница Миладиновци - Штип и патна делница Кичево - Охрид, по скратена постапка - второ и трето читање.
Извештаите на Комисијата за транспорт, врски и екологија, како матично работно тело и Законодавно правна комисија  ви се доставени односно поделени.

Комисијата за транспорт, врски и екологија, како матично работно тело и Законодавно правна комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес.
Ги повикувам предлагачот и пратениците кои сакаат да говорат по општиот претрес по Предлогот на законот да се пријават за збор.

Благодарам. 

За збор се јави и има збор господинот Јани Макрадули, повелете.

Јани Макрадули: Благодарам. 

Почитувани граѓани, на Комисијата за транспорт и врски не демократската коалиција на ВМРО-ДПМНЕ и ДУИ ни го скрати правото да дискутираме за законот и затоа ја користам оваа прилика да дадам и да дадеме сите ние дополнително светло на ова што во овој момент се носи во Собранието на Република Македонија.

За овие 7 години пратеничката група на СДСМ направи многу добри потези, власта тоа го игнорираше, ме радува што после вчерашната дискусија Миле Јанакиевски итно беше донесен овде во Собрание. Денес читам на веб-страната ја одложил посетата во Кичево, што доволно за тоа зборува колку неспремни вчера пратениците на ВМРО-ДПМНЕ и ДУИ влегоа во оваа авантура, што ќе ги чини граѓаните на Македонија многу пари, ама не знаеме колку. И затоа, лажна е дилемата што вчера неспремни сакаа и конфузни и контрадикторни пратениците на ВМРО-ДПМНЕ да ја кажат за тоа дали е некој за автопатишта или не. Туку пратеничката група на СДСМ прашува она што ги интересира граѓаните, колку Македонија зијани што во овие 7 години се градеа глупости во градот Скопје, а не се направи автопат, кој ќе ја понесе одговорноста за пропаднатиот проект концесија на автопатиштата за кои што само на француската консултанска куќа Луи Берже се исплатени 1,4 милиони евра и како тоа цените кои што во 2010 година според Министерството за транспорт и врски има една вредност, сега се 2,5 до 3 пати  повеќе. Она вчера што го зборувавме, денеска со закон Владата на ВМРО-ДПМНЕ и ДУИ сака да го каже како некој исклучителен успех иако е доволно да се отвори Министерството за инфраструктура на Србија и да се погледене дека ист договор таков со 51,49, со 2,5% камата наравила Србија и со кинеската компанија Шандонг Хаис Спид Груп, ама замислите за 190 километри 333 милиони долари. Ги повикувам граѓаните на Република Македонија да ја отворат веб-страната на Министерството за инфраструктура на Србија и да го погледнат договорот помеѓу Кинеската компанија што е потпишан и Владата на Република Србија. Како е можно, таму, автопат со повеќе мостови, со повеќе вијадукти, значи ни дупло поевтино од патот на пример Миладиновци - Штип по Овче Поле по една права линија. 
Почитувани граѓани на Република Македонија, добро е да се гради, ама добро е да се гради економично и во интерес на граѓаните. Од патарините во Република Македонија годишно се собираат 21 милион евра. За 7 години само од патарините собрани можеше да се направи патот Миладиновци - Штип. Театарот во кој што Трајко Вељаноски држеше националистички говор чини 40 милиони евра, и по оваа цената вашата нека биде, тоа се 10 километри автопат, ама не. Вие сакате после таков говор да ги измиете рацете од златна славина, наместо да изградите автопат во кој што секоја година за жал, бројот на жртви расте на патот Миладиновци - Штип. Седум години Силвана Бонева, Влатко Ѓорчев, Илија Димовски го одбиваат амандманот  Миладиновци - Штип да се гради. Секоја година се зголемува бројот на жртвите на тој автопат. Ама затоа се зголемува и бројот на фонтаните во Скопје, на златните славини во театарот и во бројот на анекси во Проектот Скопје 2014. И кога после 7 години кога Светската банка, ММФ ги затвораат славините на една недемократска Влада како што е ВМРО-ДПМНЕ и ДУИ, Владата сака да ни покаже дека има и друга алтернатива од Европската унија и затоа пошто пото, носи криминалци и преваранти од Индија, склучува каде што го продава идентитетот со Руската компанија Гас Пром за кој што во Извештајот на Европската унија ви пишува и сега оди договор да направи со Кина кој што го има во секоја држава во Европа, но замислете за разлика од Србија нашите автопатишта по порамен терен, без мостови, без тунели чинат дупло повеќе отколку што е тоа во Србија. Граѓаните во Република Македонија имаат право да знаат зошто, денеска ќе гласаме закон со кој што се знае која компанија ќе го гради, кредитот што го даваат и го градат. Зошто таа компанија нема да плаќаат акцизи, од кога тоа патничките возила служат за изградба на автопатишта, како што ви пишува во законот и дека може да се набавуваат патнички возила без  акцизи за изградба на автопа, така пишува во членовите, зошто тоа се ослободени од данокот на додадена вредност и колку граѓаните на Република Македонија ќе ја чини процесот на експропријација кој што е на товар на граѓаните. 

Има една друга работа, во Договорот кој што е направен во Србија со Кинеската компанија го пишува она што е  стандард во градењето на автопатишта. Терасата не може да отскокнува и цената на чинење на промената на трасата во текот на градбата повеќе од 10% и затоа и на Комисија ви кажав, во стандардите при градење на еден автопат, ако нешто отскокнува повеќе од 10% тоа е криминал и затоа Србите го имаат ставено во законот. Дека цената на чинење, промените во текот на работата, не може да отскокнуваат повеќе од 10%, ама вие го немате тоа во законот. 
Почитувани граѓани на Република Македонија погледнете ги договорите што ги има Народна Република Кина преку кинеските компании и нивната експорт банка со земјите во регионот. Сите се со однос 50,49, сите се со 2,5% камата, сите се на ист принцип, ама овие 10% кај нас ги нема. Тоа значи, дека во текот на градбата оваа цена може да достигне фантастични други размени. За жал, многу одговори останаа без многу непознаници имаме во овој момент и затоа сосема оправдано ја тргаме на страна тоа дали е потребен автопат или не, или пак втората лажна теза или дилема што вчера беше наведена, вие мислите дека со ова кажувате дека ќе крадеме, а и го пишувало тоа во законот, и во Законот за јавни набавки не вика дека треба да крадете. Па вие се утепавте, само Театарот имате 33 анекси со 38 милиони евра вредност. Кај го пишува во Законот за јавни набавки дека треба да крадете. Па вие се утепавте ВМРО-ДПМНЕ и ДУИ. Во овој закон нема да напишете вие ќе крадеме, не, ама кога едната вредност ја зголемувате за 2,5 пати, кога во 2013 година ист таков договор со Народна Република Кина и компанија во Србија чини дупло поевтино од наш пат, се поставува дилемата кој е тука во право или кој отвора лажни дилеми. 
Еве бидејќи вчера имаше исто една тотална глупост на Комисијата за транспорт и врски, морам да ја споделам со вас бидејќи недемократската власт на ВМРО-ДПМНЕ и ДУИ ни одземаа право да дискутираат, вчера кажувам јас на Комисија, министре бидејќи вие студиравте во Грција и еден пратеник од ВМРО-ДПМНЕ ни вика без лични навреди. Пазете каде отиде тоа. И бидејќи сте студирале во Грција вие го знаете патот Виа Игнација - 670 километри, 79 тунели, 177 моста, 8,8 милиони евра по километар. Ние сакаме по една рамница од Миладиновци до Штип да изградиме пат од 5 милиони евра. Ние на тој пат може да го промениме текот на нормалните градежни работи, а тоа е патот или успонот да биде поголем од 3%. Можеме да направиме и 10 вијадукта, тоа не е проблем за 10 милиона. 
Поранешниот претседател бидејќи исто со министерот е поврзан, бидејќи е господинот од Прилеп и тој не сакаше да ја гради зградата за електронски комуникации за 7,5 илјади евра квадрат па си даде оставка, таа зграда не мора да кошта толку, Уставниот суд не мора да биде 8 илјади евра квадрат. Во нормални услови би бил 1500 евра квадрат, ама тоа е ВМРО-ДПМНЕ и ДУИ. Благодарам. 

Трајко Вељаноски: Благодарам. 

Министерот за транспорт и врски има реплика, повелете.
Миле Јанакиевски: Благодарам.

Почитуван господин пратеник Макрадули, многу внимателно ве слушав и ќе пробам на седум прашања да ви одговорам. 

Прво, кажавте колку ќе чинат патиштата. Миладонивци - Штип чини 206 милиони евра, Кичево - Охрид 374. Два милиони евра се потрошени за експропријација на Миладиновци - Штип, планирано е за експропријација на Кичево - Охрид да бидат потрошени 4 милиони евра. За надзорот за Миладиновци - Штип се планираат 10 милиони, за Кичево - Охрид 15 милиони евра. Ако сакате уште суми ќе ви кажеме ова е транспарентен процес, самит договор ви е даден во прилог. Луиз Берже, викате дека сме потрошиле 1,4 милион евра, тотална невистина. Потрошени се вкупно  728 илјади евра, не 1,4 милиони евра, Луиз Берже француска компанија беше ангажирана не само да направи студио, асистираше и правеше анализа на сите патишта, го мереше сообраќајот и за тоа останатите средства не беа исплатени бидејќи немавме успешен договор. Согласно сумите што кажуваат, извештај од јуни 2013 година, анализата е дека 10.941.402 е просечната вредност за изградба на патишта на ниво на Европската унија. Белград повторно за Србија автопатот од интернет страницата може да се прочита дека  642 милиони евра се потрошени за 140 километри. 
Уште една работа што сакам да ви ја споменам околу 10-те%, точно во нашиот договор се предвидува 10% дополнителни работи, за тоа законот гласи на 226 милиони евра за Миладиновци - Штип или 411 за Кичево - Охрид. Не смее договорот да ги надмине овие суми. Значи кај нас во нашиот договор имаме 10%. Најчесто кинеските компании проектираат, ние веќе ги имаме завршено сите подготвителни работи. Кинезите во Србија, односно српската Влада зеде кредит од 2,5%, ние зедовме кредит како што можете да видите во Договорот од 2%. Драстична разлика на волку големи суми. Тоа е генерално што сакав да ви кажам во однос на вашите информации.
Инаку, за патиштата што кажувавте мило ми е што се повлековте бидејќи дававте сосема лажни информации.
Во однос на разликата помеѓу цената на физибилити студијата и цената што е понудена за Миладиновци - Штип, сакам да истакнам неколку аргументи. Вредноста тогаш во физибилити студијата беше 105 милини, но притоа не беа ставени, немаше главен проект бидејќи физибилити студијата беше правена во 2008 година, а главниот во 2011 не беа земени во предвид клучките кои чинат 23.495.000 евра, девијациите или вкупно 145 милиони евра. Од тогаш до сега зголемена е цената на нафтата за 63% која 80% влегува во цената на чинењето. Благодарам. 
Трајко Вељаноски: Благодарам. 

Господинот Јани Макрадули има контра реплика, повелете.

Јани Макрадули: Цената на чинење на нафтата влегува 80% во изградбата на еден автопат? Затоа заменик вика министер. Фројдовски. 
Значи концентрирајте се ве молам. Граѓаните ги бараат тие податоци. И ќе слушнат сега дека 80% од цената на еден автопат е нафтата. Значи, непотребно. Ова е соопштение од прес конференција на министерот Воислав Илич, значи господине Миле Јанакиевски, еве, соопштение од прес-конференција  на министерот Воислав Илич, во Србија 190 километри - 333 милиони долари. Отворете на веб-страницата. 1,4 милиони евра, вие сте го кажале во интервју министре Јанакиевски. 
Повикувам граѓаните на Република Македонија да го погледа интервјуто на министерот Јанакиевски во Капитал каде што самиот вели 1,4 милиони евра на реномираната фирма сте дале. Концентрација министре, ве молам.

Трајко Вељаноски: Благодарам. 

Господинот Илија Димовски има реплика, повелете.

Илија Димовски: Благодарам претседателе.
Господине Макрадули, добро е пред ваква дискусија да се спремите малку. Асфалтот се прави од битумен, а битуменот се прави од нафтени деривати. Така да тоа на било кој градежен инжинер задолжен, односно едуцира за ниско градба да му се јавите на телефон ќе ви објасни. Така да тоа што ви го кажа министерот дека 80-тина % од вредноста во изградбата на автопатите оди на тој трошок е точно, не знам зошто сте збунети.
Второ господине Макрадули, еве за јавноста ќе покажам, еве ако можете и вие погледнете, ова е трасата од Миладиновци  до Штип. Поради тоа што гледам повеќе ги знаете трасите доле Виа-Игнација, да ви објаснам дека за да стигнете од Миладиновци до Свети Николе треба да искачите еден висок рид, да не речам планина која што  е некаде до 900-1000 метри надморска височина, има едно место кое што се вика Ѓуриште, познат манастир каде што жителите на сите тие краишта се собираат околу. Затоа немојте да зборувате дека е рамница, за терен кој што од Скопје се наоѓа на 30 километри, а кои што вие очигледно не го знаете. Ама за тоа експерт сте  да ни објаснувате за патишта низ Србија, Грција, итн. 

Дополнително, господине Макрадули, кај мене имам документ од Јуропиан Корт оф Одиторс или кратко кажано Европската ревизија кои што направиле проценка на вредноста на патиштата низ Европа во изградба и вели, просечна вредност на автопатите во Австрија  чини 12,87 милиони евра по километар,  во Унгарија 11,21 милиони евра по километар, во Словачка 9,56 милиони евра по километар, во Чешка 8,86 милиони евра по километар, во Словенија 7,29 милиони евра по километар, во Германија 8,24 милиони евра по километар. И, во Данска, која што вчера ја користевте 5,89, ама заборававте да кажувате вчера дека во Данска највисокиот рид има 150 метри надморска височина, а Македонија, за жал, не е таков случај, посебно каде станува збор за теренски тежок простор за обработка како делови од Германија и Австрија, автопатиштата достигнуваат цена и до 25,99 милиони, а во Австрија 24,97. Ова е официјален документ и прецизни податоци. Благодарам.
Трајко Вељаноски: Благодарам.

Господинот Макрадули Јани има контра реплика, повелете.

Јани Макрадули: Господине Димовски многу сте извежбан во работите. Зошто Хрватска од истиот текст што го прочитавте не го прочитате, зошто Хрватска? Еве, истиот текст го имам и јас. Ама не ја прочитавте. Замислете, 6,6 милиони евра е просекот на изградба во Хрватска. Прочитајте. Со три тунели од 5,8 километри, 5,6 километри и 5,4 километри, со мост од 2,8 километри, и тој пат чини 6,68 по истиот текст што го читате, ама го рипнавте бидејќи не ви одговара. А вие, тргате по еден документ, вие тргате по еден рамен пат во кој што 900 метри ви се гледаат како Јулиските алпи. Па тоа е навистина..., вас се грандиозно ви се гледа кога сте... господине Димовски, кога сте искомплексиран во детството, се ви се гледа големо сега и се сакате да имате големо, ама нема, природа е тоа, толку ви е.

Трајко Вељаноски: Господинот Китаноски Илија има реплика, повелете.

Колеги да сослушаме, ве молам.

Илија Китаноски: Благодарам почитуван претседателе.

Почитуван господине Макрадули, ќе се обидам во овие три минути да реплицирам на три сегменти од вашето излагање.

Првиот и најважниот, беше дека излеговте со теза во почетната реченица -  “како вие од ВМРО-ДПМНЕ се обидовте да го промовирате овој проект како кој знае каков проект“. Е, па, вака да ви кажам господине Макрадули и на граѓаните на Република Македонија, посебно ќе се осврнам на проектот на автопатот Кичево - Охрид. Проектот и автопатот Кичево - Охрид е најголем проект по инвестициона вредност во последните 50 години во Кичево, во Кичевско и во цела Западна Македонија. Значи, уште еднаш ќе повторам, најголем проект во последните 50 години во Република Македонија за овој крај. И затоа не држи место формулација од типот со потсмев, кој знае каков проект. За граѓаните, посебно на овој регион и на Кичево, ова е најголемиот проект во последните 50 години чија што вредност изнесува 384 милиони евра.

Втората работа на која што сакав да реплицирам, тоа ви е исто така битно, пошто и во претходната контра реплика го кажавте тоа, околу цената и како автопатиштата во Хрватска биле поевтини и така натаму и така натаму, еве ви: делница во Хрватска, делница аеродром Нова Горица - Сисак, рамничарски терен - 6 до 8 милиони евра по километар; делницата односно автопатот Кичево - Охрид во кој што најголем дел, преку 70% е по планински предел ќе изнесува 6,7 милиони евра просечна цена по километар. Значи, уште еднаш ќе повторам, ова е рамничарски предел Нова Горица - Сисак, а ова е планински предел. И за да биде вака поилустративно, ќе ви кажам што опфаќа автопатот Кичево - Охрид затоа што верувам и граѓаните на овој регион и на Кичево се многу заинтересирани и ќе ги искористам овие 30 секунди за тоа. Значи, предвидена е една клучка кај Кнежино, значи почнува автопатот практично на делот каде што почнува Кичево, односно на самиот влез на Кичево, кај манастирот Кнежино. Има шест натпатника, 13 потпатници, вијадукти над 150 метра - 15, вијадукти испод 150 метра - седум, тунел пресека со две цевки - два километри. И уште една работа што сакав да ја реплицирам на господинот, да ви одговорам во репликата, господинот Илија Димовски ја кажа, само уште еднаш да повторам, значи учеството (само уште една реченица претседателе, ве замолувам), учеството на цената на нафтата во изградбата на автопатишта не е само заради тоа што машините и камионите трошат нафта туку заради битуменот, а битуменот, господине Макрадули, е една од фракциите при дестилација на суровата нафта. Значи, добивате нафта, дизел, битумен, мазут, меѓу другото и битумен, затоа е цената голема, а во Македонија нема производител на битумен. Тоа е увозен производ.

Трајко Вељаноски: Господинот Макрадули Јани има контра реплика, повелете.

Јани Макрадули: Господин Китаноски, вие сте порелевантен за тоа бидејќи имате бизнис со камиони, со багери во Косово и во Кичево, и тоа го разбирам. Сакате да ме убедите, господине Китаноски, прво јас воопшто Кичево патот не го спомнав, јас исто мислам дека ако ги погледнеме Кичево патот и Миладиновци - Штип, несоодветна е разликата. Јас се сложувам, тој терен е потежок и за таа цена јас воопшто не приговарав, ни на Комисија, ни денес, ниту нема ни по законот да приговарам за таа цена. Јас цело време зборувам за Миладиновци - Штип. Ама сакате да ме убедите дека од цена на евро по километар од милион евра, 80% оди за нафта, а 20% за камиони, за подизведувачи, за плати, за се, па ви се молам, јас го слушав министерот Јанакиески и тој вели, - се заради зголемување на цената на нафтата, а таа е 80% влез во цената на евро по километар, толкава била цената. Тоа да го демистифицираме. Инаку, вие сте експерт за тоа, знам, вие од тоа живеете. 

Трајко Вељаноски: Госпоѓица Лашкоска Ане има реплика, повелете.

Ана Лашкоска: Благодарам претседателе.

Колега Макрадули, вчера цел ден почнувајќи од Комисијата за транспорт, врски и екологија па и во текот на седницата, на пленарната седница го критикувате овој одличен проект, проект кој што е од исклучително значење за Република Македонија и за граѓаните на Република Македонија а свесна сум дека и вие саите знаете дека е еден од најважните проекти во нашата држава. Во текот на вчерашната дебата стекнав еден впечаток кој впечаток мислам дека го стекнаа и сите граѓани на Република Македонија, дека всушност вие се плашите од реализацијата на овој проект. Ова и го потврдивте на крајот од вчерашниот работен ден кога и го поддржавте овој проект, односно гласавте за финансирањето на овие автопати. Накратко морам да се задржам, бидејќи и во текот на вчерашните дискусии, а и еве време наназад, а и денес, милион пати можам да речам, го споменувате новиот театар, Скопје 2014 и така натаму. Почитувани колеги, вистина е дека оваа Влада постави споменици кои што ја одбележуваат богатата македонска историја, изгради голем број на згради и објекти кои сега се во сопственост на институциите кои што се сместени во неа, меѓутоа, гради и училишта, градинки, гради патишта, да го изгради и прекрасниот театар кој што е гордост на целата држава. Изгради објекти по кои што веќе е препознатлива Република Македонија. Меѓутоа, треба едно да знаеме дека овие објекти се градат за граѓаните на Република Македонија. Нема овие објекти ниту еден од ВМРО-ДПМНЕ да си ги земе и да си ги однесе дома. Тие остануваат за век и веков во нашата држава. И вие сте свесни дека и овие автопатишта кои што денес гласаме, започнаа да се градат, оваа Влада ќе ги изгради. И тие ќе останат за век во нашата држава да се користат. Бидејќи постојано ја споменувате физибилити студијата направена во 2008 од Луј Бержер, би сакала и јас накратко да се задржам на него. Луј Бержер во Македонија вршеше и други работи, како на пример, анализа на законодавството, изработка на проекти, изработка на целокупна документација за овој проект, тие исто така требаше да бидат и асистенти се до склучувањето на конечниот концесиски договор. Меѓутоа, веќе и министерот кажа, концесијата не беше успешна и лага е дека на Луј Бержер се исплатени 1,4 милиони долари. Јавно стои дека овие пари, оваа сума не е исплатена, туку напротив, исплатени се 730 илјади евра за целокупната работа која што до овој момент, оваа фирма ја има извршено. Ви благодарам.

Трајко Вељаноски: Благодарам.

Господин Макрадули Јани има контра реплика.

Јани Макрадули: Добро е, се спремивте малку. Колешке Ана Лашкоска, поранешна колешке Ане лашкоска јас го цитирам министерот Миле Јанакиески од “Капитал“, каде што Владата склучила договор со Луј Бержер за 1,4 милиони евра. За вас 740 милиони евра се ништо? Па тоа е проблемот, вие сите патите од грандоманија. Вие сакате да го надокнадите тоа на чело со премиерот тоа што ви фалело во детството, и затоа вас театарот ви е убав. Од кога тоа барокот е богата македонска историја? Од кога златните славини и ве-це шолји се богата македонска историја? Мислите дека седум години ние амандмани што поднесуваме за автопатишта и ви викаме да не ги градите тие глупости, сега кога дојдовте на нашето ние ќе бидеме против? Не. Ние ви велиме да не крадете, како што во Законот за јавни набавки не ви пишува да крадете, а крадете. Тоа е работата. Се додека нема кривична пријава против Луј Бержер, тогаш ќе има кривична пријава за проневера на државни, народни пари за тој договор.

Трајко Вељаноски:  Благодарам.

Госпоѓа Затуроска Лилјана има реплика.

Лилјана Златуроска: Благодарам почитуван претседателе.

Почитуван колега, навистина можеби нема да одите да го посетите Музејот на ВМРО, или нема да го видите раскошот на Народниот театар, очигледно имате аверзија кон овие проекти на ВМРО-ДПМНЕ, но верувајте кога ќе поминете низ патниот правец Кичево - Охрид, или Миладиновци - Штип, тогаш ќе ви биде тешко за сите овие лаги кои што ги искажавте во текот и на вчерашниот и на денешниот ден по однос на овие законски решенија. Почитуван колега, некако вашите мислења околу овие проекти и условите под кои што истите ќе се изведуваат не се совпаѓаат или не соодветствуваат со мислењето на експертите од овие области, конкретно за овие проекти, бидејќи истите се искажаа дека тие се доста позитивни, ги пофалија, затоа што ќе овозможат нови работни места, ќе ја активираат оперативата, ќе се активираат фабриките, и вие почитуван колега во вашето излагање ни малку не споменавте за условите кои што се пропишани во договорите. Еве на пример, зошто не кажавте дека 49% од материјалите кои што ќе се вградуваат во овие автопатишта ќе се набавуваат од домашни фирми. Зошто не потенциравте дека главниот изведувач на градежните работи ќе биде должен да ангажира подизведувачи од Македонија за најмалку 49% од предвидените работи. Или, дека изведувачот и произведувачот во текот на изградбата треба да ангажира минимум 51% македонски државјани, почитуван колега, зошто тоа не го споменавте. Точно заради овие параметри, заради овие услови во договорите, овие проекти се значајни како од економски, така и од социјален аспект. Исто така, почитуван колега очекував да проговорите и за членот 17 од предлог законското решение, каде што јасно и прецизно стои дека изведувачот на градежните работи е должен да достави безусловна и неотповиклива банкарска гаранција. Тие трошоци, еве, изнесуваат 16 милиони евра за двата проекти. За патот Миладиновци - Штип околу 5,2 милиони евра и за Кичево - Охрид околу 10,6 милиони евра. Не проговоривте, почитуван колега, ниту за член 18 каде јасно стои што ќе се случи доколку изведувачот навреме не ги изврши градежните работи согласно договорот, и дека ќе плаќа пенали и тоа на дневна основа од 0,03% од вкупната цена на договорите. Да, проговоривте за експропријацијата и тоа точно дека ќе падне на грб на државата. Еве за правецот Миладиновци - Штип се решени некаде 99% од имотно правните работи, експропријацијата чинеше некаде околу 119 милиони денари или околу 2 милиони евра. Значи, ништо не е скриено, се е транспарентно во договорите и колку за тоа, да знае јавноста дека ги замајувате и лажете, патниот правец Обреновец - Лигал???, не е 190 километри, туку е во должина од 50 километри, почитуван колега. Благодарам.

Трајко Вељаноски: Благодарам.

Господинот Макрадули Јани има контра реплика, повелете.

Јани Макрадули: Станува позанимливо. Поранешна колешке Затуроска, како тоа ако нафтата учествува со 80% во цената на изградбата на автопатот, согласно изјавата на господинот Миле Јанакиески, 49% ќе бидат од македонски производи ангажирани? Да не случајно сме пронашле нафта во Свети Николе па таму ќе ја користиме. Значи, ве молам, поранешни колеги од ВМРО-ДПМНЕ, кога ќе го добиете ливчето од министерот прочитајте го. Малку вклучеле резон и видете дали е тоа добро за вашиот дигнитет, кредибилитет или што сакате. Објаснете ми, како е можно, нафта има во Македонија? Ве молам, концентрирајте се. Вчера ја изгубивте битката, денес читате лажни податоци. Ако сакате пауза, побарајте, сконцентрирајте се, прашајте лево - десно, и потоа.

Трајко Вељаноски: Благодарам.

Господинот Милошоски Антонијо има реплика, повелете.

Антонијо Милошоски: Благодарам претседателе.

Оваа битка ќе ја добие тој што ќе гласа за овие закони. За овие закони мислам дека ќе гласаат сите пратеници во Собранието на Република Македонија, Овие закони за изградба на најважните автопатишта во државата Скопје - Штип и Кичево - Охрид ќе добијат поддршка и од пратениците на ВМРО-ДПМНЕ и од останатите политички партии. Тоа значи дека Министерството за транспорт и врски, Владата на Република Македонија направиле добар договор. Направиле добри проекти и овие проекти ќе бидат за доброто на граѓаните. 384 милиони евра ќе се инвестираат во автопатот Кичево - Охрид. Тоа значи дека жителите од овој крај, градежните фирми од овој крај, подизведувачите, другите стопански субјекти ќе бидат ангажирани и градењето на автопатите ќе отвори дополнителни работни места, ќе ја подобри инфраструктурата, ќе ја подобри безбедноста и ќе ја подобри инвестиционата клима во овие краишта.

Автопатот Миладиновци-Штип или Скопје-Штип, исто така ќе значи ангажирање на работна сила, ангажирање на македонски фирми, инвестирање и градењето на овие автопатите ќе значи истовремено и давање на додадена вредност во бруто домашниот производ на Република Македонија. Тоа значи дека 105 км. на автопатите ќе почнат да се градат во времето на Владата на ВМРО-ДПМНЕ со срдечна но сепак цинична поддршка од Социјалдемократскиот сојуз за кои што закон ќе гласаат пратениците денес. Тоа значи дека овие автопатишта имаат поддршка не само во Парламентот, уште поголема поддршка имаат од граѓаните на Република Македонија и затоа е добро што сите ќе гласаме и ќе ги поддржиме овие закони. Добро е што пратениците од СДСМ и покрај нивните дискусии на крајот ќе ја дадат поддршката за овие закони и заеми од Кина. Владата на Република Македонија со овие проекти прави огромен чекор иако до вчера сите напади беа зошто не се инвестира во патната инфраструктура и не се градат автопати, сега се бара начин да се девалвираат овие проекти, но не може да се девалвираат тоа што ќе почне да се гради и тоа што ќе се гледа, тоа што ќе се користи и тоа што ќе остане за секогаш, сопственост и напредок на Република Македонија. Граѓаните ќе ги оценуваат овие проекти не само секојдневно, туку ќе ги оценуваат и на избори. Во изминатите неколку циклуси ја дадоа својата оценка. Сметам дека изградбата на овие автопати дополнително ќе ја засилат довербата на граѓаните во институциите кои што прават вакви развојни проекти. Благодарам.
Трајко Вељаноски: Благодарам. 

Господин Јани Макрадули има контра реплика, повелете.

Јани Макрадули: Па досега не изградивте ниеден автопат па победувавте на избори, да не се зафркнете сега. Господине Милошоски коректно е да се прочитаат материјалите и да се каже дека патот Кичево што го зборувате, во договорот пишува 411 милиони евра. Дилемата е зошто во 2010 година 9 патни правци чинеле 558 милиона, а само еден од тие 9 ќе чини 411. Она што е по битно, зошто господине Милошоски не отиде ова на тендер? Зошто 100% да не работат македонски компании? Зошто Гранит во Полска гради за 2,8 милиони евра километар автопат? Зошто на наши компании да не го дадете цело да го гради? Зошто тоа мора да биде 49%? Зошто ги потценувате нашите компании? Така беше и договорот за концесија, македонските компании беа исклучени од Владата на Република Македонија, ама тоа се фрлени 1,4 милиони евра за глупости. И сега ги исклучувате македонските компании бидејќи денес носите закон директно да му го дадете на кинеска компанија.

Трајко Вељаноски: Благодарам.

Господинот Стојановски Благоја има збор.

Благоја Стојановски: Почитувани граѓани, ај да ве потсетам малце за што дискутираме во моментов. Во м оментов дискутираме за закон со кој што ќе сем утврди кој, ќе ја гради делницата Штип - Миладиновци, односно Закон со кој што се утврдува дека една кинеска фирма ќе ја гради делницата Штип - Миладиновци и Закон со кој што се утврдува дека друга кинеска фирма ќе ја гради делницата Кичево - Охрид. 

Е, сега, цело време споредувате и кажувате баби и жаби, не е битно, не сакам да навлегувам во таа ваша весела математика во  која што не може никако да биде соодветна, меѓутоа, еве ќе ве прашам една работа. Објаснете ми ако мислите дека е скапо или дека е ефтино, или дека е нормална цената, кажете ми со која друга понуда ја споредивте. Дали имате друга понуда во однос на изградба на овие делници. Дали имате пример понуда од македонска фирма. Дали имате понуда од било која друга фирма, освен оваа едната или две или можеби имало и трета кинеска фирма. И објаснете ми врз база на што ни кажувате дали е ефтино или е скапо. Ајде објаснете ми врз база нашто, со што споредувате, со која понуда. Немате споредба. Немате споредба. Единствено со што можете да споредувате е онаа студија која што излезе од Министерството за транспорт и врски која што кажува дека патот Штип - Миладиновци, кошта 104 милиони евра. И зега знасете што дискутирате цело време. Вие потсвесно знаете дека е многу скапо и за тоа не ги спомнувате сумите, гледате да ги намалите, она што е напишано како алтернатива. Дали може еве ги договорите, двата ги имам тука, едниот договор пишува вака проектот ќе биде изведен од страна на изведувачот и ја прифати понудата од страна на изведувачот за извршување и завршување на такви работи, поправање на сите недостатоци во него, со износ од 411 милиони и 287, илјади 800,07 евра, пишува тоа или не пишува. И понатаму дообјаснува дека може и тн. Дали има некој во оваа сала што ќе каже дека нема да чини толку овој автопат, зборам за Кичево. Дали има некој во сала што ќе гарантира, бидејќи други суми спомнувате 380 и нешто милиони евра и цело време гледате нешто да намалите, ама тоа потсвесно ви кажува дај да кажеме некоја помала сума за што стварно многу звучи. Многу високо звучи. Има ли  некој во оваа сала што ќе гарантира и ќе каже јавно дека автопатската делница Миладиновци Штип нема да чини 226 милиони и 696, сума на која што е потпишан договорот. Има ли некој во оваа сала што ќе каже дека ќе гарантира дека нема да чини толку. Или вкупно просечно, за овие две автопатски делници ќе платите, некаде околу 6,2 милиони евра по  километар. И сега слушам некоја споредба во Германија просечна цена не знам кој кажуваше чинела 8,24 милиони евра по километар. Е, оваа просечна кај нас ќе чини 6,2 милиони евра по километар. И ај сега споредете квалитетот, ширината на автопатите во Германија, работната рака, останатите трошоци, колку тоа кошта во Германија и колку ќе кошта кај нас. Направете споредба и кажете дали е тоа така баш како што вие го кажувате. Дали е баш така. Спомнавте, зборувате дека овие објекти нена ВМРО ДПМНЕ да ги носи дома, односно автопатиштата, делниците од автопатиштата. Нема да ги носи ВМРО ДПМНЕ дома. Ние не викаме дека дома ќе ги носите,. Ама се сомневаме дека пола од парите некој дома ќе ги однесе. Ние за пола од парите збориме, толку е плус цената. Збориме за 300 - 350 милиони евра, кои што се вишок, каде тие ќе завршат, за тие пари збориме. Дали знаете какви се, повластици има во овој договор. Дали знаете? Дали сте ги прочитале, па добро да се договорите. На пример еве ќе прашам едноставно, зошто, инвеститорот, односно Агенцијата за патишта или Република Македонија, да треба да им обезбеди да плати 6 парцели за изградба на овие патишта, просечно по 35 илјади метри квадратни. Зошто тоа не може тој што ќе го изведува тоа. зошто како никој друг да биде ослободен од ДДВ, да има гарантиран брз поврат на ДДВ, зошто да не плаќаат акциза, зошто да не плаќаат царина при увоз на стоки. Згора на се, целиот материјал кој што ќе биде најден на лице место на експропријаните парцели ќе може да го користат безплатно. Безплатно. Зборам за тампонот, зборам за песок, камења кои што се еден добар процент кои што се во изградбата на овие делници. Тоа ќе го користат безплатно. Кажете ми вчера имаше едни дискусии дека прво министерот сакаше да каже дека е многу ниска цената која што ја кажале овие консултанти, еден друг пратеник кажуваше дека, да цената била тогаш така, меѓутоа трошоците нараснале. А бе и 50 и 80% да се нараснати трошоците, 2,5 пати е повисока цената. 2,5 пати е повисока цената. Збориме за 700 милиони евра. Ако е се како што беше чисто, зошто не дадовте, зошто прекинавте расправата, односно не отворивте воопшто расправа на Комисијата за транспорт и врски, зошто бегавте од тоа. Зошто бегавте ако е се чисто. Зошто бегате од дискусија. Значи збориме за огромни суми, пазете збориме за нечии 700 милиони евра за суми на пари кои што  за држави како Република Македонија се навистина премногу високи за да може така да помине. Збориме за еден голем криминал во најава, криминал кој што сигурно ќе се случи.бидете убедени, мислам јасно ви е на сите, јас ви кажував и вчера пример, ако навистина како што сега кажувате автопатот Штип-Миладиновци пример, чинел 104 милиони евра. Вие со само три објекти од Скопје 2014 година ќе го направевте тој автопат во должина од 47 километри. Знаете колку животи ќе спасевте во ови4 7 години 8, дали знаете. Ама вас тоа не ви е битно, битни се парите каде ќе ви отидат и кој ќе ги лапне. Уствари се извинувам веројатно и на вас тука не ви е битно, битно им е на неколку луѓе од вашето раководство. Вие сте тука, треба да ги браните она што ќе го каже Владата и да аминувате. Немате и вие сигурен сум, 99% од вас немате никаква корист од сето таа работа. Вие сте само тука да аминувате. Објаснете ми. Спомнавте некои не знам за Кина со 2,5% била каматата. Веројатно таму не е цената пута два ипол на градежните работи, веројатно има некоја реална цена. И на крај кога споредувате, кога споредувате, кога ќе излезете ќе ми кажувате прикаски дека ваму не знам во Австрија, во Швајцарија и не знам каде колку чинел километар автопат, кажете ми вие, цената на овие патишта со што ја споредувате. Со која релевантна понуда. Со кој релевантен податок. Дали сте прашале некого колку би чинело друг. Или ви кажале ќе ви го дадеме кредитот, меѓутоа ќе мора да ги градите со оваа и оваа кинеска фирма, по таа цена, завршена прикаска земи или остави.Или можеби некој од вас рекол ајде вака ќе направиме, по оваа цена ќе ги градиме, ќе се договориме за да има нешто и за нас. Значи за тоа дискутираме. Ние апсолутно  не збориме за тоа дали воопшто не станува прашање за потребата, дали треба автопат да се прави или не. Ние цело време тоа го збориме дека тоа треба да се направи. Ама тоа не значи автопатот да биде по принцип пола пије, пола шарцу даје, ако мислите дека  така треба, терајте. Додуше и онака вие цело време тоа го правите. Навистина можеби јас сум изненадин тука ќе биде пола пола за овие другиве градби, многу повеќе од пола, пола. Веројатно 20-80, а 80-те знаете каде одат. И мене не ме изненадува било која сума и било која цена да ја кажете дека ќе излезете да ја браните. Кога може еден Уставен суд да кошта 40, зграда на уставен суд 40 милиони евра, значи автопат може да кежете и 6 милијарди дека кошта.  Споредете го не е многу. Ќе кажете ама знаете, па златна ограда може некаде ќе ставате, не знам тие столбовите на мостовите треба да бидат од посебни благородни метали итн. итн. значи овој грабеж кој што го правите, кој што го правите веќе неколку пати по ред, вие сите аминувате на тоа. Јавноста мора да знае за тоа. 

Трајко Вељаноски: Благодарам. 

Министерот за транспорт и врски има реплика,повелете.

Миле Јанакиевски: Благодарам пратениче. 

Повторно ќе одговорам на вашите прашања и тези, во однос на една дилема што ја поставивте, дали има и друга понуда, да имаше две понуди, како што стои во објаснувањето, втората компанија беше од Чајнавотарен Електрик, исто така кинеска компанија. Добро е што господинот Јани Макрадули пофали дека еве и српските власти пристапиле на ист ваков чекор, но притоа повторно како и вчера на комисија излезе со лажени информации, тука и денес проба да ја замајува македонската јавност, кажа дека патот Обреновец - Лин,  што е еден од коридорите во Србија е во должина од 190,5 метри, тоа не е точно, должината е 50 км., чини 334 милиони долари, илли 6,6 милиони долари по километар или 4,84, теренот е многу сличен како Миладиновци - Штип, Миладиновци-Штип чини 4,4 милиони евра по километар. Значи, Србија 4,84, 2,5%, ние 2% камата, комерцијалниот договор го има целокупната јавност, вклучително и пратениците. Во Србија пратениците го имаат само договорот за заем. Во однос на овие фамозни 80% што кренавте фама, значи тоа се нафта и нафтени деривати, не се сеќирајте има голем број на македонски компании, кои имаат алфотни бази,  произведуваат битумен, а битумен е еден од основните материјали што се вградува во патиштата во Македонија. за Лујз Берже, треба да паравите разлика помеѓу договор, исплатена сума, исто така во однос на манипулирањето со сумите.Вчера излеговте и рековте дека чини 3,56 евра, 3,56 милиони евра по километар, во информацијата што ја има од нивното јавно претпријатие кажува дека Босилево, слично е на делница од овој автопат чини 7,1 милион евра, втората, делница чини 4,1 милиион евра по километар. Во однос на тоа дека ќе се крадело, дека средствата ќе оделе во не знам какви џебови, сакам да истакнам дека начинот на плаќање е следен. 90% од сумата значи она што го дава Ексим банка, директно на мајката фирма во Кина, а мајката фирма уплаќа на подружницата, што ги подмирува македонските подизведувачи. Одговорно тврдам дека 49% минимум ќе бидат македонски градежни компании, кои ќе дадат најдобри услови за работа минимум 51% од вработените на трасата ќе бидат македонски граѓанни. Благодарам. 

Трајко Вељаноски: Благодарам. 

Господинот Стевананџија Димитар, ве молам, само пријавете се, повелете, повелете, само пријавете се за да знам. 

Господинот Стојановски Благоја има контра реплика. 

Благоја Стојановски: Па добро, не требаше ние, веројатно Јани требаше да се пријави, пошто на Јани му реплицираше министерот, ама еве ајде да продискутираме во делот на она што се однесуваше за јас што го кажав. Точно така. Втората понуда била пак на кинеска фирма. Вие немате релевантна понуда од домашно, или од друга било која надвор од Кина фирма која што би ја споредиле цената. Или тоа со други зборови господине министре, исто, како што кога лицитираа за градежно земјиште во центарот на градот лицитираат татко и син. Такви парцели градежни дававте, исто е тоа, кога имаш втора кинеска фирма, а немаш никој друг, немаш со кого да ја споредиш цената. Кажете колку градежни парцели дававте кога лицитираа татко и син. Или не знам брат и уште еден. Истата прикаска е. Така да ако зборите во однос на криминалот, кажете ми, зошто Јавното претпријатие за патишта одлучува на кого ќе биде дадена било која поголема работа, повеќе од 3% на која градежна компанија, затоа што го има во Законот ќе ви го кажам, има во законот јавното претпријатие мора да биде консултирано, со кого ќе соработува, оваа кинеска фирма од македонските фирми. Така ќе отидат парите во џебовите на вашите шефови. 

Трајко Вељаноски: Господинот Стевананџија Димитар има реплика, повелете. 

Димитар Стевананџија: Ви благодарам претседателе. 

Бидерјќи дискусиите на опозиционите пратеници овие два дена личат веќе на познатиот метод копи пасте, ќе се обидам во интерес на македонската јавност и во интерес на актуелните колеги на кои што поради поразот на локалните избори на целата пратеничка група од Социјалдемократскиот сојуз се надевам дека ќе ни бидат бивши иза брзо време. Сакам да ве запознаам со хронологијата на изградбата на овие два патни правци. Има еден бизнис форум одржан во Варшава во април 2012 година кинеската Влада овозможи кредитна линија во висина 10 милијарди американски долари,од проектот за инфраструктура, технологија и енергетика за државите од централна и југоисточна Европа. Благодарение на добрата конципираност на  Министерството за транспорт и врски Владата на Република Македонија, денеска се сведоци напотпишување на давање на дозвола за потпишување на многу брзо зимање на кредит за реализирање на овие два патни правци. Сакам да ве потсетам дека ако не се случеше ова, и ако не бевме први во југоисточна Европа да ги искористиме овие средства, денес ја замислував цената како пратениците Социјалдемократскиот сојуз облечени во црни блузичиња со кинески букви, на кои што пишува сакаме кинески кредит за изградба на автопатеви ќе седеа овдека. Вчера низ контактот со граѓаните во мојот роден град, бидете убедени дека иако не ги зафаќаат овие патни правци реонот во Западна Македонија, кај сите беше едногласно искажано задоволството, бидејќи ете конечно и инфраструктурата во Република Македонија ќе биде крената на едно повисоко ниво. Но тие добивале впечаток дека Социјалдемократскиот сојуз не ги поддржува овие проекти. Но треба да знаат и понатаму, превентивно да бидат информирани дека Социјалдемократскиот сојуз последниве два месеци се однесува така аномалично, за се што викаат дека не чини го поддржуваат Викаат дека не чини законот за тетовски комбинат кога се опростуваат долговите, гласаа за. Викаат дека и гасификацијата за Република Македонија е лош проект, дека Русите се криминалци и гласаа за. Викаат дека Кинезите влегуваат во коруптивни елементи, бидејќи да има корупција треба два елементи, тука е кинеската Влада со гарант од банката и македонската Влада, но повторно гласаат за. Не се разочаруваајте, со ваква опозиција, бидете убедени дека ќе ги реализираме сите оние проекти, кои што ги ветивме во нашата програма. 

И на крајот на краиштата, реализацијата на проекти ќе овозможи и одржување и развој на пораст на економијата. Економски, социјални придобивки, а воедно и во едно и во едно чување на економскиот развој на сите региони во Република Македонија. Ви Благодарам.

Трајко Вељаноски: Благодарам. 

Господинот Стојановски Благоја има контра реплика, повелете. 

Благоја Стојановски: Знаете колега што е копи пејс? Копи пејс е шемата со која што 7 години ги крадете граѓаните на Република Македонија. Почнавте со зградите барокни во центаров, почнавте со спомениците, сакате сега со автопатот, во меѓувреме копи пејс правите на  колубара со АД ЕЛЕМ, каде што АД ЕЛЕМ има склучено 140 милиони евра да ангажира надворешна градежна . . .вие се правите, копи пејс. Ама копи пејс како да мавнете нешто. Е, тоа е целата работа. Инаку, за ваша информација во Србија веќе се гради автопатот, затоа што кажа дека сме први кои што земавме кредит ваков. Така да кога ви кажуваат, кога ви пишуваат, вие треба да имате и повеќе информации за да кажувате. Така да копи пејс уште еднаш ќе ви повторам, е шемата со која  што ги празните џебовите на граѓаните на Република Македонија веќе долг период.

Трајко Вељаноски: Господинот Китановски Илија има реплика, повелете. 

Илија Китановски: Благодарам почитуван претседателе, почитуван колега Стојановски, 

Сакам да реплицирам на два дела од вашето излегање, прво, околу цената повторно и споредбата со другите автопатишта, 

Јас во претходната реплика направив споредба и кажав конкретни автопатишта во две држави и тоа во многу полесен или рамничарски терен, споредени со цените на автопатот на пример Кичево Охрид. И уште еднаш ќе ви повторам, за да нели, ако кажеме дека нешто е прескапо, треба да го споредиме со нешто што го имаме, па да видиме дали е прескапо или е поефтино тоа. Значи во Полска автопатот Жежок-Тарнот просечна цена на чинење на автопатот е 7 милиони евра по километар, во чисто рамничарски предел. 
Во Македонија автопатот Кичево – Охрид, вкупна цена 384 милиони евра, односно просечна цена 6,7 милиони евра по км, а теренот е, еве уште еднаш ќе повторам за да знаете колку има. Значи, патниот јазил, клучката Кнежино, 6 натпатника, 13 подпатника, вијадукти над 150 метри 15, вијадукти под 150 метри 7 армирано бетонски мостови под 150 метри 7. Околу тоа дали е прескап или не е прескап или господинот Макрадули сам кажа дека навистина за тој автопат не мисли така и уште една работа. Кажавте дека оперираме и манипулираме со цената, дека не е 384, дека е 410 милиони евра, зборувам за автопатот Охрирд – Кичево, цената е 384 милиони евра и плус 10% оставено е за дополителни работи и тоа се остава во секој договор, бидејќи ако произлезат дополнителни работи, а не се опфатени и предвидени во договорот не ќе можат да се исплатат, а во секој градежен зафат и најмал, а камо ли од толкав обем, можно е да излезат дополнитени работи кои што ќе произлезат од самата конфигурација на теренот  и овде  е тоа добро направено што е ограничено на максимум 10% дополнителни работи од предвидената цена. Затоа вие оперирате со цена од 410 милиони евра. Уште еднаш околу учеството на цената на нафтата, односно на производите од нафта во цената на автопатот, во секој пат и во секој автопат и тоа не го кажувам затоа што имам приватни градежни фирми, немам. Убаво би било да имам, ама немам, не сум јас Заев, туку учествува битуменот како еден од фракциите при дестилација на нафтата. Тое е основна работа што се учи во основно училиште по хемија. Благодарам.

Трајко Вељаноски: Благодарам.

Господинот Стојановски Благоја има контра реплика, повелете. 

Благоја Стојановски: Да ве прашам колега, памтите  на некој објект што вие  го градите до сега, дополнителни работи не предвидени да не излезат до максимум варијанта. Се сеќавате на некој таков објект? Јас не знам, дури мислам дека некои и ги надминувавте. Така да оперирајте со таа сума што е напишана во договорот, таа е сумата 411 милиони евра за едниот, 226 милиони евра за другиот. Зошто ја намалувате, потсвесно знаете, не потсвесно, вие свесно знаете дека е огромна сумата, затоа тоа го кажувате и цело време ви велам да не споредувате баби и жаби. Сега јас ќе ви направам една друга споредба и изведете заклучок од тоа. Метар квадратен, градба станбена е 500 евра, така да ја направиш по метар квадратен. Вашите во водовод  ја прават за 2500 евра м2, а зградата на Уставен суд чини 8 000 евра м2. Што можеме да заклучиме колега од тоа? Од 500 до  8000 м2, такви споредби правиме? Кажете што заклучувате од тоа?

Трајко Вељаноски: Благодарам.

Господинот Николовски Александар има реплика, повелете.

Александар Николовски: Благодарам.

Јас очекував дека за овие дебати кои што ги имаме денес и вчера за автопатите, СДСМ ќе одржи еден караток говор  кој што ќе ги подржи и ќе гласа за и нема да ја имаме оваа дискусија што ја имаме и, да бидам искрен ми е мило што ја имаме, заради тоа што македонските граѓани, особено жителите на подрачјата кои што ќе се опфатени со овие автопатски решенија, уште еднаш ги уверувате за деструктивната политика која што ја водите и добро ќе знаат граѓаните кои што ќе патуваат и кон Кичево и кон Охрид и кон Дебарце и кон Струга, дека сте се спротивставиле на изградбата на автопатот, без разлика што на крајот формалн ќе гласате за. Во исто време откако сите аргуметни сите ви паднаа, ги побивме еден по еден, денес се обидувате да извадите полуаргументи кои што  исто така сакам да ги опонирам. 

Прво, треба да знаат граѓаните на делницата Кичево - Охрид, дека се работи за најзначајниот инфраструкторен проект издаден во последните години за овој дел на Македонија. Овој проект ќе значи комплетно економско заживување на тој регион, ќа значи подобро поврзување, посигурно поврзување и побрз економски и туристички развој. Граѓаните на овој регион треба да знаат дека ќе имаат модерен автопат со три ленти на двете страни во должина скоро од 57 км., треба да знаат дека ќе имаат 6 натпатници за да можат да се поврзат со населените места, 13 потпатници за исто така да можат да се поврзат со населените места, дека ќе се градат 15 помали и 7 поголеми вијадукти, дека ќе се градат 7 мостови и дека ќе се гради еден тунел од 2 км. под пресек како би се совладала таа должина. Исто така, граѓаните треба да знаат дека ова е економски исплатлив проект, но во исто време треба да знаат дека ова е проект кој што е од целосен бенефит за граѓаните на Република Македонија. Зошто?

Прво, најмалце 49% од работите што се изведуваат од подизведувачи од Република Македонија, најмалце 51% од работите  ќе бидат од работници од Република Македонија. Тоа значи дека најмалце половина од средствата кои што ќе се вложат директно ќе влезат во македонската економија и кај македонските граѓани краткорочен ефект, за долгорочните ефекти зборував. Понатака, за да бидат убедени македонските граѓани во исправноста на оваа работа би сакал да го споменам делот кој што вие никако не сакате да го споменете,а  тоа е членот 18 од Законот кој што се однесува на пеналите и на банкарските гаранции претходниот член. Македонските граѓани треба да знаат, дека само за автопатот Кичево – Охрид, само во делот на банкарски гаранции ќе има депонирани 10,6 милиони евра, што треба да гарантираат дека во рок од три години и јас, а се надевам и вие и сите останати овдека ќе се возат по модерен автопат Кичево – Охрид. Благодарам.

Трајко Вељаноски: Благодарам.

Господинот Стојановски Благоја има контра реплика, повелете. 

Благоја Стојановски: Ако вие вчера сте ни ги побиле сите аргументи, што бевте вчера кога заврши седницата во бунило па требаше министерот да доаѓа, па да се соберете до ниедно време и да ги разработувате тезите за денеска. Така да, вие цело време тука не убедувате нешто што ние седум години го лаеме. Што не убедувате? Дека е тоа добро, па ние седум години, осум години тоа ви го кажуваме дека треба автопатишта да се градат, инфраструктура. Цело време ние тоа ви го зборуваме. Што ни кажуваш? Дека е добро? Денеска ти после 8 години се освести дека ова стварно треба да се направи, па 7 години, 8 години што зборуваме? Што зборуваме? И денеска не ми е јасно, после 8 години ќе ви текне денеска за што сме зборувале. Не зборуваме ние за автопатиштата денеска, зборуваме за 300 милиони евра кои што се вишок во цената и каде ќе завршам. Каде ќе завршат? После 8 години веројатно и вас ќе ви биде јасно каде ќе завршат како после 8 години што ви текне дека треба автопат да се прави. Благодарам.

Трајко Вељаноски: Благодарам.

Господинот Антонијо Милошоски има реплика, повелете. 

Антонијо Милошоски: Благодарам.

Во оваа кратка реплика, ќе напоменам дека најдобрата потврда дека проектите на ВМРО ДПМНЕ, автопат Штип, автопат Кичево – Охрид ќе биде гласањето за овие закони за кинески заем. Сите пратеници кои што и мислат добро на Република Македонија, на граѓаните на развојат на инфраструктурата, на туризмот, на безбедноста во сообраќајот на бруто домашниот производ на порастот на економијата ќе гласаат за овие закони. Ова се добри проекти. СДСМ денеска, ги критикува проектите за кои што ќе гласа, а ќе гласа за предлозите на ВМРО ДПМНЕ да се изградат автопатишта од Скопје до Штип и од Кичево до Охрид. Што значат овие автопатишта? Тоа значи дека градежни фирми, фирми кои што произведуваат железо, асфалт, дрвна индустрија, други придружни стопански гранки кои што се поврзани со градежништвото, ниско градба, високо градба, и најважното од се, ангажман на работна сила од општините Кичево, Дебарца, Охрид, Струга, Свети Николе,Лозово, Петровец, Штип и од многу други места.Градежни фирми од Скопје, Штип, Кичево, Битола, Охрид, Струга, ќе работат на овие проекти најмалку половина од подизведувачите ќе бидат македонски градежни фирми. Најмалку половина од работниците кои што ќе бидат вработени на овие четири годишни проекти, ќе бидат македонски работници македонски државјани.Тоа значи, ако направиме една група проценка дека овие два проекти заедно, автопатот Скопје – Штип и автопатот Кичево – Охрид, ако вредат 600 милиони евра, тоа значи дека македонските градежни компании ќе имаат на располагање, а со тоа и вработените кај нив 300 милиони евра, 300 милиони евра од овие заеми ќе лагнат на сметките на македонските градежни фирми, ќе ги направат поконкурентни, подобри, ќе вработат подобри луѓе и ќе придонесат за развојот на македонската економија и дополнително ќе се зголеми и туристичката понуда, ќе се зголеми и стопанската понуда, ќе се подобри и понудата пред странските и домашните инвеститори, ќе се зголеми и безбедноста во сообраќајот, ќе се забрза и патувањето во нашата земја. Од едно до друго место за луѓето кои што секојдневно или поретко ги користат овие патишта. Тоа значи дека ВМРО ДПМНЕ предлага добри проекти и дека СДСМ без разлика што денес ќе каже на говорница ќе гласа за добрите проекти на ВМРО ДПМНЕ, автопат Скопје – Штип и автопат Кичево – Охрид. Благодарам.

Трајко Вељаноски: Благодарам.

Господинот Стојановски Благоја има контра реплика, повелете. 

Благоја Стојановски: Ова со репликите ми личи дека не сте се намачиле многу, веројатно сте требале само да препишете цитати од пратеници од СДСМ што говореле во минатото и тоа е тоа, репликата. 

Вие денеска се свестивте после 8 години дека е добро автопат да се направи? Каде бевте до сега? Колку време сте тука и во Влада бевте? Колку време сте пратеник? Зошто не инсистиравте во Влада до сега, наместо да трошат за глупости да прават автопатишта. Колку луѓе изгинаа овие 8 години? Колку луѓе? Колку пари потрошивте во Скопје, 500 милиони евра? Колку направивте? Колку направивте? Колку направивте, кажете? Ви требаа 8 години. Сега вие не убедувате дека е добар проект, па ние 8 години тоа ви го зборуваме. И ве прашувам токму околу тие парите кои што идат, ќе идат преку нашите фирми. Зошто треба Агенцијата за патишта да кажува кои фирми ќе работат, а не им дозволувате на изведувачите сами да си одберат. Затоа што ќе треба да им кажат во кои фирми да ги насочат парите и како да се излеат за тие фирми. Благодарам.

Трајко Вељаноски: Благодарам.

Госпоѓица Лашкоска Ане има реплика, повелете. 

Ане Лашкоска: Благодарам претседателе.

Колега Стојановски, повторно ќе повторам. Овој е одличен  проект за кој сите треба да се бориме за да започне што е можно побрзо и да се бориме што е можно побрзо да се реализира, бидејќи овој проект е исклучително важен за граѓаните во Република Македонија и за Македонија. 

Иако колегата Милошоски спомена, сепак и јас сметам дека уште еднаш да ви се повтори, дека патната инфраструктура е од исклучително значење и е најважна за овозможување на одржлив развој и пораст на економијата во Република Македонија. Мислам дека и самиот сте свесен дека најважни придобивки од овие проекти ќе имаат граѓаните на Република Македонија, затоа што не само што се зголемува и што ќе се зголеми безбедноста во сообраќајот, туку со денешниот начин на живот ќе се намали и времето на патување. Неколку пати ни поставувате прашање што не сте ги изградиле во овие 7 години. Што не сте ги изградиле вие? Колку време вашата Влада беше на власт? Не автопат, барем еден регионален пат да знаеме дека е изграден од СДСМ. Сте поднесувале амандмани.

Почитуван колега, овие проекти, овие авотпатишта се дел од програмата на ВМРО ДПМНЕ и како што и другите проекти до сега ги реализираме ќе ги реализираме, вие сте свесен дека и овие автопатишта ќе бидат реализирани. ВМРО ДПМНЕ ќе ги изгради овие два автопата. Критикувате дека ќе граделе кинески фирми. Колега Благоја Стојановски, на увид ви е, значи јавно е, во преговорите директно учествувала Владата на Република Кина. Условите ги дава Кинеската Влада. Сега кого го критикувате вие и кого го обвинувате? Во некои криминални филмови што ги направивте овие два дена, велите дека ќе учествува Владата на Република Кина. Дајте го и тој одговор, конкретно со да и со не. Прашувате што сте граделе? И друг пат, вие зборувате само како пратеник од Скопје и сега само да ви кажам што градиме. Само во последните 4 години ќе ви прочитам колку сме изградиле регионални патишта, бидејќи овие регионални патишта се од ислучително значење за животот на граѓаните во Република Македонија.

Само во 2009 година изградени се 72 км. регионален пат во вкупна вредност од 614 милиони 060 илјади 81 денар. Во 2010 година, изградени се 32,4 км. во вкупна вредност од 259 милиони 792 илјади 720 денари. Во 2011 година, изградени се 180,5 км. во вкупна вредност од 1 милијарда 312 милиони 546 704 денари, а во 2013 година се градат, односно ќе бидат изградени 72,47 км. во вкупна вредност од 582 милиони 070 046 денари. Ви благодарам.

Трајко Вељаноски: Благодарам.

Господинот Стојановски Благоја има контра реплика, повелете. 

Благоја Стојановски: Колешке, ова некој претходен пратеник спомена копи – пејст, околу репликите ви кажувам и ова имавте еден добар дел, веројатно цитат од некој бивши пратеник од СДСМ или можеби сегашен од претходните седум години, каде што кажуваат сите, никој не спори, никој. Цело време ние ви кажуваме дека треба наместо парите да ги трошите за глупости, на крајот на краиштата тоа и Европската комисија тоа ви го кажува. Не го измисливме ние, да ги насочите во градење на инфраструктурни објекти. Толку. Колешке Лашкоска, вие сега ако не осетивте, кажавте потсвесно една работа. Затоа што средствата се кинески, моравме да ја прифатиме таа понуда и мораше со нив да правиме за таа цена. Тоа значи дека вие би прифатиле било каква цена, дури и повисока, иако и оваа е доволно висока. Затоа што биле кинески пари, ние мораше тоа да го прифатиме. Потсвесно знаете и вие дека е екстремно висока цената и кажавте дека ние бевме уценети, условени да работиме со нив по таа цена. 

Трајко Вељаноски: Благодарам.

Госпоѓа Затуроска Лилјана има реплика, повелете. 

Лилјана Затуроска: Благодарам почитуван претседателе.

Почитуван колега, јас прво би ве запрашала едно, дали почитуван колега го усогласивте ставот со вашите колеги пратеници и дали денес вие ќе го подржите ова законско решение, бидејќи вашето мислење вчера на Комисијата за транспорт и врски беше дека нема да го подржите ова законско решение, бидејќи немате доволно податоци за цените, односно цените, првичните цени се разликувале од оние што денес биле претставени во законското решение. Постојано сакате да манипулирате со реалноста, а притоа почитуван колега да не ги земете во предвид сите факти, аргументи или барем причинителите кои што се вистинските виновници за зголемување на цената на чинење на км. автопат. Вчера исто така од вас за прв пат слушнавме и нешто друго, дека во време на економска криза цените оделе надолу. Сега пак ве прашувам почитуван колега за да знаеме кога ќе говориме на пример за буџетот, сега кој што е на наредната седница, дали во време на економска криза цените одат горе, или се спуштаат долу? Бидејќи тогаш ќе говорите за зголемување на бензини, за зголемување на струја, за зголемување на енергенси итн, итн. Апсолутно се нејасни, почитуван колега и контра дикторни постојано во вашите кажувања и на Комисијата за транспорт и врски и ова денес. Постојано се навратувате на тоа дека цената која што е дадена во визибилити студијата или онаа првичната цена не коренсподира и не соодветствува со оваа цена денешна. Тоа е сосема логично почитуван колега, бидејќи кога имаме физибилити студија, која што е направена во 2008 година сосема е реално и логично, тогашната физибилити студија да соодветствува со цените кои што биле тогаш на производите. Значи, не може да биде со овие цени што се денес. Исто така вие многу добро знаете која е разликата помеѓу физибилити студија и основен проект и дека цените по однос на физибилити и основниот проект се разликуваат секогаш 30 до 40%. Дали тоа е во нагорна или во надолна линија, меѓутоа се разликуваат цените. Затоа во ниту еден случај за било кој проект, почитуван колега не конкретно за овој, за било кој проект, цената во визибилити студијата се разликува од цената во основниот проект. Ова е реалноста, почитуван колега и ова е вистината. Ние  ви дадовме и многу примери и споредби за цена на чинење од км. автопат со соседните земји и цената е тука, што значи дека овие патни правци кои што вие сакате да ги претставите дека ќе бидат корумпирани за жал, тоа нема да ви држи и вашата болка ви ја знаеме, почитуван колега зошто вие овие два дена вие ја замајувате јавноста сметајќи дека со тоа ќе освоите макар и минимално политичко поенче, но меѓутоа, почитуван колега дајте осврнете се кон минатото. Ништо не оставивте, нема со што да се споредуваме.Тоа е болката. Празното портфолио, почитуван колега. Благодарам.

Трајко Вељаноски: Благодарам.

Господинот Благоја Стојановски има контра реплика, повелете.

Благоја Стојановски: Колешке Затуровска, јас не реков дека се разликуваат цените од фезибилити студија. Јас кажав друго, два и пол пати е поголема оваа цена сега што ќе се гради од таа што е претходно. Нека ми објасни некој како може да биде два и пол пати поголема и кога е криза, кога фирмите остануваат без работа веројатно даваат пониска цена за да дојдат до работа, е на повисока. Каде што немаат работа, уште со повисока цена ќе влезат. Таа е логиката, нема друга логика. Ако кога немате работа вие одите со уште повисока цена не знам што да ви кажам. Колешке Затуровска суштината на ова е да ви кажам автопатот не може да биде корумпиран, луѓето се корумпирани и луѓето ќе бидат корумпирани и ќе ја направат таа корупција како што се случува знаете многу добро и со Проектот „Скопје 2014“ и во она АД ЕЛЕМ што се случува и сега. Значи зборуваме за астрономски суми, зборуваме не за милион, 1000, 100 илјади, за стотици милиони евра зборуваме. 

Трајко Вељаноски: Благодарам.

Господинот Шокаровски Харалампие има реплика, повелете.

Харалампие Шокаровски: Благодарам претседателе.

Колега Стојановски во повеќе наврати истакнувате неколку контрадикторни работи за кои би сакал да продискутираме. 

Прво, обвинувате за корупција во целиот проект. Викате скап е проектот 411 милиони е вкупниот договор, од друга страна викате дека ќе го подржите и ќе гласате. Јас не знам со какво право лично, морално. Ако за нешто обвинувам за корупција сигурно нема да ги подржам. Ве молам ова да ми го објасните.

Второ, повеќето скопски пратеници се пријавивте за збор, не гледам ниеден колега од внатрешноста  да е пријавен за дискусија од СДСМ. Лесно ви е вас да живеете со Скопје и вашите деца тука да се школуваат, ефтино ви е, ве разбирам. Вас не ви треба оваа автопатска делница. Нас ни треба, на  Охрид, на Кичево, на Струга, на Дебарца на најруралните општини низ кои поминува овој автопат. Тоа Дебарца, тоа се Вевчани, бивша општина Другово. Сте биле ли некогаш таму да видите какви се тие населени места. Воопшто не се секирате вие за корупцијата. Ако се секирате за тоа немојте да го гласате, ви кажувам. Меѓутоа со кое право вашите пратеници од Охрид ќе им објаснат таму на граѓаните. јасне сум експерт од градежништво, посебно од ниско градба, меѓутоа компаративно, аналитички кога ќе ги споредам податоците, ќе ви го кажам изворот Национал Хаер, за автопатишта изградени уште во 2003 година кога  вие сте биле на власт, во Хрватска ги чинеле просечна цена 6,73, за да по завршувањето во 2009 дојдат до 7,9 милиони евра просечна цена на изградба на автопат. Вие се што ни кажувате сега, демек цената е висока. Контрадикторности кој што никој не може да ги сфати. Говорете за потребата, говорете за цените. Имате вие направено пресметки, сериозни алтернативи на ова па да понудите друг договор од некој кој што  треба да го прифатиме како Парламент, или само колку ради реда да се напаѓа. Во неколкуте влади на СДСМ имате направено само еден полуавтопат Гостивар-Кичево кој што не вистински автопат, полуавтопат е. Благодарам.

Трајко Вељаноски: Благодарам.

Господинот Благоја Стојановски има контра реплика, повелете.

Благоја Стојановски: Колега Шокаровски, знаете колку сте во заблуда. Бидејќи јас ги знам цените од прилика како се движат, јас на Комисијата за транспорт и врски знает што предложив. Не Кичево-Охрид, за овие пари да се направи од Гостивар до Охрид. Толку чини. Погледнете ги студии од Министерството за транспорт, толку чини. И зборам за парите што ќе ги снема и уште полесно ќе ви биде на вас од Охрид и на вас од Кичево бидејќи се по автопат ќе одите од Скопје до Охрид. Вие не го сакате тоа. Да ве прашам ако вие толку се секирате за Охрид зошто гласавте на пример за жални врби во Вардар од 250 илјади евра да стават. Кога веќе правите споредби јас ви кажав дека не можете баби и жаби да споредувате. Споредете го и ова еден метар квадратен колку чини станбен простор во Скопје, и колку чини метар квадратен во зградата на Уставниот суд. Направете ја таа споредба и  ќе стане појасно.

Трајко Вељаноски: Благодарам.

Господинот Димовски Илија има реплика, повелете.

Илија Димовски: Благодарам претседателе.

Тоа зависи од местото на кое што се гради и од материјалите што се употребуваат и од висината на секој спрат, но терајте со тоа. Јас сакам две, три работи да појасниме. 

Прво господине Стојановски, ајде да кажеме еден факт за јавноста да им стане прецизно јасно. Договорите со Кинезите се такви што кога ќе стигнуваат фактури за изградба на делници од патиштата Еским банката 90% од цената директно ќе ја плаќа на компаниите, без да има трансфер на средства до било која македонска институција, а 10% ќе се исплаќаат од буџетот на Агенцијата за патишта на фирмата изведувач. Тоа значи дека на македонска сметка, во македонска институција, во Влада, во Министерството за транспорт, во Агенција за патишта нема да доаѓаат париве. И кога обвинувате за корупција вие всушност не ја обвинувате Владата, ги обвинувате државните кинески компании и банки дека меѓу себе ќе прават корупција заради тоа што средствата нема да доаѓаат на македонска сметка, нема да има контакт со средствата, како да ви кажам, а дека некој во Кина со стотици милијарди долари слободни пари ќе дојде во Македонија за 5 или 10 милиони да направи корупција, тоа ќе треба да го пообјасните вака малку пошироко. 

Пред еден месец објаснувавте дека Гаспром оди во Македонија да прави корупција, сега обвинувате дека Кинезите одат во Македонија да прават корупција. Малку сте прешироко. Во теоријата на светски заговор зошто СДСМ не е на власт сите ви се криви. Едно време и Филе беше учесник во режимот, сега Кинезите, корумпираат, едно време Русите итн. 

Втора работа господине Стојановски, дали сте отвориле денешен Вест. Ајде ве молам погледнете. На цела  страна има оглас за вработување на огромен број градежни работници на делницата Смоквица-Гевгелија која е од 20 и неколку километри. Е сега замислете кога ќе се прават стотина километри автопати во Македонија колку  работници ќе се вработат. Тоа ве плаши господине Стојановски.

И трета работа, според извештаите на Државниот завод за статистика Република Македонија во првата половина од оваа година направи пораст на бруто домашниот производ од 3,4%, вкупно. Во првиот период 2,9, во вториот 3,9. Но веројатно знаете дека тоа се должи најмногу на порастот на бруто домашниот производ мерен во сегментот градежнитво каде отиде над 30%. А тоа се должи на сите овие јавни инвестиции кои што државата ги прави во последните години, 800 км. локални и регионални патишта, 30 нови згради за училишта, огромен број на водоводи и канализации, згради за државните институции, болници, реконструкции. И сето тоа е правилна политика господине Стојановски. Во ваше време го немаше тоа заради тоа паѓаше и бруто домашниот производ. 

Трајко Вељаноски: Благодарам.

Господинот Благоја Стојановски има контра реплика, повелете.

Благоја Стојановски: Ова е сеење магла. Градежништвото со многу мал процент учествува во бруто домашниот производ веројатно затоа или слабо ви оди математика или не ги знаете тие работи.

Друга работа да ве прашам овие парите што ќе ги префрлаат Кинезите на кои фирми ќе ги префрлат. На оние што ќе ги одреди Министерството за транспорт или Агенцијата за патишта, јавното претпријатие. Не, тие пари ти што ќе ги одредиш тие потоа ќе бидат твои должници. Тоа зборувам јас, не зборувам за Кинезите. 

И уште работа млад господине на кој што очигледно многу добро ви оди математика, кога се гради некоја градба, точно зависи од место положбата, зависи од комуналии, и од материјалите, меѓутоа овие градби во центарот ниту платија комуналии, мислам беа парцели на државата, така да објаснете ми како од 500 на 8000 евра за метар квадратен дојдоа тие цени. Веројатно со злато сте ги правеле или веројатно еден добар дел од парите всушност не се таму, на друго место се.

Трајко Вељаноски: Благодарам.

Господинот Пашовски Васко има реплика, повелете.

Васко Пашовски: Благодарам претседателе.

Почитуван колега Стојановски, денес не е проблем што имаме кредит  со 2% камата што ќе го плаќаме 20 години со грејс период од 5 години, денес е проблем почитувани граѓани тоа знаеме  и сме свесни дека Автопатот Миладиновци-Штип преку Свети Николе и Кичево-Охрид ќе бидат направени и вас ве фаќа паника и сега велите вака. Во вашите поранешни излагања, ја памтам, штета што не ги извадив стенограмите, градите  за да крадете, а сега велите пола јадеш пола шарци дајеш. Браво колега, алал да ви е. Како тоа, сакам да ми објасните. Значи 90% директно плаќаат Кинеската народна државна банка, на кинеска државна фирма. Денес имаме една пресуда во Кина, еден државен функционер кој што направил злоупотреба на неговата позиција и службени пари, и добил и тој е неговата сопруга доживотен затвор. Ги знаете примерите во Кина, за злоупотреба на државни пари и велите дека Кинеската државна банка ќе краде пари со државната фирма. Како, тие пари воопшто не доаѓаат во Македонија. 

Префрливте на неколку колеги дека недоволно го прочитале законот. значи прво се прашувате зошто кредитот е за 10% поголем од вкупната сума. Вкупната сума на чинење, за Свети Николе зборам Миладиновци-Штип е 206 милиони евра, 47 километри, 4,4 милиони евра по километар,а кредитот е поголем за 10% затоа што во случај на непредвидени работи кои што треба да бидат исплатени од страна на Агенцијата за патишта се обезбедуваат токму со овие 10%. За што правите муабет. Значи сакам да кажам дека вие не сте прочитале доволно. Се прашувате зошто се тие три парцели покрај патот, му даваме државно земјиште на изведувачот за три парцели. Па пак не сте прочитале и не сте виделе, не сте излегле од дома колега. Па кога ќе се гради патот дали треба да има парцели на која ќе стои таа градежна механизација. Дали треба да има објекти во кои треба да бидат сместени тие работници. Да, колега за тоа се тие три парцели. 

Уште една работа, велите ние ви велевме постојано да градите. Да не се повторувам со колешката Лашкоска, 2009 година 72, 2010 година 32, 2011 година 180 км. 2013 година 72 км. и сега што ќе добиеме. Ќе добиеме автопат од Миладиновци преку Свети Николе до Штип, ќе добиеме 49% македонски фирми кои што ќе изведуваат и македонски производни материјали кои што ќе бидат вградени во автопатот, ќе добеием 51% на работната рака која ќе ги изведува овој автопатот. Тоа ќе го добиеме, а вас ве фаќа паника затоа што ќе го гради моментално ВМРО ДПМНЕ. 

Трајко Вељаноски: Благодарам.

Господинот Благоја Стојановски има контра реплика, повелете.

Благоја Стојановски:Колега веројатно не сме се разбрале, ама не е важно. Никој не вика дека не треба има такви парцели, ама зошто ние да ги  плаќаме парцелите. Ниска им  е цената? Ние треба да ги платиме и тие парцели, малку им е по километар што им даваме и уште и парцелите треба да им ги платиме. За тоа зборуваме.

За она беше, не пола јаде, туку пола пие, пола шарци даје, тоа не можам во пола минута да ви објаснам, ќе ви го објаснам ако сакате надвор. Инаку точно е тоа, овие градби на Проектот „Скопје 2014“ е точно за тоа, се градат за да се краде, за ништо друго. Не знам зошто ја враќате дискусијата, сите знаеме во ова Собрание и надвор сите знаат, на сите им е јасно. Мислите дека  ако народот е уплашен мислите дека е глуп. Ако им внесовте страв во коските мислите дека  не разбираат што правите. Еден ден дебело на сите ќе ви се удри од глава тоа што го правите.

Трајко Вељаноски: Благодарам.

Има збор господинот Газменд Алији, повелете.

Газменд Алији: Благодарам претседателе, почитувани колеги пратеници, почитуван министер, иако сега влеговте и имав намера да побарам да бидете присутни бидејќи станува збор за значаен збор за значаен проект за Република Македонија кој што треба да го плаќаат сите граѓани на Република Македонија без оглед дали се Македонци, Албанци и други. Сведоци сме дека во последно време актуелната Влада ВМРО-ДУИ немаат визија за иднината на Република Македонија. нивниот неуспех се гледа во надворешната политика, потоа во економијата и од стратешки аспект. Самата ориентација и неуспехот во надворешната политика и евроинтеграциите произлегува и понатаму да прават последоватлни грешки. Наредната грешка се однесува за кредитот кој се земе од Кинеската банка не се инвестира за развој во Република Македонија, или не се инвестира за поттикнување за развојот и благосостојбата во Република Македонија. Кога го велам ова ќе го покрепам со многу аргументи. 

На самиот почетокот како пратеничка група предложивме, во принцип не сме против изградба на патишта, но во оваа држава економијата е претворена во политика и работите се измешани. И сега со овој нов проект се докажува уште еднаш дека Македонија се изолира. Ова го велам затоа што проектот за Коридор 8 кој беше гарантиран проект за наша голема иднина од почеток беше неуспешен и сега се става крај. се става крај на тој проект затоа што ако еден патен правец отпочне да се гради и е завршен во Гостивар, се прекинува тука и почнува од Кичево до Охрид ова јасно говори дека Македонија нема намера да ја развие економијата и да обезбеди благосостојба на своите граѓани. Сигурно дека и овде има политиканство, но што е поголемото зло. Поголемото зло е дека ДУИ е соучесник во овие работи. тие се задоволуваат само со 16 км. пратеничкото прашање и тоа во Станчиќ-Белановце кој чини 5 милиони евра, а од друга страна дозволуваат над 800 милиони евра да се инвестираат во подрачјата во кои освен кои не е развиена економски, туку не живеат Албанци. Ако продолжеше патот од Тетово до Гостивар и од Гостивар до Кичево, сигурно дека ќе видевме дека навистина оваа држава ја разбира реалноста, како може да се развива. Но, ова мало пазарање направено помеѓу коалиционите партнери да ја подржат оваа голема инвестиција реков во принцип не сме против патни правци. Но бидејќи не сме опфатени ние овде, нормално и ние како население сме незадоволни, овој кредит ќе треба да ги враќам  и јас и моите деца и децата на сите Албанци во Република Македонија. ако се направи една споредба на пример, помеѓу патниот правец Миладиновци-Штип и  патниот правец кој го поврзува Јадранското море со Црното море, мислам дека голем број од вас можеби беа и носители на разни функции знаат за каква разлика се зборува. Врска помеѓу Турција, Бугарија, Македонија, Албанија и Италија и не случајно овој патен правец од Кичево оди за Охрид, а не оди за Ќафасан. 

Кога велам за политички аспект неуспехот на коалиционите партнери за евроинтеграциите се трудат со овие инвестиции затоа што единствен нивен адут за да излезат на избори ќе биде оваа мала инвестиција. И, да не заборавиме за оваа инвестиција поголема заслуга имаме ние како опозиција. Ние со години говориме дека вие не инвестирате во инфраструктура. Еден колега вчера отвори интересна тема господинот Александар Николоски ни кажа колку е оправданоста на изградбата на еден патен правец и го зеде Гостивар - Кичево со 12 илјади. Од истиот господин побарав да ми објасни каква разумна оправданост има патниот правец Кичево до Охрид, колку возила се регистрирани, колку навта се  троши, колку сообраќај има и дали е оправдано ова споредено со патниот правец Гостивар - Тетово. Овој патен правец се заборава и тоа намерно и тука имаме голем интерес. Тука е Маврово туристичка точка, Дебар и таму имаме граничен премин таков каков што е но оправданоста е многу поголема одошто тоа што го говорите вие. Нормално немате со што друго да се пофалите, за што да се пофалат овие кутрите овие од ДУИ. За 5 милиони евра за 16 км патен правец, 4,8 милиони чини 1 км патниот правец Миладиновци - Штип. А овие што прават? Се фалат дека направиле нешто. Ништо немаат направено. Вие сте една голема нула во оваа Влада. Жалам. Со вашата чартер дипломатија на вашиот претседател неуспешен кој произлезе со една голема нула и на крајот дојде и ни рече дека ја открив Америка. Што беше тоа? Рече: ја открив Америка. Македонија треба да преговара со Грција од аспект на решавањето на името. И сега ние се изолираме и внатре. На идните избори сигурно како појдовна точка ќе им биде тоа дека сте изградиле патишта. Еве ги патиштата. Сме отвориле еден граничен премин кој ќе се гради за 24 часа со шест милиони евра за 1 км. на пример Миладиновци - Штип. Во принцип не сме против градење на патишта. Сите се движиме по тие патишта но овде се дискриминираме и тоа транспарентно. Каде сте вие да кажете кој патен правец е позначаен? Кој патен правец е потежок за сообраќај Гостивар - Кичево, или Кичево - Охрид. Кој патен правец е потежок? Каде имаат проблеми камионите во зимскиот период со денови. Каде остануваат пратениците од Кичево и Охрид? Каде имаат проблеми? И  тие не можат да патуваат поради климатските услови. Затоа мислам дека неуспесите не може да ги покриете со ова. Ова е вистината и нема оправданост доколку Македонија беше посветена на изградба на инфраструктурата и претходно денес немаше да го имаме патниот правец на Косово. Сите ќе патуваат по Коридорот 8. Но сите економски работи, вие ја ставате и политиката. Мислите ако се изгради еден патен правец како Коридорот 8 само Албанците ќе имаат придобивки. Грешите во тоа. И Македонци живеат во тоа подрачје и сите други посебно од стратешки аспект. Ние знаеме дека Македонија има проблеми со соседите. Ова е вистина. Единствена држава која ја призна Македонија прва беше Албанија. Еве каде ни е пристаништето во Драч. Никогаш не може да се затвори тоа пристаниште. Знаете зошто? Поради големиот број Албанци кои над 30% нема да се затвори и ќе биде отворено тоа пристаниште за Македонија. Ова е економската оправданост, а не економската оправданост што ни ја кажа министерот за транспорт и врски и пратениците на ВМРО. Не. Вие имате право затоа што вие придобивате? А кој губи од оваа ситуација? Значи губиме само ние Албанците. Ви благодарам.

Трајко Вељаноски: Благодарам.

Госпоѓица Затуроска Лилјана има реплика, повелете.

Лилјана Затуроска: Благодарам претседателе.

Почитуван колега, мене искрено ми е жал кога за секое законско решение или за било кој проект вие го перцепирате исклучиво од етнички аспект притоа воопшто не навлегувате во неговото значење, целта од неговото донесување или реализирање. Она што за вас почитуван колега значајно е тоа дали истото е поврзано со Македонските Албанци. Дали и тие ќе имаат бенефит од тоа постојано потенцирајќи почитуван колега дека Македонските Албанци не знам со колкав процент учествуваат во однос на давачките и затоа тие треба да имаат дел од колачот и да не набројувам уште многу вакви дискусии кои што ги имавте и на Комисијата за транспорт и врски и денес на пленарната седница. Мене ми е искрено жал почитуван колега што не можете да излезете од оваа чаура во која што сте се пикнале и не можете да ја видите и да ја почувствувате ширината на сите овие проекти и на сите овие реформи кои што ги прави Владата на Република Македонија. Уште повеќе почитуван колега боли фактот што во ниту еден момент кога говорите за било кој проект за вас воопшто не постојат другите етникуми кои што егзистираат и кои што живеат и творат во оваа држава. Мислите дека Македонските Албанци се неприкосновени и се треба да се врти околу нив. Од ниту еден пратеник почитуван колега во Парламентот ниту од опозицијата ниту од позицијата досега не сум слушнала дека проектите, законите па дури и буџетот и придобивките треба да се делат помеѓу Македонците и Албанците. Почитуван колега тоа е сосема погрешно и сметам дека овие се исклучиво назадни мислења. Ниту еднаш од вас не слушнавме пошироки размислувања. Па нели ние се стремиме кон Европа почитуван колега. Таму вака не размислуваат дека не требало да се гради на Исток. Зошто? Затоа што требало да се фаворизира Запад. А зошто? Бидејќи таму живеат Македонски Албанци. До каде ќе не водат ваквите размислувања почитуван колега. Малку размислувајте космополитски исто онака како што размислуваат и оние Албанци кои што живеат и во Швајцарија, оние Албанци кои што живеат и творат и во Шведска и во Америка и низ целиот свет. Научете нешто од нив и применете го овде. Доста веќе поделби и играња на картата на соживотот а од друга страна сте себични и размислувате исклучиво само заради вас. Тоа не ви носи политички поени господине пратеник. Јас сакам проекти кои што ќе се градат само во регионот од каде што јас доаѓам. И јас сакам тој регион да биде најразвиен. Почитуван колега мислам дека пред се треба да сме реалисти, а не егоисти, да бидеме несебични и практични и реално да ја перцепираме и да ја доживуваме реалноста. Ќе бидеме почитуван колега и поразвиени и ќе грабиме со силни чекори напред доколку сите региони од нашата земја подеднакво се развиваат. Знаете како викаат старите почитуван колега, џабе ти е комшијата, кога ти е сиромав. Тоа не оди. Благодарам. 

Трајко Вељаноски: Благодарам. 

Господинот Алији Газменд има контра реплика, повелете.

Алији Газменд: Ви благодарам за вашата реплика. Сакам нешто да ви кажам, мислам дека првиот дел од мојот говор сте го преспале не сте ме следеле внимателно, а во вториот дел мислам дека читате од некаде од вашата реплика. Можам да констатирам нешто тоа што го реков и претходно, не сме против изградба на патишта, погрешно сте ме сватиле, затоа ви реков дека сте спиеле. Виновни се овие другите што не се тука. Знаете зошто не се тука? Затоа што денес имате што да го ворите, а тие немаат што да кажат. Тука е проблемот. И ние не сме против патиштата. Ние сме за изградба на патишта, носиме за приоритети. Вие имате проблеми на Стража. Да даде Господ оваа година во зимскиот период два метра снег да имаме и со хелихоптер да ве одведат во Струга.

Трајко Вељаноски: Благодарам. 

Господинот Сарач Ердоган има реплика, повелете.

Ердоган Сарач: Почитуван пријателе Газменд, навистина ме предизвикавте да кажам неколку зборови. Мене ме радуваат ваквите проекти, ние долги години зборуваме дека Македонија конечно треба да сврти страница и да започне со инфраструктурни објекти. Немам ништо против и ќе гласам за вакви проекти. Меѓутоа имам некои дилеми за кои сакам овде да зборувам и да биде појасно малку.

Прво, сакам да направам една исправка. Прва земја што ја призна Република Македонија е Република Турција, безусловно. Втора беше Република Бугарија, меѓутоа не ја признаа нацијата. Рече дека се работи за еден народ а за две држави. Најискрен пријател најблаговремено и прв кој го потикна нивото на дипломатските односи на ниво на амбасадори беше Република Турција, само за да се знае се повторуваме. Инаку овде приметив пратениците од ВМРО-ДПМНЕ денеска како арапска песна тие имаат рефрен и никогаш не завршуваат. Сите го повторуваат истото. На пример, ваков е проектот, таков е проектот. Ние толку години зборуваме дека конечно треба да се фатите со инфраструктурни објекти, да не инвестирате во глупости во скулптури,  во Скопје 2014 туку да инвестирате во патишта да направите инфраструктурни објекти и ние тука немаме сомневање. Вие дојдовте на наша позиција. Ние што браневме со години сега вие кажувате да, вистина е. Мислам дека ги споделуваме размислувањата дека вакви работи се потребни. Сношти кога го слушав господинот Жерновски со госпоѓата Оливера Трајковска какви се можни далавери да направите од еден проект тогаш навистина јас отворено се сомневам. Ако може еден договор 36 пати да се менува и да има клаузула за овие договори што се дополнитено направени се деловна тајна, во случај на суд не можете да кажете зошто сме направиле и колку е висината на анексот, меѓутоа навистина се сомневам во све. Од тие причини ние сакаме отвореност, транспарентност и не е точно дека сите овие 90% ќе лежат на кинеската срана и добро ќе лежат од таа страна од заемот меѓутоа тие ќе плаќаат како што велите 49% од изведувачи во Македонија, ќе платат 51% работници што ќе бидат ангажирани во Македонија. Е, тука е делот каде што ќе манипулирате, каде ќе направите многу лоши работи. Јас искрено жалам што претставниците на ДУИ не се овде и не се погрижија Гостивар-Кичево да биде автопат а после тоа Кичево-Охрид. Благодарам. 

Трајко Вељаноски: Благодарам. 

Господинот Николоски Александар има реплика, повелете.

Александар Николоски: Благодарам.

Јас и во комисиската расправа еве ќе повторам и денес се залагам и би бил среќен доколку е возможно во Република Македонија да бидат изградени сите патни делници како автопатишта. Исто така, она што е моја лична заложба се надевам и ваша и на сите оние кои што разумно размислуваат е доколку можеме целата држава инфраструктурно подобро да ја поврземе, но за жал и економските услови и останатите услови поврзани со овој дел се такви какви што се и мора да размислуваме рационално. И вие знаете тоа е многу пати кажано се направи обид да се концесионираат одредени автопатишта како државата не би потрошила сопствени буџетски средства туку тоа би го направил концесионерот, после тоа концесионерот да може да стопанисува со тие патишта да го најде својот интерес а граѓаните да добијат модерни автопати. За жал заради светската економска криза заради порастот на цената на нафтата за која што зборуваше и министерот, заради целокупниот пораст на транспортните трошоци, заради недоволниот број на возила за кои што јас зборував и интерес од концесионер нема. Имаше две опции или да се откажеме и да одиме по постојниве патишта кои што ги имаме или државата да изнајде начин да ги финансира. Имајќи предвид дека се работи за исклучително скапи проекти, ова е најдоброто решение кое што може да се извади во моментов во рамки на можностите за задолжување на државата како би јавниот долг не надминал процент над кој што државата би станала средно или високо задолжена, да се изнајдат средства кои што најрационално би се потрошиле. Во исто време имаме исклучително поволен кредит со само 2% камата со 20 години враќање од кои што пет години се грејс период кој што верувајте никаде на друго место не можете да го обезбедите од ни еден друг финансиер без разлика дали е тоа Светска банка, Меѓународен монетарен фонд, Банка на совет на Европа, Комерцијална банка итн., така што во овие услови ова е најдоброто возможно. Патоа за кој што денес говориме односно автопатот од Кичево до Охрид ќе го користат и граѓаните на Кичево и граѓаните на Охрид и граѓаните на Дебарца и граѓаните на Струга и граѓаните на Вевчани, на сите пет општини. Во исто време тој пат ќе го користат и сите останати кои што доаѓаат наваму. Јас сум сигурен дека и граѓаните на Гостивар и граѓаните на Тетово, Скопје, Куманово ќе бидат посреќни кога ќе доаѓаат кон овој регион по еден модерен автопат. Дај Боже да смогнеме сили како држава да обезбедеме средства во наредниот период,  јас сум првиот што ќе ве подржи да се изгради автопат и од Кичево до Гостивар како и да се изгради автопат дај Боже и од Штип до Струмица. Благодарам. 

Трајко Вељаноски: Благодарам. 

Господинот Алији Газменд има контра реплика, повелете.

Алији Газменд: Ви благодарам претседателе.

Ви благодарам за репликата. Уште еднаш ќе повторам ние не сме во принцип против изградба на патна инфраструктура ова на сите да ви биде јасно, како прво.

Второ, ние имаме право да бараме да се воспостават приоритети. Ова е нашата цел да имаме приоритети. Да направиме споредба на пример патниот правец Смоквица - Демир Капија 1 км. чини 20 милиони евра. Патниот правец Опаје-Белановце 5 милиони евра, 16 км. Ова е проблемот кој не загрижува. Ние сме свесни дека ќе одиме напред, но приоритети треба да има и должност е на сите нас. Каде се пратениците на ДУИ? Не се тука. Знаете зошто не се тука? Немаат аргументи да ги соочат со нас. Ова е проблемот.

Трајко Вељаноски: Благодарам. 

Господинот Беким Фазлиу бара процедурално, повелете.

Беким Фазлиу: Ви благодарам.

Во знак на протест, секојдневно пратеничката група на ДПА бараме пауза од еден час поради непочитување и дикриминација на пратениците Албанци од ова Собрание. И денес во ова продолжение во име на пратеничката група на ДПА барам пауза од еден час и со забелешка би ве замолил за коментарите по секоја пауза од Каналот на Парламентот овие кои се позади нас. Ви благодарам.

Трајко Вељаноски: Благодарам. 
Пред да дадам саат време пауза јас би замолил како што и претходно правев претседателот на Советот на Собраниски канал да свика седница за да го утврди прашањето кое што е можеби предмет на овие паузи што секој ден ги бара пратеничката група на ДПА. Замолувам претседателот на Советот на Собраниски канал да одржи седница за да може да се расправа по ова прашање.

Ја прекинувам седницата, продолжуваме во 15,00 часот.

Благодарам. 

(По паузата седницата продолжи во 15,05 часот)

Трајко Вељаноски: Продолжуваме со работа.

Следен пријавен за збор и има збор господинот Орцев Панче, повелете.

Панче Орцев: Благодарам. 

Почитувани граѓани, од вчерашната и денешната расправа по ова Предлог законско решение очигледно е едно, никој не спори за потребата од донесување на ново законско решени, за потребата од тоа дека на Република Македонија и се потребни безбедни, добри, квалитетни автопати, добри, безбедни патишта. Еден колега мислам дека беше од Охрид, спомена дека за ова законско решение се јавуваат само колегите од Скопје, не е точно, еве тој реплицираше, ај од Охрид, јас сум од Струмица и сигурно дека сум еден од позаинтересираните граѓани во оваа држава што сака да има безбедни и добри патишта.

Сигурно дека секој граѓанин, секој стопански субјект, секој земјоделски производител, или трговец на земјоделски производи во Република Македонија сака да се движи и да ги пренесува своите производи по квалитетни и добри и сигурни патишта. Токму затоа од 2011 еве и колегата Гошев тука, сигурно најмалку 10-20 пати споменувавме и даваме амандмани за изградба на патот од Струмица до Штип, за доработка на патот 10 километри од Струмица до Радовиш, а колешката Цветанка Иванова која што и пред нас била во ова Собрание, сигурно дупло или тродупло повеќе од нас имала иницијативи за правење на тие патишта. И што е основата? Основата е дека еве дури после 8 години се случуваат некои работи во Република Македонија. Дури и после 8 години владеење на оваа власт имаме еве иницијатива законска за изградба на автопати во Република Македонија и секако дека ние рековме и пак ќе повторам ги подржуваме овие предлози овие законски решенија. Но за овие 8 години одговорноста што не беа изградени квалитетни и добри патишта во Република Македонија, секако дека треба да ја земеме оваа власт врз себе бидејќи за тој период сигурно дека загинаа многу луѓе во Република Македонија сигурно дека се направија многу штети по тие патишта како што го осеќаме и ние тоа како пратеници кои што патуваат и кои што постојано ги поправаат своите возила поради лошите патишта по кои што се движиме. 

Источна Македонија е позната или анализирана од Светска банка дека е една или најмизерно место за живеење, најсиромашно место за живеење, не во Република Македонија, пошироко во регионот. Исто важи и за патиштата во Источна Македонија каде што имаме иста таква карактеристика за самиот регион. И сигурно дека ние го поздравуваме овој Предлог на закон за реализација на инфраструктурни објекти во Република Македонија. Но, ние го поздравуваме тоа, но ние ги читаме законите. Ги читаме затоа што тоа ни е работа и не е тешко и сигурно дека читајќи ги наоѓаме некои работи во тие закони кои што треба македонската јавност отворено да ги знае бидејќи секој граѓанин на Република Македонија ниту има можност ниту има шанса ниту има време да чита закони кога се предлагаат овде во Собранието на Република Македонија. Така кога ги погледнавме показателите во ова законско решение сигурно дека сами се запрашавме и побаравме со што да ги споредиме тие податоци. Јас еве како други колеги, нема да се занимавам со тоа да давам споредби со Хрватска, со европски цени и не знам какви друг цени, јас ќе ги користам податоците што ги имам од Министерството за транспорт и врски. Податокот од француската компанија која што била експерт за тоа, не е важно дали била платен 1,4 милиони евра, или 730 илјади евра, но таа дала податок согласно барањата кои што биле дека автопатот Миладиновци - Штип ќе чини 104 милиони евра. После тоа, барајќи податоци за споредба во 2011 година наоѓам изјава на министерот Миле Јанакиевски во Капитал каде што вели дека еве ќе се почне со изградба на патот Миладиновци - Штип и тој пат сега ќе чини 126 милиони евра. Значи, од 104 станаа 126, во ред е тоа, имаме некое зголемување, и сега сето тоа што го имаме како податок го споредуваме со тоа што го имаме во Предлог законското решение 226, 7 милиони евра за патот Миладиновци - Штип. Значи од 2011 до 2013 станаа за 100 и нешто милиона поскапо ова решение за изградба на автопатот Миладиновци - Штип, тоа е 47 километри или околу 4,8 милиони евра по километар. 

За патот Гостивар - Охрид во 2011 година министерот во истото тоа интервју има дадено цена од 490 милиони евра, а сега само за патот од Кичево до Охрид имаме 411,3 милиони евра, 57 километри или 7,2 милиони евра по километар.

Затоа ја губиме логиката како имаме во толку краток период толку големо зголемување на цените без разлика што се бараше овде оправдување со покачување на цените на нафтените деривати, битоменот итн. Ова е некое енормно зголемување кое што навистина нема логика за да го разбереме и свариме, и затоа сметаме дека има други аргументи кои што се во овие законски решенија. Исто така е јасно дека во патот Миладоновски - Штип имаме 20 километри веќе постоечка патека или пат кој што е доста квалитетен, рамен терен како што имаме и за патот Кичево - Охрид кој што има 17 километри таква стара траса. И сега пред нас гледаме договор за 638 милиони евра. Сите заборавија согласно, мислам членот 9 дека Јавното претпријатие за државни патишта 90% од средстата ќе ги плаќа од кредитот, од заемот што се зема од кинеската банка, а 10% од свои извори од јавното претпријатие, значи можеме овие 638 милиони евра да ги покачиме уште за 10% и ако на сето тоа се додадат сите повластици така да кажам, кои ги даваме во делот на данок на додадена вредност, во делот на акцизи, царински давачи, ќе дојде дека има големо ослободување или ќе дојде дека сето тоа не чини многу, многу повеќе и од 700 милиони евра, за тие 104 километри автопат во Република Македонија. Затоа потенциравме и потенцирам јас две работи. Првата е дека досега моравме и можевме да имаме изградено барем дел од овие автопати, наместо на градењето на Скопје 2014, наместо градењето на фонтани, музеи, мостови, лавови, и да не набројувам понатаму, а сега за разлика од тоа се задолжуваме и второто, дека цената која се става во овие Предлог закони навистина е повисока, многу, многу повисока од реалната цена за тоа што ние како држава ќе го добиеме. 

И тука е се готово, нема разговор, нема чепкање, нема договарање, нема јавна набавка. Вчера дури беше смешно кога некои колеги велеа, добро е што барем надзорот ќе биде со јавна набавка. Па надзорот е или 0,3 до 0,5% од вкупната вредност и смешно и жално беше кога се тешевме дека имаме и добро решение во законот. Исто така не ги оправдувам колегите кои што не се обидоа да ни кажат дека добро е за подизведувачите ќе имаме 49%, вработени, работна сила 51%, па материјали од Република Македонија најмалку 49, па нормално е, тој инвеститор дошол од Кина без да му напишеме ние во законот тој ќе бара подизведувачи во Република Македонија, тој ќе бара работници во Република Македонија. Сите знаеме дека странските инвеститори кога доаѓаат во Република Македонија како приоритет го кажуваат дека овде има евтина работна сила. И сега ќе се фалиме дека за три, четири, за пет месеци ќе вработиме преку подизведувачи некои вработени, дека парите ќе останат овде. Се знае кој ги зема парите, се знае кој го зема профитот, се знае кој го зема маслото. 

Затоа почитувани граѓани, сето ова мириса на добра бизнис зделка со многу повеќе пари платени за добиената вредност од тоа колку таа навистина вреди и секако со задоволни договарачи кои што имаат полни џебови со пари.

Трајко Вељаноски: Благодарам. 

Министерот за транспорт и врски има реплика, повелете.

Миле Јанакиевски: Благодарам. 

Почитуван пратеник, трет дискутант од СДСМ и повторно со исти тези. Јас бидејќи сега ќе се осврнам само на едно прашање, сакам детално да објаснам што е разликата помеѓу оние 105 милиони евра што Луиз Берже ги презентираше тогаш во физибилити студија, до сегашните 206 милиони евра. 

Луиз Берже студијата има правено на трасата, значи истата траса што е сега, и тогаш во тој проект не се земени клучките со сегашните цени изнесуваат 23.495.000 евра, девијациите од 3.000.000 евра, подпатници и надпатници 149.000 евра, мостови 8.000.000, потпорни ѕидови 533.000 евра, регулација 12.000 евра, сигнализација и опрема 847.000, во физибилити студија нема ни мостови ни сигнализација. хортикултурно уредување 600.000 евра и цевасти пропости и заштита 1.719.000 евра. Исто така, значи ова е еден сегмент што ја зголемува цената од тие 106 милиони евра. од 2008 година кога е правена физибилити студијата на Луиз Берже до 2013 година цената на нафтата и нафтените деривати е зголемена за 63%, на металите е зголемена за 39%, енергијата е зголемена на 63% и каменот како ставка е зголемен за 30%. Значи можете да видите дека од 2008 година до 2013 година тоа се цени берзански цени каде што многу малку можеме да влијаеме како Република Македонија, скоро сите се берзански цени и исто така има, бидејќи тогаш физибилити студија дава само градежна цена, треба да земете во предвид дека, и тоа стои во самиот договор, дека компанијата која ќе ги гради патиштата треба да остави банкарска гаранција за авансно плаќање или некаков си трошок од 1 милион евра, гаранција за квалитетно извршување на работите, трошок за ова ќе има компанијата, согласно банкарски гаранции и трошоци што ги имаат сите компании во Република Македонија, гаранција за ослободување за задржани средства од 0,3 милиони евра трошок и за осигурување знаете после изградбата имаат период, гаранција од 2 години и за тоа е тој грејс период од 5 години за плаќање на кредитот или трошокот околу 2,3 милиони евра. Ова е исклучиво за Миладиновци - Штип или вкупно за двата автопатишта компанијата ќе има трошок околу 16 милиони евра. Ако ги земеме сите три овие сегменти ќе видите дека цената што е понудена од концесионерот е една добра цена, реална цена согласно цените во 2013 година. Многу тешко можеме да споредуваме нешто што се случило во 2008 и 2013 година. Благодарам. 

Трајко Вељаноски: Господинот Орцев Панче има контра реплика, повелете.

Панче Орцев: Благодарам. 

Министре, јас дадов споредби со вашата изјава во 2011 година, значи 126 милиони евра. Во однос на тоа француската компанија, не знам, кога прават тие се експерти за тоа, како таква куќа сте ги ангажирале. Сигурно и тогаш постоеле населените места, селата, и Свети Николе и се тоа што треба со надвозници, подвозници, со клучки да се реши, па затоа очекуваме дека во овие 104 милиони евра дека биле внесени и тие работи. Е сега 600 илјади евра за хортикултурно уредување, тоа ајде можеби е вишок и можеби не треба. И сигурен сум дека кажавме многу пати дека кредитот е во ред, дека банкарската гаранција е во ред, но не е во ред цената како од 104 или 126 милиона евра станаа 216,7 милиони евра. 

Трајко Вељаноски: Господинот Гошев Славе има реплика, повелете.

Славе Гошев: Благодарам претседателе.

Почитуван колега Панче Орцев, два дена се објаснуваме зошто цената од првичните предвидени со физибилити студијата со 104 сега е 206 милиони, меѓутоа упорно вие одбегнувате да ги слушнете фактите. Нема да се повторувам со министерот, само ќе направам една допуна на бројки кои се лесно проверливи бидејќи битуменот е берзанска роба која што не се произведува во Македонија можете да ја увезете од Панчево, Бугарија, Грција, итн. За ваша информација 2008 година бил 18 денари ценаа, 2010 година 32, сега цената се движи од 33 до 36 денари. Исто така фракцијата камен кој што е дел од патиштата 2008 година еден тон фракција било 220 до 250 денари, 2010 година било 300 денари, сега е 330 денари. Ако ја направите споредбата ќе видете колкав е порастот на цените на основните суровини кои што влегуваат при изработката на асфалт. Меѓутоа очигледно овие работи на вас не можете да ги разберете затоа што не сакате да ги разберете, туку сега едно добро законско решение за кое што на крајот од денот верувам дека вие поготово вие кои што доаѓате од Струмица исто како мене, поточно сите пратеници од Источна Македонија, проект кој што го чекавме 50-60 години ќе го подржиме сите заеднички иако вчера тоа не го направивте на Комисијата за транспорт и врски и барам во контра реплика да ми објасните како вие како пратеник од Струмица и Источна Македонија не гласавте за проект кој што е од витално значење за развојот на цела Источна Македонија. Јас можам да го разберам колегата Благоја Стојановски кој потекнува од Автокоманда од Скопје, но не можам да ве разберам вас кој исто како мене секој ден патувате по патиштата од Источна Македонија и исто така го подржувам фактот дека ги имаме најлошите патишта во Југоисточна Европа. И затоа не сакам да одиме со празни фрази и зборови како Владата наместо Скопје 2014 требало да го направи овој пат, како патот Радовиш - Струмица сте поднесувале амандмани. Патот Радовиш - Струмица е веќе готов, по тој пат и вие и ние возиме секојдневно и знаеме какво олеснување во комуникацијата на транспорт на роба и на луѓе во Источниот дел од Македонија, секој дневно поминуваме и ги гледате километрите кои што веќе го изработуваат проектот за патот Радовиш - Штип и со започнување на оваа делница веќе граѓаните на Струмица и струмичкиот регион го скратуваат патувањето за Скопје прво некаде за 23 километри, второ некаде за половина час. Затоа без празни демагогии, туку сите заеднички да го подржиме овој закон. Благодарам. 

Трајко Вељаноски: Господинот Орцев Панче има контра реплика, повелете.

Панче Орцев: Благодарам. 

Нема да се повторувам дека ќе го подржиме законското решение тоа сто пати го кажавме. 

Сега ме прашувате како не сум гласал. Не знам, дали гласав или не гласав на Комисијата,  можеби бев излезен, но јас ќе ве прашам вас како вие не гласавте до сега за ниеден амандман ни за Струмица,  Радовиш, како не гласавте кога поднесувавме амандмани или локални патишта, заобиколница околу Струмица, реновирање одредени патишта од Струмица до Вељуса, итн. За сите тие амандмани поднесени од мене и колешката Цветанка Иванова вие колегите од Струмица и струмичко не гласаа. Значи, вас треба да ви биде срам не мене. Благодарам. 

Трајко Вељаноски: Благодарам. 

Господинот Пашовски Васко има реплика, повелете.

Васко Пашовски: Благодарам претседателе.

Колега Панче, јас ќе се задржам само на два дела од вашата дискусија, тоа е што вкупната цена на овој проект е 206 милиони, не е повеќе, и патот кошта за 47 километри 4,4 милиони евра по километар. Вие дадовте податок дека кошта 4,8, меѓутоа 10% од вкупната сума е таа сума која што и претходно реков дека е сума која што е гарант за делови кои што би биле непредвидени. Значи тие 10% се ставаат во кредитот меѓутоа сумата на самиот пат е 206 милиони евра. 

Зошто има даваме поволности да не платат ДДВ. Мислам дека вчера убаво се елаборираше околу овој проблем, тоа е што доколку го платат така се изработуваат и проектите  кои што се преку ИПАРД, преку Европската унија затоа што доколку се плати ДДВ вкупната сума на целиот кредит би бил повисок за 20%. Зошто? Затоа не ја плаќаме, не го плаќаме ДДВ-то, за да не земеме плус кредит од 20% на вкупната сума, тоа се некаде од прилика околу 40-50 милиони евра, што навистина не држи и нема логика. 
Она што сакам да го потенцирам е, рековте дека низ рамничарските делови не било проблем да се прави автопат. Ќе заборавите ли дека Струмица-Радовиш, постојано потенциравте каде е каде е, еве го направија и веќе е завршен, имаше проблеми, знаевме дека фирмата што го изработуваше пропадна, се направија дополнителни напори, ете го направија. Меѓутоа, и во рамничарскиот дел кога се прави немаме рушење на карпи, немаме изнесување на тампон, меѓутоа имаме донесување на тампон, кое што исто така кошта. Тој тампон треба да го платиш и донесеш, имаме поголема гранулација, па помала, па на крај доаѓаме до асфалт. Значи, треба да донесеш затоа што патот, еве зборувам за патот према Струмица е подигнат над нивото на кое што се наоѓа таму натеренот, затоа што водата мора да бега и патот да биде чист. И сега зборуваме за патен правец кој што ќе биде две коловозни ленти со широчина 3,75 по две ленти за застанување по 2,25 со четири метра простор меѓу нив. Заборавате дека Тетово-Гостивар нема трака за застанување, а го викаме дека е автопат, наплаќаме патарина. Овде имаме седум клучки на седум патни јазли, зборувам за патот Миладиновци-Штип преку Свети Николе. Клучка кај Миладиновци, клучка кај Средно Коњаре, клучка кај Преод, Свети Николе Север, Свети Николе Југоисток, Клучка кај Кадрифаково, клучка кај Три чешми. Осум натпатника, пет потпатника, еден мост со должина од 154 метри, четири моста кои што се прошируваат и пет вијадукти од 718 метри. 

Трајко Вељаноски: Благодарам.
Господинот Панче Орцев има контра реплика, но да се пријавувате за друг пат да знаете, повелете.

Панче Орцев: Најпрво да објаснам за Комисијата што ме прозиваше колегата Славе Гошев, ме потсетија колегите, бидејќи е по скратена постапка, а не се гласа са законот, затоа не сум гласал. 

Инаку, колега Пашовски, ниту вие, не гласаа ни ВМРО-ДПМНЕ, бидејќи таква е процедурата. Колега Пашовски, ниту вие ниту јас сме економисти и лошо е да споменувате ДДВ и дека ќе сме искористеле 20% или не знам што. Тоа вчера економистите го докажаа дека не е во право, не е точно и не е тоа причината за некоја поефтина или повисока цена. Убаво што ни објаснивте дека Струмица-Радовиш конечно се направи. Па седум години десет километри обичен пат, седум години го чекавме Струмица-Радовиш, кршевме коли, во опасност стававме животи, секое возење. Страмота е седум години за десет километри обичен пат. Како и автопат што направивте за седум години.

Трајко Вељаноски: Благодарам.

Има збор господинот Димовски Илија, повелете.

Илија Димовски: Благодарам претседателе,  би сакал еве накратко да го искористам правото и јас да дадам свое видување на овие закони кои што ги предложи Владата на Република Македонија, а се поврзани со најавената изградба на автопат на релација Миладиновци-Штип и Кичево Охрид. 

Би сакал на почеток да споменам едно сеќавање што многу луѓе во Западниот крај на Македонија го имаат во пределот помеѓу Кичево и Охрид, велат прва работа што се направи во тој период од кога се воспостави власта педесетите години било да се тргне пругата на линија Кичево-Охрид, со ветување дека ќе се направи следната години пруга Кичево Охрид, но таа пруга до ден денеска никогаш не е направена, а поминале десетици, десетици години, а тоа е познатиот воз Ќиро, што стои во Кичево пред Железничката станица. Но како и да е , дочекавме да разговараме за закон, со кој што инфраструктурно и тој дел, но и Источниот дел на Македонија сериозно ќе ги подобри своите можности и своите капацитети. Неколку работи беа проблематични во текот на оваа дебата.

Прво, стварно е неразбирлив односот на СДСМ кон овие закони. Од една страна велат дека има голема корупција, споменуваат тешки милиони стотици милиони, десетици милиони евра дека ќе се збогателе незнам кој, дека ќе се искраделе толку многу пари, ама сепак гласаат за законите и повторуваат дека ќе гласаат за законите. Господа пратеници од опозицијата, ако сте убедени дека на ваков начин Владата на Република Македонија или било кој ќе направи корупција, немој да гласате за законите. Така легитимирате корупција. Ако гласате за законите, потврдувате дека сите работи кои што сте ги кажале овдека на говорница ви се неточни и имаат дневна употреба, за колку толку да се наруши добриот ефект кој што овие автопати ќе го направат и за граѓаните и за стопанството, но на крај и како позитивен поен и за министерот за транспорт и врски и за министерот за финансии и за целокупната Влада и политичка гарнитура. 

Втора работа која што се обидовте да ја направите, е да дадете компарација со бројки и вредност на изградба на автопати во повеќе други држави. Па како што кажуваше колегата Благоја Стојановски, се мешаат баби и жаби. Тука ни беше спомнуван примерот со Данска, каде што за волјаа на вистината еден километар просечно чини 5,89 милиони евра, што од прилика е исто колку што ќе чини во Македонија, ако ги ставиме двата пати на куп и ги поделите во содејство со вкупната километража, ама никој не кажа дека во Данска повисок рид од 200 метри надморска височина нема. А едниот од патиштата во Македонија, оној во Западна Македонија ќе се гради низ исклучително тежок планински предел, со многу вијадукти, мостови и тунели, а другиот Миладиновци-Штип, за оние кои што не биле во тој предел, а гледам дека има и такви пратеници, Миладиновци се наоѓа некаде околу 150 до 200 метри надморска височина,  но патот префрла преку Ѓуриште, каде што е близу 800 метри надморска височина и од тука е рамно, но има висинска разлика од 500-600 метри, која што овој автопат ќе мора да ја помине. Тие што не знаат можат и на интернет да си видат, да си отворат, да си проверат за да не друг пат покажуваат основно непознавање за географијата на Македонија, а тоа е само на 20 километри од местово каде што се наоѓаме. Не би сакал да навлегувам во детали, вчера беа споменати сите делници во Хрватска, Босиљево-Јосип Дол, таа позната делница А1 автопат кој што го кажуваат, кој што коштал 6,73 милиони евра по километар, Шестанова-Дравача, Брежнички Хум, Нови Маро, Врбовац Бјеловар, не знам, господинот Стојко Пауновски не убедуваше дека во Швајцарија се граделе автопати за седум-осум милиони евра, но бројките кажуваат дека таму се по 30-тина, 34-ри, 28 милиони евра автопатите инт. Понатаму, обвинувате за корупција.

Почитувани колеги од СДСМ, така е поставен законот и така е поставен договорот, што практично ниту еден денар, односно, ниту еден долар, ниту едно евро од Ексим Банката, нема да дојде на ниту една сметка на државна институција, или на било каква институција во  Република Македонија. Зошто? Плаќањето ќе се извршува директно од Банката на фирмата изведувач во Кина. Едната е државна банка, другата е државна компанија во Кина. Плаќањето ќе оди помеѓу нив, значи, нема парите да доаѓаат на сметка на Агенција за патишта или на сметка на Министерството за транспорт и врски или на сметка на Министерството за финансии. Директно банката ќе плаќа на изведувачот, така да, кога обвинувате за корупција, вие го вперувате прстот на банката или на изведувачот дека прави корупција. А не е сериозно, искрено, без разлика некогаш и се шалиме, не е сериозно една држава како Кина, со огромен број на државни компании, со слободни финансии кои што се мерат во стотици милијарди долари, да обвинувате дека ќе прави корупција со 5-10 или 20 милиони долари. Тоа е несериозно и тоа може само да направи проблем во перцепцијата која што треба да ја градиме со еден стратешки партнер, како што е Република Кина. Дополнително кредитот е со исклучително поволни стапки. Вчера некој се обидуваше да го оспорува тоа, јас се потрудив, ги најдов законите за гаранција на Република Македонија по договорите за заем, по Проектот ХЕЦ Козјак, со Кинеска банка и фирма од Кина-Хина. Едниот е закон донесен 17.06.1998, СДСМ бил на власт, другиот е 27.12.2002 година, исто СДСМ бил на власт. Е тогаш господа во првиот наврат сте изгласале закон за кредит од 86,2 милиони американски долари, но со каматна стапка од 7,49%. Сега каматната стапка од 2%. Е сега во 2002 година, кога сте дошле пак на власт, пак сте го смениле законот, и наместо 86, 2 милиони, истиот закон, сте го зголемиле задолжувањето на 95 милиони и повторно каматната стапка сте је покачиле од 7,49 на 7,8%. Но знаете што е интересно, вели со грејс период 7 години, со грејс период од 7 години. Значи првата транша која што е платена по основ на овој вториот закон, е платена некаде од 2008 година, тоа значи дека кога вие се фалите со ХЕЦ Козјак, треба да знаете дека првата рата за ХЕЦ Козјак е платена од страна на Владата на ВМРО-ДПМНЕ и дека ниту еден денар од буџетите додека вие сте биле на власт, не се исплатило по основ на овој кредит за ХЕЦ Козјак, туку владите на ВМРО-ДПМНЕ кои што редовно ги сервисираат долговите спрема странство, и ги исплаќаат долговите кои што се многу поштетни за Република Македонија. Зошто? Заради тоа што сега земаме кредити со 2% каматна стапка, а тогаш сте земале кредити, исто од Кинеска банка со 7,8%. Тие што биле во Владата, тие што биле во Парламентот, треба многу сериозно да се измачат за да ни објаснат зошто четирикратно поголема камата тогаш сме плаќале и зошто сте оставале грејс период од толку години и зошто се фалите со ХЕЦ Козјак, кога ниту еден денар не сте платиле за ХЕЦ Козјак. Ако ме прашате за грејс периодот од 5 години кои што е предвиден во овој закон, можам слободно да ви кажам имаме намера во наредните пет години и подолго од пет години да раководиме со Република Македонија и да ги сервисираме обврските настанати во оваа смисла. Дополнително би сакал да потенцирам дека вашето тврдење, дека со инвестициите во згради во Скопје и другите инвестиции немало никаков ефект досега и е комплетно неточно. Зошто? Заради тоа што во вториот квартал од 2013 година порастот на ЏДП во секторот градежништво е 33,2% и тоа е главниот столб на пораст на економијата во периодот кога Република Македонија е трата или четврта држава по порастот на бруто домашниот производ. Сите згради што се градат во Скопје, институции, катни гаражи, булевари, сите патишта низ Македонија, 69% од обиколницата е исплатена со средства од оваа Влада. Табановце-Скопје, Демир Капија-Смоквица, Плетвар, Радовиш-Струмица, Дебар-Струга, 800 километри локални и регионални патишта, сето тао влегува како јавни инвестиции во градежништвото, а градежништвото благодарение на таа одговорна политика, во период на една глобална светска криза, односно, две глобални светски кризи е главен носител на порастот, односно, на стабилноста на македонската економија. Затоа ние ќе продолжиме така, колку вие и да оспорувате, колку и да се сомневате во таа политика, ние сме сигурни дека со инвестиции во институциите, во патиштата, во училиштата, помагаме на македонската економија да заздравува. Благодарам.

Трајко Вељаноски: Благодарам.

Господинот Самка Ибраимовски има реплика, повелете.

Самка Ибраимовски: Благодарам.
Колега Димовски, многу внимателно ве слушав. Рековте дека вие сте ги платиле парите за Козјак, така викате? Вие кога дојдовте на власт имавте полна каса пари. Ги плативте вие со парите од продажбата на ЕВН. Што сега овде се фалите, од продажбата на ЕВН плативте, тогаш имаше пари, не се знаеше колку пари има. 

Прво да знаете дека овде никој не пие мастило и што кажувате парите, два-три пати гледам дека потенцирате, парите од банката кинеска ќе дошле кај изведувачите. Тоа може да им кажете на малите дела, со лижавче да ги лажете и да им кажувате, а на еден човек кој знае економија добро и како се вршат тие трансакции, немојте да кажувате. Еве лично мене ќе ви кажам зошто не можете. Вие ќе се договарате со изведувачите тука наши, рековте дека 49% ќе има наши изведувачи, така рековте дека вие ќе се договарате. Многу едноставно ќе се договорите, не од кинеска, нека дојде и од афричка банка, провизијата ваша ќе ја договорите со изведувачите, ако сакате да ги земете парите вие. Кога ќе стигнат парите  кај нив, ќе ви ги префрлат таму и завршена работа. Тоа немојте да кажувате, тоа го знаеме сите, тоа може да го кажете на малите деца. Трансакции се знае како се прават, затоа ти тоа континуирано го потенцираше тоа. 

Е сега колега Димовски, јас денеска не би зел кредит, а патишта ќе имавме. Еве како ќе имавме, ќе ви кажам. Значи да имавме добар систем на јавни набавки, секоја година ќе се заштедуваше до 10 до 15 километри. Вие сте на власт 7 години, по 15 километри да се правеше годишно, тоа се 105 километри, толку се двете тие линии што се Миладиновци-Штип и Кичево-Охрид, еве нека заштеделе, не требаше кредит да се зема. Вие не успеавте за 7 години да направите јавни набавки како што треба, и ќе заштедевме по 10 до 15 километри, колега Димовски. Не требаше кредит денеска патиштата ќе беа готови. Немавме квалитетни јавни набавки, тука пари имаше колку сакате во јавните набавки. Вие треба да знаете една работа, дека јавните набавки е иднината на нашата земја. Паѓаат влади заради тие јавни набавки, паѓаат многу премиери заради тие јавни набавки. Јас ви тврдам и ви кажав минатиот  пат тука на говорница кога зборував за јавните набавки, ви раков, ако се заштедеше годишно од јавните набавки, од 10 до 15 километри автопат ќе се направеше, со тоа денеска ќе имавме автопатишта, и не требаше ни кредити, ни ништо, а вие тоа не го направивте, толку значи пари фалат во Република Македонија, тоа се околу 600-700 милиони.

Трајко Вељаноски: Благодарам.

Господинот Димовски има контра реплика, повелете.

Илија Димовски: Добро господин Самка Ибраимовски, јас ќе го замолам претседателот, еден ден да ни го објасните ова со провизиите како оди, гледам прилично експертиза имате. Веројатно додека бевте заменик министер, ако не се лажам имаше некоја одлука, дали на Влада, дали на Суд, за некоја оштета од војната добивте големи пари, а немаше оштета, може некогаш за тоа да не потсетите вака, да не освежите малку, како, како заменик министер во Владата успеавте од државата да наплатите непостоечка штета. 

Но како и да е, не е битно, сакам да ве прашам, вие сте биле заменик министер, сте гласале веројатно, сте биле на седница, можеби и не сте биле, но сте биле дел од Влада, која што прифатила кредит со 8% камата. Тогаш тоа било добро, а денеска кредит со 2% камата не е добро. Дај тоа објаснете го господине Самка Ибраимовски и да не вртиме многу, што викаат Србите као киша око Крагујевца. Значи, се градат патишта господине Самка Ибраимовски, а во вашиот мандат се купуваа бисери. 

Трајко Вељаноски: Благодарам.

Господинот Макрадули Јани има реплика, повелете.

Радмила Шеќеринска: (од место). Ние имавме министри, од време на време на некоја девојка ќе и поклонеа.

Јани Макрадули: Почитувани граѓани, многу тешко е да се дебатира во ова недемократско Собрание, особено кога не се читаат материјалите. Ова е договорот што оди во прилог на денешната расправа. Во договорот ако го прочитате, пишува, дека 0,1% надзорот може да одлучи да исплати на било која компанија, министре очекувам да го потврдите тоа, без за тоа да знае инвеститорот, така? Значи, лажна е тезатата дека само инвеститорот ги исплаќа парите во тие 49. Погледнете ја точката 312 од договорот што ви е даде во прилог. 

Втора работа, дека ви е иста трасата што ја имате и сега, а и тогаш што ви ја кажале Луис Берже, еве најдобар доказ, ова е огласот што се појави во Фенешл Тајмс на Владата за концесија на патишта врз база на анализата на Француската компанија Луис Берже. Таа анализа, патот како се движи , преку Оџевица, Средно Коњаре, Дервен преминот, каде што висината е 430 метра, е ист текстот што се појави во Курир кој што се пополнува, се знае од каде, од центарот за лаги и манипулации. Значи истиот проект вие го имате што велите дека е неисплатлив, е, па според тој ист проект, таа цена е 104,6 милиони евра. 

Истиот проект го имате и поделено до пратениците. Истиот што го имате за  концесиите, ова е од ваша веб страна симнато, со сликата, со описот, и тука нема тунел како што ни кажувавте. Еве го, погледнете што ви пишува во Курир денес, погледнете што пишува во понудата за концесија на патиштата од страна на Лујз Берже, односно од Владата на Република Македонија и ќе видите дека се работи за ист пат. И уште една работа. Само бидејќи еве не употребувам никакви епитети, метафори или некои други работи. Тие што знаат и овие работи што ги градат, почитувани граѓани знаат дека висината не игра улога. Туку се мери цената врз база на кубните метри. Значи дали било 200, 300, 400, или 900 метри, кога вие не ја копате низ тунел да оди, туку тоа го правите низ пат, тука висината не игра улога. И вие ако 430 метри сте напишале министре, и ако господинот Димовски каже 960 тоа е исто, од комплексот на грандоманија што пати оваа Влада, не од тоа што ќе им помогне на граѓаните на Република Македонија. Затоа почитувани граѓани, истиот опис на проектот трасата, и се што е за патот Миладиновци Штип, што вреди 104 милиони евра, денес го имате опишано на порталот Курир, исто од збор до збор, ама тој денес вреди 221 милион евра. 

Трајко Вељаноски: Господинот Димовски Илија има контра реплика, повелете.

Илија Димовски: Да господине Макрадули, не исплатлив е патот за концесија, заради тоа што во Македонија бројот на возила кои што поминуваат по патиштата не го исполнуваат бројот потребен за да се исплатат парите со концесија. Затоа имаше обид Владата да ги направи по концесија, не успеа тоа и ова е друг модел за да се направат автопатишта во Македонија. Втора работа, грандоманијата господине Макрадули знаете како се гледа или не се гледа. Дали сте оставиле нешто зад вас или не сте оставиле. Околу Велес ќе ви кажам, се реконструираше автопатот од Скопје за Велес, следната година ќе се реконструира од Велес за Скопје. Се реконструира Кадрифаково, односно Велес-Штип патот,кој што ќе биде проширен. Се реконструираше Плетвар, се направија 7-8 локални патишта во општина Велес и соседните општини. Тоа се делата, во ваше време нема таква работа. И на крај господине Макрадули вие сте биле пратеник кога сте гласале за оној кредит што ви го спомнувам, не кажавте ништо. И последно, ако е ова недомократско Собрание, ве молам, побарајте да воспоставиме демократија. Демократија се воспоставува на избори. Немојте да бегате од избори. 

Трајко Вељаноски: Благодарам. 

Господинот Сарач Ердоган има реплика, повелете. 

Ердоган Сарач: Почитувани граѓани, навистина бројките се точни, бројките не лажат, ама составувачите на бројките лажат и тие се лажни. И не знам како да му верувам на Илија Димовски, вчера викаше дека се изградени 600 километра локални патишта, па попладне 700, денеска вика 800 километри. Значи бројките не лажат. Тие се бројките. Ама овие составувачите, за жап. Манипулираат. 

Јас сакам малку и политичка димензија да дадам на овој договор, меѓутоа не сакам како привиот ден кога расправавме за ребалансот на буџетот, кога сите медиуми во Република Македонија рекоа дека наводно ние сме против покачувањето на пензиите. Ние цел ден зборуваме, цела недела зборуваме дека има дупка во пензискиот фонд. Дека пензискиот фонд се пополнува од буџетот на Република Македонија, а вие преку вашите, се разбира, новинари одма и на телевизии, еве СДСМ против, покачување на пензиите. А, мислам навистина, господинот Марјанчо одржа тој ден една лекција на сите оние на кои им стало до демократијата. Сега, ние јавно велиме едека со години се бориме да има инфраструктура, да има автопатишта во Република Македонија и конечно вие се осознаевте и да го споделите наштето мислење дека треба патишта. Меѓутоа има дилеми. Дилемите се начинот како ќе ги користите средствата. До сега навистина се покажавте врвни мајстори во манипулација со анекс на договори. И за тоа не е точно ова што го вели господинот Димовски, дека 90% од парите ќе бидат директно префрлени на фирмите во Кина, меѓутоа тие, ќе ангажираат 49%, или овде подизведувачи и 51 работна снага. Па со тие пари ќе платите вие. Ние не ја знаеме судбината на тој трансфер како се движи. Значи, тие пари ќе се враќаат еден дел во Република Македонија, ама директно преку ваши разговори и преговори и тука, навистина сигурен сум дека на тој начин ќе се поскапи цената на автопатиштата. 

Јас навистина искрено жалам, дека вие како генерална политика на Република Македонија, кој тежнее да се вклучи во НАТО и Европската унија вие почнувате да ја мрднете оската. Оската ви се менува. А, па со Русија ГАСПРОМ, политички проект вика господинот Милошоски правиме, и сега и со Кина, не сте стабилни. Оската навистина ние Турците викаме К`блето ви се менува. Тука навистина треба да водите сметка и за тоа тие детали околу трансферот на тие пари треба да бидат уште по транспарентни и поуверливи дека нема пак од тука да направите некоја провалија. Благодарам. 

Трајко Вељаноски: Благодарам. 

Господин Илија Димовски, има контра реплика, повелете. 

Илија Димовски: Како сте тргнале против рускиве или кинескиве инветиции, некогаш се плашам да не се подзаборавите, па и против турскиве да не почнете да зацепите против. 

Господине Сарач, да бидеме начисто. Со точни бројки ние постапуваме. Еве, ќе ви кажам, 2012 изградени се 72,47 километри локални и регионални патишта. Во 2011 година 180,5 км., во 2009 година 72 и тн. значи да не оптеретувам. Значи точни бројки се. Верујте. Значи кога станува збор за бројки, верувајте дека е проверено по двапати. За тоа немојте да доведувате до сомнеж тоа што сум го кажал. Јас не ве сфатив искрено, дали вие сте пратеник од турска партија, или од СДСМ, тука зборувавте како СДСМ, но нејсе, еве во таа смисла да ве прашам. Што мислите вие за тоа што СДСМ зимала од Кина кредити со 8%, камата, која што другава Влада сега ги исплаќа, а оваа Влада зима кредити со 2% камата. Што мислите за тоа, еве како повозрасен човек, како еснаф човек, што мислите што е подомаќински. 

Трајко Вељаноски: Благодарам. 

Господинот Николов Марјанчо има збор, повелете. 

Марјанчо Николов: Почитувани граѓани, зборуваме за ново задолжување на Република Македонија, за 580 милиони евра. И мислам дека во недостиг на аргументи, колегите од владеачкото мнозинство повторно ја свртеа истата плоча и почнаа да зборуваат  за минати години. 

Господине министер за транспорт и врски, вие сте овде да давате одговори и јас ќе побарам од вас да ми одговорите на неколку прашања, а веројатно колегите од владеачкото мнозинство, ако се јават за реплика, пак ќе зборуваат за 1998, за 1995, 2005, 2002 година, затоа што и тие веројатно поима немаат за договориве и за патниве правци само мора да гласаат за, за да не ги трпат последиците, ако некој почне да размислува со отворена глава. Прашањата кои што се однесуваат на овој закон, кој што вие го браните во Собранието сакам директно да ве прашам, колку е профитот на кинеската компанија кој што сте го договориле за овој проект. И е калкулиран во цената за изградба на патиштата 2%, 3%, 10%, 20%, 30%. Кој е профитот на кинеската компанија што ќе го работи патот. Со која маржа ја одбравте да го гради патот. Еве граѓаните имаат можност да ве слушнат, имате можност да се соочиме како пратеници и сакам да ми одговорите. Јасно е. Не сакам да ве прашувам зошто зима Република Македонија кредит, а друг и го определува изведувачот на патот. Тоа е услов за да ви даде кинеската банка кредит, да морате да земете изведувач од Кина. Компанијата е добра врз основа на податоците од кои што ги имаме на веб сајтот. Меѓутоа сега кажете ми бидејќи кога сте го договарале кредитот, условот бил да биде кинески изведувач, колку е профитот на кинескиот изведувач. Со кои проценти оперирафте? А, колку е профитот ако гради некоја друга компанија, што не е од Кина и да одеше ова на меѓународен тендер. Еве ви едно едноставно прашање и ако ми одговорите, верувајте многу дилеми и сомнежи кај нас како опозиција ќе симнеме од дневен ред и ако изпезете пред македонската јавност. Имам само едно прашање, кој е профитот на кинескиот изведувач за да ги гради овие патишта. Бидејќи така ќе разбереме дали е ова реална цена или е нереална цена. И како може она што го давате како објаснување во меѓувреме се зголемиле многу цените на материјалите, па затоа од 104, за едниот пат, цената пораснала на 220 милиони евра.Па нема логика господине министре. Колеги пратеници пак ќе кажам, ве замолувам, ако имате вие цврсти сознанија дека тоа е така, да ни одговорите. Како може да го планирате патот, да не сте планирале клучки мостови и тоа. Врз основа на што распишувавте договор за концесија. Без клучки? Без мостови? Без виадукти? Како сте барале 104 милиона евра кошта патот и што после ќе беше ако некој тогаш ќе излегуваше на концесија, а замислите немало клучки, немало мостови. Што ќе добиевме? 

Понатаму, сакам да ве прашам зошто го ослободувате изведувачот од плаќање на данок на додадена вредност. Еве вие да ми кажете. Објаснувањата што ги дадоа колегите пратеници, за мене се во најмала рака симптоматични. И не се однесуваат на тоа дека кредитот ќе биде поефтин, туку напротив ќе испадне поскап. И за тоа ве замолувам, вие бидејќи сте најупатен, сте го потпишале меѓународниот договор, за соработка со Народна Република Кина во областа на економијата, вие стоите на договорот за ратификација, потписник како министер, да ми кажете што е тоа што сите компании кои што доаѓаат во Република Македонија ги ослободувате од давачки кон државата. Што сме ние? Дали сме ние држава во која што важат закони, прописи, каде што има пазарна економија, каде што сите треба да плаќаат согласно законите, или ние сме некои, сега не знам каков збор да употреба, вилает, кој што секој сака, може да прави што сака овде во државата. Така беше и за договорот за гасификација. А бе ослободувате територија на Република Македонија, суверенитетот  го дадовте.Сега им давате да не плаќаат данок. А се кажувате најпатриотската партија. И затоа цената на ова што го правиме, за мене е симпотоматична никој не спореше овде цело време дали е добро да се градат автопатишта. Одлично е. Дури ако сакате, овде имаше простор за дебата и ќе дебатиравме и дали поради неисплатливата на автопатиштата во Република Македонија, можеше да се примени друг модел кој што ќе овозмжеше со овие пари, од Велес до Делчево да се модернизира целиот постоен пат и да се прошири. Затоа што и овој автопат од Миладиновци-Штип ќе биде нерентабилен и ќе нема неисплатливост. Ама со овие пари, 220 милиони евра, господине министер, дали имате таква студија, целиот пат од Велес до Делчево, до граница да се  реконструира и прошири и да имаме цела тројка источна Македонија квалитетен пат кој што од овој постојниот ќе биде многу подобар и ќе заштеди човечки животи, трошоци на граѓаните, за возила, за гориво итн. Меѓутоа нема овде простор за дебата. Вие овде сега одвај чекате да помине ова законско решение во Собрание и по една недела ќе почнат рекламите, колку патишта се изградени, што ќе се гради, како овој што беше Демир Капија и Смоквица, веројатно или сте спремни веќе. Па нормално нели. Ама 7 години градевте друго нешто. Ние 7 години бараме во ова Собрание во буџетот парите да се насочат за патишта, за енергетски проекти, за железница, вие велевте нема потреба. Ги одбивавте и сега после, во осмата година, кога повторно на кредит од 580 милиони евра, ќе градите автопат, е сега тоа е па некој нов почетокот. Ама овие седум години македонската економија трпела неконкурентност. Колку работни места се загубени поради тоа. Колку нови инвеститори не дошле поради лошата инфраструктура и немањето на енергетски проекти. Ајде споредете ги тие изгубени ефекти, опорнитетниот трошок споредете го. Ама нема дебата овде. Вие сега ќе зборувате за 2000-та, 2001 година, а вашите 7 години каде што не сте закрпиле една дупка на автопатите, неќете да ги споменувате. 7 километри, автопат за 7 години. Па тоа е срамота за една држава. И затоа ајде ако сакате дебата, еве ви дебата. Господине министер очекувам одговор. Да ве потсетам колку е профитот на кинескиот изведувач за овој пат. И зошто го ослободувате од плаќање на ДДВ и акцизи во Република Македонија. Дали е тој посебно правно лице во оваа држава? Дали за него не важи Законот за ДДВ. Дали за него не важат законите за работни односи. Како ќе дејствува тој. И за тоа мислам дека овој договор, добро е тоа што сте се избориле да материјалите 51%-49% бидат од Македонија, и 51% од работницте да бидат Македонци. Тоа е колку толку некој бенефит на Република Македонија од економски аспект, бидејќи ќе се ангажира и дел од другите индустрии и ќе се ангажира работна сила. Меѓутоа не е добро со вака висок кредит и со вака високи цени, да го продавате тоа како нешто што е најидеално во овој момент. За жал и овие пари кои што ќе ги потрошиме се превисоки, според наше видување за оваа километража која што е планирана да се гради со кредитот. 

Трајко Вељаноски: Благодарам. 

Госпоѓа Кузмановска Лилјана има реплика, повелете. 

Лилјана Кузмановска: Благодарам. 

Почитуван колега да резимираме. Работевме и на Комисија за финансии, и денес веќе цел ден ве слушам од опозицијата, значи се согласуваме, дека е проект кој ќе донесе економски раст за Република Македонија. Значи ќе се зголеми процентот на вработеноста, условите, транспортните трошоци, се градат автопати, посебно автопат, кој знаете дека ете економскиот раст всушност и во првиот дел од оваа година 3,4% учествува во БДП и покрај потрошувачката, извозот, странските директни инвестиции, многу голем процент односно 38% е во областа на градежништвото. 

Кога разговараме од економски аспект и вие и ние сме единствени дека овде ќе има добар профит Република Македонија. 

Второ, сме согласни дека е добар кредитот, дека е со ниска кредитна стапка од 2% и дека во овој дел имаме едни од најповолните услови и е сигурно во рамките на прифатеното и за позицијата и за опозицијата, бидејќи вие ќе гласате околу тоа. Меѓутоа она што сакате вие да го наметнете како тема и да кажете дека кој е профитот што всушност Владата ги има договорено дека ќе го земе, за да всушност направи некаков ќар или цело време тоа го заговарате. 

Почитуван колега вие знаете дека предуслов на законот е договорот. Прифатени компании од страна на амбасадата на Република Кина во Република Македонија. Значи целата трансакција ќе оди помеѓу банката и изведувачот. На каков начин ќе се изврши тука, таа корупција што вие сакате да ја наметнете. Тој профит почитуван колега, и на таквиот начин на кој вие размислувате, во некое минато време го зеде вашиот Панде Лазаров и затоа лежи во затвор. Така ја работевте со профит и изградбата и ремонтите во РЕК Битола. 

Почитуван колега, немојте едно минато време. Едно време во кое работевте без закон, без јавни набавки. Работевте со тендери во четири очи, на таков начин, туку всушност да ги замајувате и нас да ни го трошите навистина времето. 
Вие занаете финансиски, економски што значи во овој период изградба на два автопати во Република Македонија и цело време набедувате дека за овие седум години не е ништо направено во областа на инфраструктурата на патната мрежа. Па изградени се 800 км. локални и регионални патишта и 400 км. локални и регионални патишта. Што сакате всушност со ова да наведите? Ќе има и работа и за подизведувачи. Ќе има вработување на наши вработени, 49% од договоротот е за подизведувачи и 51% за вработеност, односно вработени од Република Македонија. Има многу поволности, меѓутоа тоа не сакате да го наместите, тоа не сакате да го развиете како тема и теза, туку заради вашиот став на Социјалдемократскиот сојуз се да критикувате и ова законско решение. Благодарам.

Трајко Вељаноски: Благодарам.

Господинот Николов Марјанчо има контра реплика, повелете.

Марјанчо Николов: Колешке Кузмановска, јас кажав на почетокот, нема дебата, немате ниту еден аргумент. Зошто вие на кажавте колку е профитот на кинеската компанија што ќе го гради овој пат? 51% од материјалите ќе ги донесе од Кина, булдужери, машини, камиони, ќе бидат од Кина, плус колку ќе земе, бидејќи кинеската економија ќе ја помогнеме со тоа што ќе увезуваме нивни машини. Колку плус пари ќе земе од овие и дали е ова релана цена за пат. Па, вие ќе дигнете рака да ја задолжиме Република Македонија 580 милиони евра. Ќе гласаме, ама никој не кажува колку е реалната цена за овие патишта? Никој. Еве кажете го профитот барем да имаме некоја основна претстава. Сега вие, како беше во ваше време, како беше во ваше време, како беше во ваше време. Зошто вашите проекти не ги браните и не ги кажувате. Еднаш осмелете се, дајте да дебатираме. Вие немате аргументи и зборувате цело време што било. Тоа леб не носи кај луѓето. 

Трајко Вељаноски: Благодарам.

Господинот Миле Пачемски има реплика,повелете. 

Миле Пачемски: Благодарам почитуван претседателе.

Почитуван колега Марјанчо Николов, ние сме пратеници од 2006 година, седиме овде донесуваме закони. Ние секојдневно патуваме од таа година до нашите работни места, до Собранието со тоа што дека вие како пратеник од Велес, патувате по автопат, доаѓате и се враќате по автопат, а јас секојдневно патувам само во еден дел по автопат. Од Велес до Берово патувам по еден друг пат. Тоа е регионален пат кој што не е многу добар. 

Колега Марјанчо Николов во изминатите години како пратеници имавме средба со голем број на граѓани во нашите партиски активности и можам да кажам дека во многу состаноци, барем во третата изборна единица една од главните барања на тие граѓани беше да се подобри патната мрежа во Источна Македонија која што не е на завидно ниво. Така да, сега доаѓаме до еден момент кога тоа навистина можеме да го оствариме. Иако за волја на вистината едно од првите наши програмски определби на партијата од 2006 година, беше да се подобри таа патна мрежа, меѓутоа тогаш имавме друг концепт, а тоа е да се подобри преку концесија. Затоа беше ангажирана таа француска фирма која што мислам дека две години ги броеше автомобилите секојдневно, како поминуваат по тој автопат, од Велес до крајната граница на Источна Македонија. Таа студија покажа дека сепак нема доволна фрекфенција на автомобили и дека која и да е фирма да го гради тој автопат, нема да биде исплатлив. Од тие причини таа наша идеја пропадна и еве сега Владата бараше нови модалитети како тоа да го направиме. Имаме сега една добра можност со користење на ефтин заем, ефтин кредит од кинеската експорт импорт банка со само 2% камата, конечно тој долгогодишен сон на граѓаните на Источна Македонија па и на оние од Западна Македонија тоа да го реализираме. Тоа значи дека скоро цела Источна Македонија, вклучувајќи го Штипскиот дел, Кочанскиот дел, Струмичкиот дел ќе патува по тој автопат кога оди до Скопје, или за пример. Ако јас патувам од Берово до Скопје два часа со автомобил во иднина би патувал 1,5 час. Значи, за околу 50 км. ќе се скрати патот помеѓу Берово и Скопје. Ќе имаме пократко патување, меѓутоа ќе имаме и многу побезбедно патување. Рековте дека добро е тоа решение, да се гради автопат, меѓутоа не се сложувате со цената, дали е реална или не е реална. Сепак знаете дека таа цена што била во 2008 година од таа француска фирма пласирана, дека сепак е сега многу поголема поради порастот на цената на нафтата, цената на енергенсите, цената на каменот итн.Благодарам.

Трајко Вељаноски: Благодарам.

Господин Николов Марјанчо има контра реплика, повелете. 

Марјанчо Николов: Колега Пачемски, од Велес до Скопје не патувам по автопат, се вика автопат ама не личи на автопат. Тука ќе се сложиме. Од Катланово до Велес можеби има автопат и оправдано ни зимаат патарина, ама од Велес до Скопје е катастрофа. Зошто вие 7 години пратеник од Источна Македонија сте гласале за проектот Скопје 2014 година, а не сте гласале за амандманите на опозицијата за изградба на овие патишта? Кој е сега повиновен? 7 години сте пратеник, поважано ви било во Скопје да има врби во Вардар или да патувате безбедно вие и сите граѓани од Изборната единица број 3. Како сега тоа ќе им го објасните на граѓаните за овие 7 години што сте правеле? Сега изборна единица сега ви текна на граѓаните кога од 80 000 врби ставивте во Вардар. Мислам дека мора да чувствувате голема одговорност сите колеги пратеници од Изборната единица број 3, што ги одбивавте сите амандмани на опозицијата за изградба на автопат од Велес до Штип. 

Трајко Вељаноски: Благодарам.

Господинот Цуклев драган има реплика, повелете. 

Драган Цуклев: Благодарам претседателе.

Колега Николов, велите дека ние пратениците од власта мораме да го гласаме овој Предлог закон, ако ние мораме да го гласаме зошто вие не мора да го гласате и зошто покрај оваа дводневна расправа, сепак ќе гласате за овој предлог закон кој е со задолжување на кинеската влада. 

Во почетокот на вашиот говор велите колку е профитот на кинеската компанија. Колега Николов, кој може да знае колкав е профитот пред да почне со реализација тој проект. Кој може да знае во наредните три години како ќе се движат цените на вградените компоненти во овој автопат. Кој може да знае колкава ќе биде цената на нафтата, на битуменот. Така да однапред не може да се знае профитот. Ќе ве молам претседателе. Однапред не може да се знае профитот.

Колега Николов, го критикувате овој начин на задолжување затоа што велите, зошто не се примени друг модел на задолжување и не се оди на тендер. Знаете добро какви се условите на задолжување на другите пазари и знаете добро дека и соседни држави го користат овој ист модел за изградба на инфраструктурни објекти и тоа пред да го направи оваа Влада го фалевте примерот на Србија и на други држави кои што со средства за задолжување од кинеската влада изведуваа инфраструктурни објекти, знаете добро дека имаше тука, кункуренција, знаете добро дека учествуваа со понуди две кинески компании. Колега Николов, продолжувате како и вчерашниот ден да ја критикувате разликата на првичната цена утврдена врз база на физибилити сутидија, а знаете добро дека таа е само физибилити студија во која не се вклучени и тоа е направено пред три години кога цените на нафтените деривати биле 60% пониски, а учествуваа со 80-90% во вкупните компоненти за изведување на еден автопат и знаете добро дека во тој автопат, во таа физибилити студија не се вклучени шест клучки, осум натпатника, пет потпатника и други пропратни компоненти. 

Колега Николов, велите зошто не сме ги изградиле патиштата до сега и не сме граделе ништо. Заборавате дека градевме и згради за државни институции, болници, училишта, спортски сали, регионални и локални патишта. Престанете тоа 7км. за 7 години. Знаете добро дека за обиклоницата на Скопје 70% е платена од Владата на ВМРО ДПМНЕ. 

Колега Николов, не кажавте вие ништо за ова задолжување од Владата од СДСМ за повеќе од 7,5% едниот договор, односно 7,8% другиот договор со кинеската влада за изградба на браната Козјак. Тоа е многу симптоматично колега Николов, а не 2% камата. 

Трајко Вељаноски: Благодарам.

Господинот Николов Марјанчо има контра реплика, повелете.

Марјанчо Николов: Колега Цуклев, ако сте економист, мислам дека тоа сте, скинете си ја дипломата. Најодговорно ви тврдам скинете си ја дипломата. Знаете што рековте? Не се знае колку ќе биде профитот, бидејќи не се знае колку ќе чинат патиштата. Не убедувате тука два дена дека се сте знаеле и цената на нафтата 80% и битуменот, се сте знаеле сега наеднаш кога пак немате аргументи, ама не се знае колку ќе биде профитот. Да, жими мајка, знаете како? Не знам. Па срамота е, навистина не е прифатливо како човек кој што имате завршено економски факултет за параметри економски да зборувате така. Не се знае. Каде ќе најдете тоа на жими мајка, ќе правиме пат, па не знаме колку ќе чини. Кажете ни каде е тоа? Економистот, не знаете. Ќе видиме. Ќе пишеме. 

Трајко Вељаноски: Благодарам.

Господинот Маџовски Диме има реплика, повелете. 

Диме Маџовски: Благодарам претседателе.

Изградбата на автопатот Миладиновци – Штип и Кичево – Охрид, е исклучително значајна инвестиција за развојот на Македонија и ќе имаат како краткорочни, така и долгорочни позитивни движења во стопанството. Добро е што во Република Македонија започнува да се реализира една значајна инвестиција од неколку стотина милиона евра, пари кои ќе бидат насочени во градежниот сектор. На тој начин во овој проект ќе бидат ангажирани повеќе македонски фирми, ќе работат и ќе заработуваат македонски работници. Познато е дека градежниот сектор опфаќа некаде околу 26 индустриски гранки, ќе има позитивни движења и во другите индустриски сектори. На овој начин ќе се обезбеди работа за македонските фирми во наредните четири, до пет години. Што се однесува до самиот кредит, сметам дека тоа е поволен за Република Македонија затоа што е со грејс период од 5 години, рок на враќање од 20 години и камата само од 2%.

Почитувани колеги од СДСМ повелете кажете кога сте потпишале вие поповолен проект, кредит за Република Македонија. Со изградбата на овие два автопата ќе се зголеми безбедноста во сообраќајот, ќе се подобри поврзувањето помеѓу наведените градови, места, ќе допринесе за туристичкиот развој на државата, со еден збор ќе има позитивно долгорочни тековни движење во Република Македонија. 

Почитуван колега Николов Марјанчо, тоа е политиката, тоа е програмата на ВМРО ДПМНЕ. ВМРО ДПМНЕ работи според програма. Она што го вети за враме на пред изборната кампања, ги остварува своите проекти. Ве замолувам во вашата контра реплика да одговорите што остваривте вие кога бевте на власт? Да речеме еве, патот што беше ветен во 1996 година од вашиот поранешен лидер или сегашен лидер, Бранко Црвенковски, ветивте пат Велес – Прилеп, удривте камел темелник, се слкавте, нели. Што направивте со тој пат? Кога ќе го направите? Да ве потсетам за железничкото поврзување помеѓу Куманово и Крива Паланка. Земавте кредит од 300 милиони долари. Каде се парите, господине Марјанчо Николов? Што направивте со тие 300 милиони евра, господине Марјанчо? Кога ќе ги вратите тие пари? Кога ќе излезете од оваа говорница, онака храбро да кажете 300 милиони долари украдовте и сега оваа Влада ги враќа тие пари. Благодарам.

Трајко Вељаноски: Благодарам.

Господинот Марјанчо Николов има контра реплика, повелете.

Марјанчо Николов: Јас не можам упорно да ве разберам. Излегувате и велите 300 милиони се украле. Е, па, власт ли сте, епа ајде најдете ги. За што ви служеше сега говорницата сега 3 минути? Објаснете ми мене? Мене ме прашувате, ами власт сте колега. Па покренете ако се украдени, ставете ги најдете ги, а ова што го направивте е чист популизам, како да сте на митинг во вашата месна заедница, не во Собрание. Држате го овде дигнитетот. Не личи мене да ме прашувате што било и каде се 300  милиони, а ги имате инструментите на власта. Најдете ги, нека одговара ако се украдени некој. Престанете веќе со тоа што било. Не знам. Не сум бил на власт тогаш и не сум бил тогаш во тие структури. Ако има нешто власта е ваша, повелете докажете. 

Трајко Вељаноски: Благодарам.

Господинот Мисовски Горан има збор, повелете. 

Горан Мисовски: Почитувани граѓани, господин министер Миле Јанакиевски.

За многу големи цири говориме овие два дена. Република Македонија ќе се задолжи со 570 милиони долари за изградба на два авотпата и тука господине министер апсолутно се согласуваме. Гледате дека и како опозиција ја даваме подршката за идејата, ама должност ни е господине министер да им кажеме на граѓаните колку пари од ови 570 милиони ќе се украдат, а вие немате ниту еден аргумент да се спротивставите на аргументите на опозицијата. Многу интерес предизвика, бидејќи доаѓам господине министер од третата изборна единица, токму каде што овој пат Миладиновци – Штип ќе поминува. Огромен интерес предизвика кај граѓаните, што се случува во Собранието на Република Македонија? Овие од власта велат добар е проектот, ние велиме да, сакаме да има автопат,ама укажуваме на сумите на бројките, на цифрите. 

Почитувани граѓани, и не е важно што говори власта, што говори опозицијата. Почитувани граѓани, ајде да разговараме со аргументите на тоа што било физибилити студија изградена 2008 година. 

Почитувани граѓани, за патот Миладиновци – Штип, Владата на Никола Гуревски каде што бил и Миле Јанакиевски како министер. Побарале студија, студијата господине министер сте ја платиле  1 милион и 400 илјади евра. Во таа студија, господине Николовски, во таа студија стои точно дека километар од овој автопат ќе чини 1 милион и 900 илјади долари. Господине министер, дали сум во право или не, бидејќи граѓаните ја бараат вистината. Кој лаже во овој Парламент? Главната аргументација, ваша господине министер, дека цената на нафтата од тој период до денес пораснала за цели 80%. Почитувани граѓани и јас ќе ве повикам исто како што тоа го направи и колегата Макрадули. Проверете на било кој сајт, можете тоа и веднаш да го направите, ОИЛ.КОМ. на СНН, на било кој сајт, на 17.07.2008 година, господине министер, цената на барел нафта била 146,8 долари. Ви паѓа во вода тезата дека патот, автопатот Миладиновци – Штип цената пораснала од 104 на 220 милиони затоа што од 2008 година до денес, цената на нафтата се покачила за 80%. Срамота е да лажеме господине министер, овде од оваа говорница. Срамота е граѓаните да се манипулираат на таков начин. Она што е точно дека цената на нафтата на крајот на 2008 година почнува да паѓа. Тенденциите на зголемување почнуваат повторно во втората половина на 2009 година. Проверете си министре, имате компјутер, проверете. Месец јули 2008 година, цената на барел нафта изнесувала 149 долари, за сега, да е некаде просечна и варира околу 97 до 100 долари. Ако студијата, французите која што ја правеле, ја правеле врз тој параметар, јас одговорно тврдам некој ќе украде 200 милиони. Е, тоа треба да го знаат граѓаните на Република Македонија. Ве слушав внимателно, имавте два пати иста реплика, прочитавте 7 бројки кои што ја покачиле сумата од 104 на 220 милиони, најголемата ставка ви беше 24 милиони, најголема во другите 6 бројки ви беше 1,2 милиони, другите ви беа 800, 700, 600. Кога ќе ги соберете и ви додавам и од мене 2 милиони евра не можете да дојдете со сума од 140-150 милиони. Зошто се јавува повторно разлика од 70 милиони евра. 220 милиони, па министре, ама асполутно не ви дрќи ниту една теза и  тука не обвинувате дека сме располагале со погрешни податоци. Автопатот, почитувани граѓани Миладиновци-Штип сите овие од Источна Македонија и пратениците, ама тоа го знае и Миле Јанакиески, го знае и Груевски и Ставрески и сите вие добро знаете Миладиновци- Средно Коњаре-Преод,  Свети Николе север Кадрифаково-Три чешми, еден единствен рид 430 метри и оној другиот  преку планината Дерве кој што не оди на самиот врв. 
Господине министер, уште една лага од вас и Владата на ВМРО ДПМНЕ, а не знам зошто тоа го подржуваат и пратениците на вашата коалиција. Ова е господине министер, студијата за оцена на влијание врз животната средина, ја познавате. Еве го теркот каде што ќе поминува овој патен правец. Еве го теренот, ливади, панорама на обработливо земјиште, панорама на отворен терен ливади, и замислете директорот на Центарот за лаги и манипулации Илија Димовски бездушно правдајќи го или правдајќи ја кражбата на овие 200 милиони од страна на Владата на ВМРО ДПМНЕ. покрај вашиот податок дека се зголемила цената на нафтата за 80%, што не е точно, тоа е лага, проверете ќе видите колку било во јули 2008 година 149 долари по  барел, вели дека цената на каменот на берзата била поскапена небаре ние каменот ќе го увезуваме сега од надвор, па со него ќе ја тампонираме трасата. Во таа ваша студија господине министер, на 83 страна во главата 3 точка 17 каде што пишува минерални суровини, значи некој тоа го истражувал стои точно дека цитирам, кај Анит базелити, на локалитетот Ежово Брдо западно од Штип кои се во експлоатација како квалитетно технички  градежен материјал камен за тампонски слоеви, високи марки на бетон и агрегати за асфалт за возниот слој на патиштата од највисок ранг. Значи тука го имаме каменот кој бил. За кој светски берзи зборува овој директорот за Центарот за лаги и манипулации, за камења и глупости. Кои тие камења ќе се увезуваат, тоа стандард во градежништвото кога се градат автопати. Од ископите се користи тоа како материјал. Еве ја студијата, страна 83 точка 3, точка 17 минерални суровини во подточка 3 стои точно дека за тампонирање на овој автопат постои материјал, тоа е природен ресурс и никакви цени на светски берзи на камен, како што директорот за Центарот за лаги и манипулации се обидува тука да ги излаже граѓаните на Република Македонија. Зошто? Да ја покрие кражбата на 200 милиони евра од страна на Владата на ВМРО ДПМНЕ. Е, па и ако е од ВМРО ДПМНЕ, многу е. И затоа сум убеден дека граѓаните полека но сигурно почнуваат да ги откриваат овие манипулации. Мислам дека од господине министер не е коректно, не смеете да бегате од одговорите. Кажете ми зошто и вие  Илија Димовски и пратениците од ВМРО ДПМНЕ ја лажете јавноста дека цената од 104 милиони за овие 47 км. пораснала на 220 милиони, при тоа основниот аргумент на Илија Димовски дека каменот на светската берза бил пораснат будалаштина невидена и дека цената на нафтата во тој период се зголемила за 80% кога  тоа не е точно. И затоа ова го повторувам, 10 пати ќе го повторам и ќе повторам и 11 пат. Отворете почитувани граѓани било кој сајт на гугл ќе видите дека во месец јули 2008 година во моментот кога стратегијата или физибили студијата веќе била направена цената на барел нафта била 149 долари или поточно 145,08 долари. Значи господине министер Миле Јанакиески не ви држи тезата. Кажете ми со која математичка операција ги правевте бројките пред малку во една од репликите на 7 собрани бројки и 2 милиони евра еве од мене ви ги давам пак не можете да дојдте повеќе од 150 милиони долари. Зошто сега тој проект од еднаш преку ноќ овде треба да го продадете на граѓаните на Република Македонија за 226 милиони долари. Тука нешто матно и чудно се случува. Обидувајќи се на граѓаните да им го покажете како најграндиозниот проект во Република Македонија, а јас кажав дека ние се согласуваме до моментот каде што произлегува како идеја, а идејата ја подржуваме. Па јас не верувам во Романија во времето на Чаушеску дека некој имало романски граѓанин кој што кажал дека Парламентот во Република Романија е најдоброто здание во Европа и јас сум го видел и навистина да. И сега вие кога ќе отидете, можеби и Илија Димовски бил од 2006 година наваму, сигурно ќе потврди дека најдобриот, најграндиозниот објект, ама чинел 2 милијарди долари, и затоа велат најголема глупост на тогашниот претседател, диктатор како сакате наречете го Чаушеску. Да, добра е зградата на Парламентот, ама чини 2 милијарди. Е затоа ние како опозиција сакаме овде пред граѓаните, не да ја поставиме дилемата кој бил за автопатишта, кој не бил затоа што со години се обидуваме преку амандманска расправа, со поднесување на амандмани да докажеме дека во Република Македонија е многу подобро да се градат автопатишта, термоцентрали, хидроцентрали, отколку да се трошат за споменици и онакви глупости наредени на само 500 м2.

Почитувани граѓани, по оваа студија што ја направиле Французите каде што еден км. треба да чини два милиони долари, а не 4,7 милиони долари како што сега Илија Димовски и министерот Миле Јанакиески се обидуваат да ги убедат граѓаните. само со 33-те анекси на договори на стариот театар, каде што Трајко Вељаноски држеше, за жал крајно националистички говор, е со тие 33 анекса и тие 30 милиони евра, ајде почитувани граѓани рачунајте колку км. од овој пат ќе се направеше. Значи тоа е официјален документ господине Јанакиески. 33 анекси во вредност од 29,6 милиони евра. Па ете ви ги уште 15, еве нека не се 15, повторно јас ќе ви дадам 22 милиони евра од мене, 12 км. ќе направевте. И кога Трајко Вељаноски во неговиот националистички говор ќе каже дека единствена идеја на Македонците била само ВМРО, дека ВМРО била надежта, била сонцето, бил компасот, можеби е во право, ама за тие кои биле вистински вмровци, не се овие дпмне што додадоа, па да ни продаваат на нас граѓаните вакви проекти во Република Македонија каде што ќе испарат, ќе исчурат преку 200 милиони долари и при тоа, да се нема никаков срам. Тука со вакви небулозни тези околу цената на нафтата околу цената на каменот на светските берзи. Го слушав вчера излагањето на Александар Николовски околу повратот на ДДВ, не сакам тоа да го коментирам, нешто поинтересно не сум слушнал.

Затоа почитувани граѓани сакам уште еднаш на крај, бидејќи ми истекува времето да укажам дека опозицијата и те како има аргументација, а тоа Владата преку стратегијата за изградба на патот Миладиновци-Штип го потврдува дека од овие 104 планирани и оние што министерот Миле Јанакиески го додаде околу 140 милиони се јавува разлика од 70 милиони долари за кое што Миле Јанакиески нема издржана аргументација. Каде ќе одат 70 милиони долари од овој пат. На граѓаните на Република Македонија се должни тоа да им го објасните, зошто стратегијата што ја плативте од милион и 400 илјади долари сумата која била предвидена од 2 милиони долари пораснала за повеќе од 100% и при тоа сакам да ве замолам, ако имате чувство да дадете одговор, не на мене, на граѓаните немојте да користите онакви податоци околу цената на нафтата, оние 80% кои што ги кажавте овде на оваа говорница, со кои сакате да ја манипулирате македонската јавност. Почитувани граѓани 200 милиони долари ќе исчезнат од овој проект, а опозицијата и понатаму ќе дава подршка за инфстраструктурните објекти до таму до каде што се разбираме. Кога на оваа говорница ќе почнеме да говориме за парите, не случајно се возбуди целиот прв, втор, трет ред, ќе фалат 200 милиони долари во кои џебови ќе завршат. 

Трајко Вељаноски: Благодарам.

Министерот за транспорт и врски има реплика, повелете.

Миле Јанакиески: Благодарам претседателе.

Господине Мисовски внимателно ве слушав и за жал многу скоро дојдовте во Собранието бидејќи постојано беше празно вашето место. Јас на 4 пратеници пробав да им одговорам каде се јавува разликата меѓу физибилити студија и сегашната понуда. Уште еднаш ќе напоменам  физибилити студијата воопшто не дава детали и во 2008 година немавме изготвено главен проект и точно кажав со кои ставки се зголемува таа сума во однос на разликата помеѓу физибилити студија и главниот проект. Инаку во однос на бројките ние имаме институција која на годишно ниво, а потоа споредува и година со година, прави споредба  на цените. Тоа е Државниот завод за статистика. Одете на страната на Државниот завод за статистика, јас тука ги имам тие документи стат.гов.мк ќе видите колкава била цената на нафта и нафтени деривати во 2008 година, на таа веб страна имате колкава била во 2010 година, имате и колку е во 2013 година. ако ги споредите ќе видите дека порастот не е 80% како што викате вие, туку е 63%. И не знам како успеавте да ги најдете тие 200 милиони долари што ќе се украдат и како еден пат може да чини само 600 милиони евра, ако е 206 милиони е договорот, а 200 милиони евра се крадат, вие викате дека за 6 милиони евра патот ќе го изградат, а тие 200 ќе ги украдат и ќе им поделат не знам на што. Ова господине не е продажба на хартија па да се расфрлате со милиони, се работи за сериозна работа, за сериозна пресметка. Исто така треба да се прави разлика помеѓу црвениот и жолтиот видик. Во црвениоте видик врз база на кој е  базиран овој договор иврз база на кои се дадени понудите се прави врз база на изработен проект. Жолтиот видик врз база на кој се базираше концесијата се работи тоа што идниот концесионер требаше да го изготви проектот и да го изгради самиот пат. Тоа се сосема две различни работи кои се практицираат ширум Европа. 

Трајко Вељаноски: Благодарам.

Господинот Мисовски Горан има контра реплика, повелете.

Горан Мисовски: Море Миле министер за транспорт и врски што збориш. Па 2008 година, јули месец отвори на сајтот 146 долари барел, 2010 година која вие сега ја спомнувате 97. Како тоа од 146 се зголемила за 60% и дошла 97 долари. Се слушате ли вие господине министер за што зборувате. Знаете колку ви беше издржано образложението, од 104 милиони, повторно не ги спомнавте оние 6 бројки со моите два милиони што ви ги додадов, пак доаѓаме до 150 милиони. Министре, знаат граѓаните математика, од 150 до 226 милиони седумдесет милиони  разлика во цена. Како ќе докажете како сте дошле од физибилити што сте ја платиле за милион и 400 илјади долари кај Французите, сте дошле од 104 до 226. Немате образложение. 

Трајко Вељаноски: Благодарам.

Господинот Сафет Бишевац има реплика, повелете.

Сафет Бишевац: Господине Мисовски тргнав со една намера, но ќе почнам со еден дел кој мене многу ми се бендиса, спомнувањето на Чаушеску. Точно е Палатата на народите најголемото и најлуксузното здание во Европа, тоа е втора зграда во светот е монументален споменик на едно време во кое владееле Чаушеску. Точно е дека е втора по големина во светот, после Пентагон. Меѓутоа,  таа зграда денеска е симбол не сама по себе, туку по човекот што ја градел, а за тој човек викаат дека бил крвник на романскиот народ и тој човек бил диктатор кој се поистоветува или се изедначува со Сталин. Ние имаме еден убав пандан на Палатата на народите овде, тоа Проектот „Скопје 2014“ и џабе се што е направено, нема Никола Груевски да остане запаметен по тоа што ги направил тие споменици, ќе остане запаметен по тоа што бил диктатор затоа што се градело во време на режим. 

Трајко Вељаноски: Господине Бишевац ве молам да внимавате.

Сафет Бишевац: На што да внимавам?

Трајко Вељаноски: На зборовите што ги употребувате.

Сафет Бишевац: За ова што го кажуваме овде јас одговарам и јас можам да сметам за било кого од вас. Ве молам времето,  не сакам да се расправам со овој  што ...

Трајко Вељаноски: Ве молам прекинете со навреди, ве молам. Тоа е мое право да ви укажам.

Сафет Бишевац: Да, кога има потреба, ама сега потреба јас одлучувам.

Трајко Вељаноски: Има потреба јас одлучувам.

Сафет Бишевац: Второ, бројки сакаат луѓето, 450 милиони евра во последниве 7-8 години излегуваат  од оваа држава. Не ги изнесува опозицијата, ги краде власта. И со тоа спорите. За десетина година тоа се 4,5 милијарди. Замислите колку автопатишта можевте да направите.  А  сега овде на народот и на граѓаните им продавате приказни дека вие сте тие кои сакаат да ја градат инфраструктурата во оваа држава. ВМРО  гради, ама и кради. Е, па нема да останете познати по тоа што градите, туку ќе останете забалежани и што е уште поважно ќе останете оние кои аминувале такво крадење, такво осиромашување на оваа држава. Меѓутоа да не се лажеме луѓе сме можеме во очи да се погледнеме. Секој од вас треба и мора да знае дека еден  ден ќе се преиспитува улогата на секој од вас и од нас.

Трајко Вељаноски: Благодарам.

Госпоѓа Мазнева Николиќ Косана има реплика, повелете.

Косана Мазнева Николиќ: Благодарам претседателе.

Добро, мене ми е навистина жал што овие два дена целокупната дебата се базира исклучиво на лични навреди и на крајот на краиштата сведоци сме  и на одредени закани, но веќе се навикнавме на тоа.  Јас внимателно ја слушам оваа дебата веќе два дена  и не можам да поверувам, ај што не сработевте ништо додека бевте на власт, не сработевте, тоа е веќе минато и за тоа мислам дека е и ирелаватно да се дискутира и да се дебатира. Меѓутоа жалам што и до денес денеска главната максима на опозицијата без разлика дали е некој пратеник од СДСМ, НСДП или останатите политички партии, да не ги коментирам, се водите од сеуште слушајте не што зборуваме, не не гледајте што работиме. Значи тоа така беше во минатото, така е и денеска. Жалам  што ова е единствениот Парламент каде што опозицијата во нејзиниот седум годишен опозициски мандат нема подржано ниту една единствена реформа од  страна на Владата и тоа е она за кое што сите заедно навистина мора да жалиме. Колега Мисовски кога се зборуваше за реформите во земјоделието и за покачувањето на субвенциите од 30 на 130 или 140 милиони евра излегувавте и  зборувавте се и сешто на говорница, како тоа не е добро за државата, како е тоа некој вид на корупција и поткуп на земјоделците. Кога се зборуваше за реформите во образованиот систем, за реновирање на училишта, за градење на училишта, за бесплатни учебници, за бесплатен превоз и тоа не читаше. Кога Владата во областа на здравството купуваше нови амбулантни возила, реновираше амбуланти, реновираше болници, и тоа исто така не ви чинеше.  Во доменот на култура и културното наследство не сакам да дебатирам какви се навреди не слушавме овде од оваа говорница. 
Јас не знам дали е потребно да се земат стенографските белешки да видите што зборувавте додека се градеше и додека се реновираше Аеродромот во Скопје. Дали се сеќавате што зборувавте кога се градеше Арената Филип втори. Дали се сеќавате што зборувавте што зборувавде додека се градеше жичарницата на Водно. Зошто еднаш не подржавте илјадници локални регионални патишта што се израдија во мандатот од овие седум години додека ВМРО-ДПМНЕ е на власт. И сега се доведуваме во ситуација два дена сите граѓани и парламентарното мнозинство го подржуваат овој исклучително важен проект, опозицијата вика не, ова не чини. Зошто? Демек во прашање била цената. Се работи за 574 милиони евра за изградба на два клучни инфраструктурни проекти. Овие два клучни инфраструктурни проекти се во должина заедно од 109 км. Сето тоа по километар ако помножите, поделите математички излегува дека изнесува 5,4 милиони евра по километар. Видете ги цените какви се во останатите земји во регионот. Направете една споредба, компарација со Хрватска, со БиХ, со Полска, со Грција, со останатите држави во регионот. Јас разговарав со еден пријател ваш кој што има градежна фирма и кој што ми кажа дека оваа цена од 5,4 милиони евра по километар е исклучително поволна. И сега не можам да ве разберам, тој истиот човек е бизнисмен од вашата политичка партија доаѓа.

Трајко Вељаноски: Благодарам.

Господинот Мисовски Горан има контра реплика, повелете.

Горан Мисовски: Госпоѓо Мазнева, ај не разговарајте со пријателите, наши и ваши. Еве јас претпоставувам вие како чесен човек само погледајте го тоа што Владата го платила, студија за исплатливост на инвестиција патот Миладиновци - Штип. Таму Владата самата напишала, значи ја прифатила студијата дека ќе чини 104 милиони. И по шести пат ќе кажам од оваа говорница, седум цифри дополнителни ги спомна министерот и јас му додадов уште два милиони евра од мене и повторно не поминува сумата од 150 милиони. Ама овде Илија Димовски сакаат на граѓаните да им го продадат автопатот како добар проект, јас не велам дека не е добар, ама со 70 милиони долари разлика. Е, па, госпоѓо Мазнева не верувам. Ако подлабоко навлезете во документацијата вие лично како чесен човек ќе прифатите некој во џеба да стави богами не 7 туку 70 милиони долари.

Трајко Вељаноски: Господинот Илија Димовски има реплика, повелете.

Илија Димовски: Благодарам. 
Господине Мисовски три работи. Прво да го повторам ставот што овие два дена го кажав пред новинарите дека ВМРО-ДПМНЕ нема да застане зад вашата иницијатива за разрешување на претседателот Вељаноски и сме многу убедени дека тоа го правиме врз база на правилна проценка. Не знам зошто толку ве возбудил говорот на претседателот Вељаноски пред неколку дена по повод државниот празник 23 Октомври, според она што го видовме на телевизиските екрани единствена порака беше дека во Македонија не треба да има политичари што би се дрзнале да го сменат името на државата. Ниту го слушнав претседателот Вељаноски да прозве некого, ниту го слушнав претседателот Вељаноски да каже за кого мисли. Ако вие сами сте се пронашле во тоа и ако имате чувство на грижа заради тоа, тоа е ваш проблем господине Мисовски. Прекинете ги основни принципи на почитување на сопствената држава, на сопствениот народ, патриотска одговорност и борба за зачувување на името на идентитот на оваа држава и на овој народ да ги претставувате како национализам. На кого му правите услуга господине Мисовски. Мислите дека гласачите го сакаат тоа па ќе имавте малку повеќе гласови од тоа што го имате во континуитет, ќе ве поддржеа. Прекинете со таа погубна политика која што единствена полза има Република Грција.

Втора работа, камен може има насекаде. И пред зградава да излезете има камен, ама тој камен треба да се извади, треба да се обработи, треба луѓе да го копаат, треба машини, треба нафта, што имало камен на некоја позиција таму тој самиот ќе се премести. Така? Со магично стапче. Немојте да манипулирате со такви малверзации и со такви ситници. И на крај господине Мисовски еве ќе ве прашам вас лично ако сакате и како партија. Што има зад вас оставено, толку долго сте во политика. Што има оставено како проект зад вашиот претседател Тито Петковски. Сто години во политика. Кој пат сте го направиле? Која зграда сте ја направиле? Која реформа сте ја направиле? Нула, ништо. Зад нас ќе останат многу дела. Еден ден и ние ќе си одиме и тоа е нормален процес и никој нема проблем со тоа, но со гордост ќе се носиме дека сме изградиле автопати, сме изградиле болници, сме изградиле, училишта, сме изградиле згради за институциите во Република Македонија. Не знам вие на што се гордеете, дали на вашата поклоничка политика спрема Република Грција и ослобување на базичен патриотизам за национализам. Господине Мисовски, Чаушеску беше тоталитарист, ама Чаушеску исто како и вас беше комунист.

Трајко Вељаноски: Благодарам.

Господинот Мисовски Горан има контра реплика, повелете.

Горан Мисовски: Илија Димовски 24 декември црниот понеделник, јас бев во ходникот кога случајно без да ме примети позади мене беше застанат и со мобилниот телефон разговараше со шефот на обезбедувањето каде што во тој момент беше отворена вратата кога влегоа 30 специјалци. Овој човек што продава чесност, а за жал пред 2006 не дознал дека во Скопје сити лајти има од пред 30 години, значи командуваше со операцијата на исфрлање на новинарите. Јас не чувствувам потреба со Илија Димовски да дебатирам со било која сериозна тема во ова Соборание додека не се извини не нас пратениците, на новинарите заради тоа што сега ќе бидам прецизен не директорот на центарот за лаги и манипулација, туку директорот на Центарот за комуникација за срам на ВМРО-ДПМНЕ, човекот кој што командуваше со операцијата за исфрлање на новинарите од ова Собрание. Илија Димовски треба да им се извиниш. А, за имотниот лист веројатно .....

Трајко Вељаноски: Благодарам.

Господинот Макрадули Јани има реплика, повелете.

Јани Макрадули: Господине Мисовски изгледа Трајко Вељаноски прочитал друго нешто што му напишал Илија Димовски бидејќи во својот говор на четири места ја обвинува опозицијата, изгледа сам си ги додал тие зборови бидејќи Илија не се сеќава дека ги напишал.

Господине Мисовски вие зборувавте за проектот Миладиновци-Штип што беше објавен од Министерството за транспорт и врски јас уште еднаш да го покажам на 32 страни Министерството за транспорт и врски објавено во Фејнешл тајмс на 17.11.2009 година објаснува како ќе изгледа патеката Миладиновци-Штип. Истото тоа е раскажано денеска во Курир. Ниту има тунел, ниту има нешто ново, туку истиот проект го имаме и денес. Јас сакам во мојата реплика да ве надополнам каде што пишува важна карактеристика на трасата на Автопатот од Миладиновци до Штип е дека истиот ќе опфати полуприродни предели не постојат на трасата предели со исклучителна сценска вредност. Или пишува дека трасата поминува низ земјоделско земјиште кое е со низок квалитет. Значи на оваа елаборација од 35 страни објавена во Фејнешл тајмс самите раскажуваат дека е избрана траса по земјоделска површина со лош квалитет каде што не поминува покрај некои археолошки зданија, не треба ништо екстра да се додава и затоа оваа цена е прескапа и затоа французите бидејќи Луиз Берже е нормална консултантска куќа го процениле тој пат 104,6 милиони евра. За само три години оддеднаш тој пат по земјоделска лоша површина по права линија со највисока кота 430 метри што нема врска бидејќи се мери цената зависи од метри кубни, а не од висината, станува 221 милиони евра само патот без ДДВ, без цената за експропријација и без дополнителни трошоци кои што се можни согласно договорот и законот што го имаме денеска. Затоа граѓаните на Република Македонија прашуваат зошто тоа се случува, како тоа оддеднаш еден прав пат без многу компликации без многу вијадукти, без многу искривувања по патеката се покачил за два и пол пати. Тоа е денес прашањето господине Мисовски. Благодарам. 

Трајко Вељаноски: Благодарам.

Господинот Мисовски Горан има контра реплика, повелете.

Горан Мисовски: Уште еднаш на крај ќе направам една дополна господине Макрадули на се ова што вие го кажавте, го кажав во моето излагање, сакам на граѓаните уште еднаш јасно и прецизно да им дообјасниме ова е таа студија почитувани граѓани еве ја насловната страна. Во таа студија стои дека на локалитетот Ежево брдо западно од Штип има кајанит и базалит и високо квалитетен технички камен кој што може да се користи за тампонирање на патишта од највисок квалитет. Никој во оваа сала во овие два дена ниту Миле Јанакиески ниту пратениците од ВМРО-ДПМНЕ не успеаа, не докажаа, немаа аргументи да потврдат зошто овој пат од 104 милиони кои за студија платила Владата милион и 400 илјади евра, сега сумата во ова предлог законско решение стигнала до 226 милиони евра. Тоа граѓаните нема да ви го опростат колеги од ВМРО.

Трајко Вељаноски: Благодарам. 

Има збор госпоѓа Шекеринска Радмила, повелете.

Радмила Шекеринска: Денеска гледам пратениците на ВМРО-ДПМНЕ како да не молат сите нас од опозицијата да гласаме против законите. Зошто? Заради тоа што пропадна планот да се прави вообичаениот баук од опозицијата. Како можете вие да зборувате дека има можна корупција во овие закони а гласате за. Е, па, сега ќе ви кажам образложението е многу едноставно и само заслепени луѓе кои не се јавуваат за збор а дофрлаат од место не го гледаат одговорот како сите граѓани јас би рекла во оваа држава кои што патуваат повеќе од просечно. Кога ќе размислам како сакам да стигнам до одредено место и кога ќе видам колку луѓе гинат секој ден на македонските патишта се велам вака: подобро е да има пат а некој да биде корумпиран, отколку да останеме без пат а они ќе најдат како да си ја истераат својата корупција. И, тоа е нормално и логично образложение за секој граѓанин на оваа држава, не зборувам за пратеници, меѓутоа она што денеска и вчера го поставуваме како прашање а вие некако не сте расположени за одговори вклучително денеска и присутниот министер зошто мора да има корупција и зошто мора на вакви едноставни прашања да се бараат невозможни одговори.

Денеска сакам да се осврнам само на две теми, вчера малку ги загатнав еве да бидеме многу прецизни.

Прво, денеска чувме дека Скопје 2014 година не било контра проект од ова бидејќи Владата вложувала во Скопје 2014 во музеи, во врби, во споменици и заради тоа се дигнало градежништвото, а заради тоа се дигнала и економијата. Па зошто запира Влада? Ако со еден музеј ја дигнавме економијата што не изгради сто. Ако со споменици се покренува БДП-то, па место стотина што не изградиме десет илјади, не на економисти, на мали деца им е јасно дека оваа економија и оваа политика на долг рок ќе ја плаќаат не наши деца, наши внуци. Во ни една земја во светот економијата не се развива со тоа што ќе инвестираш во згради кои ќе прават трошок, нема да прават ќар. И затоа после седум години пена фаќање на устите истите пари можете да ги дадете и на патишта, истите пари можете да ги дадете на централи за електрична енергија, денеска не знам дали воопшто треба да дискутираме. После осум години одбивање на таквите тези денеска велите е сега ќе градиме автопат. Што ќе се случуваше ако во Македонија овој тип на изградба почнеше тогаш кога имаше пари. Првата работа ќе беше што тие 500 милиони ќе ги имавме негде во буџетот и тие 500 милиони ќе значеа дека веднаш можеме да си распишеме тендер и патиштата денеска ќе беа пет години стари, пет години помалку сообраќајки, пет години побрзо патување во државата, пет години вратен ќар во македонската економија и денеска на тоа никој не одговара. Зошто една држава прво да ги гради трошоците со пари кои ги има за после да се задолжува за најосновната работа. Денеска една пратеничка на ДПМНЕ рече вака: сите знаете дека патната инфраструктура е најважна за економијата и граѓаните. Сите знаеме, ама зошто пред седум години тоа не го знаевме. Што беше најважно во изминативе седум години кога се друго беше побитно отколку изградбата на патиштата и не ми зборувајте за регионални, локални и други, 7 км автопат сите башка изградени со кредит. Еден денар од буџетот ненасочен кон најважниот приоритет и тоа мислам дека е една од работите која така останува да виси во воздух.

Втората е уште поважна а тоа е дека кога ќе дадете договор на 200 и кусур милиони евра кои што само пред неколку години бил оценуван дека ќе чини 104 милиони евра, па било кој што не гледа ќе си го постави прашањето како е возможно да се дуплира и отпојќе да се зголеми долгот. Објаснувавте нафта испадна излагавте. Објаснувавте камења, испадна камењата сме требале на друго место да ги бараме. И сега главниот аргумент зошто вие се плашите од корупција. Секој пат кога имате ситуација во која една фирма добива гратис добива договор едни ќе викаат многу евтино, други ќе викаат многу е скапо. Кој е лекот? Пуштија на тендер. Е ама тоа нашата Влада не сака да го прави. На ист начин ја водеа дискусијата други пратеници на ДПМНЕ кога зборувавме за ОКТА ама на идентичен начин. Како вие мислите дека Грција може да биде корумпирана. Се сеќавате, или тогаш не гледавте Парламент. Не е проблем Грција, не е проблем Кина, проблемот е Македонија на кој начин стигнала до оваа цена. И, дека тоа може поинаку еве неколку примери и факти. Еве погледнете ја Србија која прва почна со имплементирање на кинескиот проект и според изјавите на директорот на Ексим банката е единствен стратешки партнер на Кина од регионот, погледнете што прави. Министерство на градежништво и урбанизам или инвестиции не сум сигурна точно како им е името има образложение на проектот Сектор 1, Сектор 2, Сектор 3 и на крај што стои сите заинтересирани фирми своите писма за немари иницијални понуди можат да ги достават до тогаш и тогаш Министерството за градежништво и урбанизам таа и таа адреса. Сите иницијални понуди можат да ги достават. И сега се поставува прашањето зошто на ваков начин тоа не беше направено од страна на Владата, па ете ќе испадне се друго е паднато во вода. Дека тоа случајно не го направиле Србите го покажува нивниот договор со Кина и вели вака: членот 5 - сите предлози и понуди поднесени од надлежни органи, институции, компании ќе се проценуваат од аспект на конкурентност на меѓународниот пазар итн., и јас во прв момент реков еј навистина видиш Србите уште во договорот си предвиделе зголемена конкурентност. Зошто? Затоа што кога е конкуренцијата голема како што вчера зборував во Бугарија цената е пониска. Ако нема конкуренција и пет милиони евра вие ќе викате ураа. И 10 милиони да беа вие ќе видавте супер е понудата. Меѓутоа знаете што е проблемот? Што ова не е специјалност на Србија. Ако го погледнете назад договорот кој пред извесно време помина во Македонското Собрание тоа е Меѓународниот договор кој што веќе го потпишавме за економска и техничка соработка во областа на инфраструктурата со Кина во членот 5 ќе видите предлози и понуди поднесени од страна на надлежни органи, институции и компании одговорни за спроведување на програми и проекти ќе бидат евалуирани во насока со конкурентноста на меѓународниот пазар посебно во смисла на цена итн. Кај пропадна член 5? Го снема. Чудно за ДПМНЕ, воопшто не. За ДПМНЕ пораката е дека не треба ни да поставуваме вакви прашања.
И тоа не е се. Да бидам искрена не знам дали забележувавте кога ја водевме дискусијата по еден од другите предлог закони во овој пакет, ќе видите дека и во овој договор е обезбеден т.н. анекс член. И нас може да не чека во следниот период повторување на Скопје 2014. Во членот вели вака, изменување и дополнување на договорите можат да се извршат во следните случаи, промена на обемот, должината, дополнителните работи, промена во динамиката на изградба и реконструкција на проектните правци предизвикани од динамиката на изработка на проектната документација, што би се рекло можеби и цените кои денеска велиме дека се многу високи ќе испаднат ниски. Е тоа ни го нуди Владата и ние за тоа амин да викаме. Анекс во секој договор, така е колешке, во секој договор стои вака и затоа, ама не во секоја држава, се случува објекти да се градат со 30 анекс договори, кога ќе ми ја најдете таа држава излезете на говорницата јас ќе се извинам апсолутно непотребно сум ја критикувала Владата. Со ваквиот член 30 анекс договори на 600 милиони евра, можат да станат многу повисока сума. И затоа, колеги и вчера не чувме коментари за споредбата на цените, затоа денеска слушаме морски образложенија кои што еве се надевам дека во репликите ќе има можност да ги демантирам и да ги објаснам, затоа на македонската јавност и станува јасно дека Владата доцни со овој проект 8 години и наместо да го плаќаме со парите од Буџет или задолжување што ќе значат и конкурентната постапка нашите деца и внуци ќе плаќаат прескапи проекти заради тоа што некои денеска сака да замине со профитот. Затоа не слушаме колку и како ќе заработи кинеската фирма. Најверојатно е дека ќе заработат кинески фирми што е во ред, проблемот е што планот е да заработат некои македонски политичари.

Трајко Вељаноски: Благодарам. 

Министерот за транспорт и врски има реплика, повелете.

Миле Јанакиевски: Благодарам. 

Почитувана пратеничке Шекеринска, внимателно ве слушав и би ви одговорил на вашите тези. Во однос со договорот со Србија претходно вашиот колега Јани Макрадули кажа дека таму ќе се граделе 190 километри ви не спомнавте километража, но како и да е договорот во Србија е многу сличен на оној во Македонија и таму компанијата Шандон Хајт Спид ќе гради минимум 51% од градежните работи. Во однос на тие анекси и дополнителни работи што ги спомнавте тераат да напоменете дека максимум можат да бидат 10% што е некоја пракса минимум 10% може да има за дополнителни работи доколку се појават тие дополнителни работи се разбира согласно црвениот хеликтра да биде потврдени и од самиот надзор. Инаку имаше конкуренција претходно во моето излагање кажав, но за жал вие не бевте присутни, имаше две понуди од кинески компании. Во однос на тезата што ја дадовте за автопатската делница во Тракето го кажавте во текот на вчерашниот ден го повторивте, сакам да ви кажам само еден сегмент  чисто да ја илустрирам разликата во цените што се добиени во Бугарија во 2010 година споредбено со автопатската делница Миладиновци - Штип. Вкупно количини на земјени работи за автопатската делница Стара Нова Загора што е 38,8 километри е 69 метри купни по километар, споредбено со трасата Миладиновци - Свети Николе која е малку нешто помалку 27 километри е 259 илјади метри кубни на километар. Значи Стара Загора  31,8 километри, ќе се копаат 69 илјади метри по метар кубен тоа е од веб-страницата и Проектот, а 259 илјади метри кубни земја ќе треба да се ископаат од патниот правец Миладиновци - Свети Николе по километар. Исто така од 2010 до сега во однос на цените, го спомнавте и тоа претходно можете да го видите, јас не знам зошто не ја отворате веб-страницата, јас ги имам тука документите може кон крајот на седницата да ви ги дадам, пишува на Државниот завод за статистика нафтата во 2010 споредбено со 2013 е зголемена нафта и нафтени деривати за 40%, каменот е зголемен за 26%, железо за 30%. Така да ако ги споредите овие цени ќе видите дека приближно доаѓаме до иста цена и за изградба за Траки и за изградба за автопатска делница Миладиновци - Штип. Благодарам. 

Трајко Вељаноски: Благодарам. 

Госпоѓа Шекеринска Радмила има контра реплика, повелете.

Радмила Шекеринска: Зошто не реплициравте на колегата Мисовски кога зборуваше за претходната лага за цената на нафта во 2008. Сега пу-пу не важи 2008 сега со 2010 ќе споредуваме. Предмалку ни кажувате аргументи колку била висината на ридот, Макрадули ви вели, не, не,  друг е елементот што влијае на цената и сега вие се враќате на метри кубни ископана, ајде договорете се што влијае на цената на еден автопат. Меѓутоа, ниту една од петте делници во Бугарија не е над 2,3 милиони евра. Нашата најевтина е поголема од 4 милиони. Бројте, делите, вадите трети корени, што сакате правите, логоритам вадите, па е голема разликата, а ене ја Бугарија, еве ја Македонија. 

Второ за Србите, погледнете што кажува српскиот министер претходно, жестока утакмица ќе имаме меѓународна, за да ја најдеме фирмата која што ќе биде поповолна. Кинеската компанија, една од нив вели спремна сум да ја платам најниската цена, зошто вакво нешто не направивте овде. Зошто денес да немаме потврда дека она што го плаќаме е најниското кое што го нудат. Ова го можеше Србија врз основа на исти договори, немате ниту еден аргумент зошто не го направивте и вие.

Трајко Вељаноски: Благодарам. 

Господин Николовски Александар има реплика, повелете.

Александар Николовски: Благодарам. 

Ќе се обидам на опонирам на најголем дел од аргументите за да докажам пред македонските граѓани дека гласањето на СДСМ ќе е само формалност на крајот на овој закон, имајќи предвид дека суштински се спротивставуваат на изградбата на автопатот. 

Прво споменувате за корупција и би ве замолил доколку имате сериозни докази за оваа работа меѓу другото да ги упатите и до Кинеската амбасада. Зошто? Заради тоа што треба македонските граѓани да знаат дека кредитот го одобрува кинеска банка и кинеската банка средствата директно ги префрла кај изведувачите. А потоа изведувачот ги врши плаќањата. Значи, контакт со македонската Влада нема. Значи по вашата теорија доколку има корупција, корупција треба да се случи на линија на Кинеската банка и Кинеската компанија која што ќе гради така што доколку имате докази за таква работа ве молам да ги доставите до Кинеската амбасда сигурен сум дека сериозно ќе ги разгледате заради тоа што се сериоза држава од милијарда и пол жители. 

Понатаму, она што треба и вие да го знаете и јавноста е дека имајќи ги предвид условите на кредитот кој што се со најниска возможна камата, комерцијални банки даваат кредити со 7 до 9%, имајќи предвид дека се работи за огромни средства кои што не може да ги обезбеди Буџетот и  имајќи предвид дека изградбата е само три години, а други автопатишта се градат по 6-7 години, условите кои што се во кредитот предвидуваат 2% камата, 5 години грејс период и 20 години период на враќање, тие услови помеѓу другото за да се заштитат од своја страна Кинезите побаруваат да изградбата оди од страна на кинеска компанија. Во конкуренција биле две компании, не е точно дека директно отишла кај една компанија. Првата компанија е Чајна Вотр Електирцити Компани и втората е оваа која што сега го доби тендерот, прата била поскапа, втората поевтина и затоа го добила. И понатака, она што е клучно можеби во целата оваа дискусија. А да можеме, а говориме за поинакви услови, а јас гарантирам дека се овие економски оправдани услови и дека се корисни за македонските граѓани, би сакал на овој начин да го поставам прашањето. Вие бевте потпретседател на Влада од 2002 до 2006, зошто една од овие две делници не изградивте во услови кога немаше светска економска криза, кога каматите во банките беа пониски, кога имаше повисок слободен капитал и кога условите и на светските берзи беа поповолни. Зошто тогаш не двете делници, една од делниците било која по ваша желба не извадивте, па ние денес да можевме да дискутираме за друг начин на финансирање. Ама имајќи предвид дека не вложивте не само во автопатишта, и во останати сектори во државата треба една по една да се затвораат, сето тоа Буџетот не може да го издржи и затоа се оди на ваков начин на најповолно кредитно финансирање во кое што оној што ги дава парите има и свои услови кои што треба да се почитуваат.

Трајко Вељаноски: Благодарам. 

Госпоѓа Шекеринска Радмила има контра реплика, повелете.

Радмила Шекеринска: Поставив едноставно прашање и можевте едноставно да ми одговорите. Зошто ваква објава како што направија Србите не направи министерот Миле Јанакиевски, зошто? Па да споредиме, па ќе знаевме дали плаќаме по многу поволни услови или плаќаме по поволни услови ама висока цена. Зошто ова не го направивте. 

Второ што се однесува за криењето зад Кина, ве молам престанете. Не е во ред да се криете зад Кина. Впрочем вие сте познати како партијата која ги прекина дипломатските односи со Кина и затоа изливите на нежност кон кина не функционираат. 

Трето и последно, од 2002 до 2006 година прва причина зошто не можевме да ги градиме овие патишта затоа што го градевме патот Неготино - Демир Капија, или тој не се брои. Затоа што ја градевме обиколницата околу Скопје, или и таа не важи. И најитересно од се, многу тешко ни беше да земаме странски кредити, знаете зошто? Затоа што ја добивме касата не само без пари туку и без кредитен рејтинг. Македонија до 2004 година беше земја без кредитен рејтинг и затоа денеска треба да кажете по малку и фала. Меѓутоа се разбира дека такво однесување никој нормален во Македонија не очекува.

Трајко Вељаноски: Благодарам. 

Тренов Ромео има реплика, повелете.

Ромео Тренов: Благодарам. 

Госпоѓо Шекеринска, навистина не е коректно да кажувате дека вие сте ја направиле обиколницата бидејќи само 30% од средствата за обиколницата се исплатени од Влада на СДСМ, а другите 70% се исплатени од владите на ВМРО-ДПМНЕ. Но јас не се јавив за тоа, тоа попатно го кажувам бидејќи во претходната контра реплика го кажавте.

Се јавив затоа што јас сум еден од оние кои што ужива да ве слуша. Вие сте одличен говорник. Красноречива сте, односно елоквентна, користите прекрасни зборови, човек ужива да ве слуша. Но не постои начин колку и какви зборови да користите да кажете, добар начин не постои, да кажете дека сте против изградба на автопатишта. Колку и да знаете да говорите, не постои добар начин да кажете ние сме против овие автопатишта. Не постои добар начин да кажете дека сте против изградба на спортски сали, не постои добар начин да кажете дека сте против изградба на Арената Филип Втори. Не постои добар начин да кажете дека сте против изградбата на Аеродромот во Скопје, не постои добар начин да кажете дека сте против било што. Колку и да знаете да ги користите зборовите, колку и да изгледате убаво на говорница, колку и луѓето уживаат да ве слушаат, но не постои начин колку и да сте елоквентна, не постои начин да кажете дека сте против, добар начин не постои дека сте против изградба на автопатишта. И на крајот на краиштата, ова е добар кредит, со 2% камата, за три години ќе возиме по нови автопатишта, како на кој начин вие ќе кажете дека сте против тоа. Колку и да сте добар говорник, факт е дека за три години ќе имаме нови автопатишта. Факт е дека кога ќе почнат да се градат овие автопатишта ќе се зголеми вработеноста. Факт ли е. Вие сте одличен говорник, но тоа како и да го кажете дека сте против тоа не може да звучи добро, дури ни вие. 

Вистина ли е дека кредитот е добар, дека има грејс период 5 години, дека каматата е 2%, вие кога бевте потпретседател на Владата гласавте кредити со 8% камата и други влади не само вие и сега критикувате. Па дајте бидете еднаш коректни и ако јас сум против нешто, не барам зборови за тоа да го кажам на тој убав начин, ама после да гласам за тоа. Едноставно ќе гласам против, ако сум против тоа ќе гласам проти, што сега ќе мислам ќе изигравам некој си голем говорник за да смислам зборови да одбранам нешто за кое што сум против него. Навистина не ми е јасно. Два дена не се јавив на никого за реплика, но вам едноставно не можев да ви одолеам, толку добро звучите и кога ве слуша човек не може да сфати како е можно да сте против нешто, а да гласате за.

Трајко Вељаноски: Благодарам. 

Госпоѓа Шекеринска Радмила има контра реплика, повелете.

Радмила Шекеринска: Фала на комплиментите, ама ајде да се вратиме на сериозната работа. Како да кажам дека сум против изградба на автопатишта, 7 години на секоја дебата на Буџет јас лично и 90% од овие пратеници зборуваа дека треба да се градат автопатишта. И јас знам дека денес ќе пукнете што не можете да ги пуштите во промет рекламите СДСМ против изградба на патишта, е ама сега ви го расипавме планот. Убаво е да се гарди, особено патишта, ама убаво е тоа да се прави без да се краде, а тоа вие не го убедувате. Е сега малку за каматите. Бидејќи денеска тоа беше единствениот нов документ со кој ви се појавил министерот, вчера ве спремал, ве спремал што да кажете, каматата пред 10-15 години била 7% сега е 2%. Еве погледнете колку е либор камата денес. Денес либор камата, меѓународен стандард за каматите врз база на кои се пресметуваат поголемите е 0,4%. Погледнете колку била за времето вие кога велите 4,5%. 10 пати денеска е пониска либор каматата и вие денеска се фалите три пати била помала каматата. Па на светскиот пазар парите толку чинат. Затоа кога ќе читате материјали од Владата малку и проверете сами.

Трајко Вељаноски: Благодарам. 

Госпоѓа Авировиќ Владанка има реплика, повелете.

Владанка Авировиќ: Благодарам. 

Госпоѓо Шекеринска, немав намера и денес да ви се јавувам, меѓутоа бев потикната од тоа колку ќе земеле политичарите во овој проект. Тоа е таква една небулоза, почнавте да ширите, да и самите не знаете што кажавте. Побрзо зборувате од што мислите. И ќе ви кажам зошто. Ајде да се потсетиме 1998 година и 2002 година за Козјак. Колку земавте кредит и зошто го земавте, а немаше ниту криза, ниту бутур, направивте некој споменик, некој коњаник направивте од Буџетот, не, направивте инфраструктура задолжително спрема Бугарија, не,  зошто земавте кредит за Козјак. Склучивте дополнителен договор со нова фирма од Кина, ја зголемивте цената на инвестицијата, да ви ги кажам договорите кои што се едните, другите, третите. Ај кажете на говорница за колку пати ја зголемивте таа инвестиција за Козјак. Ајде кажете. Знаете колку камата плативте, над 10% либорот и останатите, 7,8%. Беше основната камата плус 1,5% либорт, па еве ви го договорот ќе ви го дадам ако сте го заборавиле. Знаете дека беше гаранција државата, во ваше време беше ова. Знаете кој го изведуваше ова, Електростопанство Скопје. Многу работи знаете госпоѓо Шекеринска, сега да ве прашам, од каде ви е на вас толку силното тврдење дека политичарите овде сега крадат во ова мнозинство, а вие не сте краделе. А тогаш сте плаќале 10% камата. Сега на соберете ги сите дополнителни камати и каматички и 1% провизија Министерството за финансии што плаќало итн. и објасните зошто ги сменивте кинеските фирми. Објаснете колку пати се зголеми таа инвестиција. Неколку посто, во колку пати, стотици пати и повеќе, објаснете и на македонската јавност кој учествуваше се во градбата, ќе ве потсетам ако не се сеќавате.  Многу добро знаете. Еве, тука е колешката чија фирма учествуваше во дел од градбата. И вие велите дека ова било политичка кражба, а вие кога сте биле на власт, вие мед и млеко. Вие бре брат од џеп ли сте ги плаќале инвестициите? Не, 2 % е многу голема камата, 20 години е многу страшен период. Како не се срамите!? Ја би се срамела да сум на ваше место.
Трајко Вељаноски: Госпоѓо Авировиќ, колку пати треба да кажам? Благодарам.

Госпоѓа Шекеринска Радмила има контра реплика. Повелете.

Радмила Шекеринска: Една бројка во три минути да не се погоди, тоа е стварно умешност и за Владанка Авировиќ. 

Инаку многу интересни прашања поставивте. Какви биле тендерите, кои сто пати... ај ве молам смирете се или претседателот нека викне некој да ве смири. Па не сте смирени! Рипате од таму и зборувате.

Ајде да се потсетиме за две бројки кои вие ги знаете. Прва бројка, од 10-те последни години во Република Македонија вие сте 7 години на власт, а од 20 години вие сте 13. И после 7 години на власт вие уште ми зборувате 1998 година кој ги земал парите. Кој ги зел парите, еве го Миле Јанакиевски одговорен е што не го носи во затвор! Е на тие бројки вие немате одговор! Инаку ако веќе се потсетувате на Козјак и на Света Петка треба да кажете овдека дека за тоа време за разлика од сегашниот кредит тендер постоеше. Опремата се набавуваше со тендер. Македонските фирми одеа на тендер. Нема тендер, немало корупција. Знаете како, Државниот завод за статистика констатираше дека во Македонија 900 евра по човек корупција се плаќа. Кај одат тие пари, оваа 2013 година, во СДСМ или во семејствата ваши на неколку први луѓе кои денеска крвта ќе и ја земат на Македонија и со овој договор.

Трајко Вељаноски: Господинот Ставров Борче има збор, повелете.

Господине Ставров Борче, повелете.

Колеги, ве молам да го сослушаме господинот Ставров Борче, ве молам.

Борче Ставров: Почитувани граѓани на Република Македонија еве веќе четврти ден се води дискусија околу новото задолжување на Република Македонија заради изградба на автопатиштата Миладиновци - Штип и Кичево - Охрид. После осум години и после големите инсистирања од наша страна Владата на Груевски да почне да гради патишта за да не гинат луѓето по руинираните и застарени патишта низ Македонија во сообраќајни несреќи, сепак се осмелија и си дозволија да земат еден кредит со кој ќе ги изградат овие две делници. Со овој договор што е предмет на расправа денес, Република Македонија ќе се задолжи со 411 милиони евра за делницата Кичево - Охрид и со 216 милиони евра за делницата Миладиновци - Штип. Владата зема кредити за автопатишта додека парите на граѓаните на Република Македонија собрани од даноци преку Буџетот ги трошеше за барокни фасади, за споменици и за останати работи за врби, за галии по реката Вардар кои што никогаш не пловеле, и потроши околу 500 милиони евра. Со тие 500 милиони евра ќе беше изградена делницата од Гостивар до Ќафасан. Парите од кредитот не само што ќе враќаме ние, туку ќе ги враќаат и нашите деца. Ако ги споредиме цифрите и условите во договорот со Кинезите, се гледа еден криминал кој што оваа власт сака да го направи од системот гради - кради. Според физибилити студијата изработена за милион и 400 илјади евра од француската реномирана компанија Луј Бержер заради..... (ајде министерот оти имам прашање и за него)

Трајко Вељаноски: Ве молам министерот нека влезе, ве молам. Министерот, ве молам, нека дојде. Еве го тука е министерот. Повелете.

Борче Ставров: ... според физибилити студијата изработена од Луј Бержер делницата Гостивар - Ќафасан во должина од 120 километри требаше да се изгради за 518 милиони евра. Вредноста на делницата Кичево - Охрид со должина од 57 километри ќе се гради за 411 милиони евра. Делницата Гостивар - Кичево не е предвидена, меѓутоа, е со должина од 40 километри. Тука треба да се помине со автопат, тесното грло Стража за да може циркулацијата и протокот на автомобили да биде непречено. Секаде во светот се прави таму од каде што се завршило. Знали, имаме автопат Скопје - Тетово - Гостивар. Застанато е до Гостивар и треба од таму да се почне. Со сите овие пари од кога ќе ви ја презентирам оваа математика и анализа ќе се изградат и делницата Гостивар - Ќафакас и Миладиновци - Штип. Штом се создаде тесно грло попусто е после Кичево до Охрид да имаме автопат. Таму ќе биде, ако не се изгради Стража, 40 километри од тоа тесно грло, тоа секој стручњак го знае, меѓутоа, желбата за профит е поголема од вас и затоа не се гради оваа делница. Делницата Струга - Ќафасан е со должина од 20 километри. Значи 20 и 40 е 60 километри. Значи, за делницата Гостивар - Ќафасан според овие новите пресметки што ги направиле нашата Влада и Кинезите треба да се потрошат над 850 милиони евра за таа и 216 милиони евра за Миладиновци - Штип. Според Луј Бержер, делницата Миладиновци - Штип треба да се изгради за 106 милиони евра. Остануваат од таму 110 милиони, и 411, точно 530 милиони за да бидат завршени сите делници. Колку ќе биде цената според проектната документација изработена од кинескиот изведувач? Многу интересна ситуација во договорот има, тоа никаде во светот не е забележано. Тој што проектира и да гради. Дајте ми еден пример во светот, фирмата која што го проектирала патот да го гради. Никаде го нема тоа. Само нашата Влада може да потпише таков договор. Е тука лежи зајакот. Секоја градежна компанија, во случајот кинеските, кои што ќе ја проектираат делницата и ќе ја градат работи со коефициент на добивка. Тука ќе биде главната работа преку која што ќе се намалат изградените километри, а ќе бидат украдени овие средства кои што Владата зацртала да ги направи. Во договорот под точката Д-Пресметка со цени, ажурирана по приговарање, едно прашање до министерот имам: неколку пати го менува ставот од Комисијата за транспорт и врски и денес при дискусиите. Има ли основен проект за овие делници изработено? Благодарам. Е па, тогаш зошто трошиме пари?

Член 3, изградбата на патните делници од член 1 од овој закон опфаќа изградба на патните делници со нова патна траса што опфаќа изработка на проектна документација. Тоа е основниот проект. И како сега ќе го плаќаме ние проектот кога веќе е направен. Според Законот за градење треба да има основен проект. Ние го немаме основниот проект, а вие правите договор за милионски суми. Е тука е арамилукот. Точно ве процениле Кинезите. Со клаузулата во договорот за побрзо враќање на ДДВ-то. Знаат како, знае Кинезот како оваа Влада му го враќа на стопанството ДДВ-то, па си се осигурал со клаузула во договорот. Итри се, добри трговци се. Кога ќе најдат меко, знаат и они да профитираат. Разликата во цена меѓу двете студии, бидејќи немаме основен објект, туку студии се, и по Луј Бержер и по оваа вашата студија, е поголема од една единствена причина. Пример, тоа е градбата на тунелот во Демир Капија, на делницата Демир Капија - Смоквица. Ископот на карпеста, односно пробивањето на тунелот фактички е градежен материјал кој потоа се дроби на дробилката монтирана веднаш до тунелот. Цените во вашата студија премер пресметка се по набавна цена од каменолом за долен строј на коловозната трака и за горниот слој асфалтот. Со вадењето и минирањето на делницата, на трасата, автоматски се добива камена маса, главно тоа е варовник кој што потоа ќе се дроби и ќе биде вграден. Тука ќе ја направите разликата и затоа е поскапа оваа вашата студија отколку француската која што ја има. Тука мислите да профитирате. Благодарам.

Трајко Вељаноски: Благодарм.

Господинот Димков Трајчо има реплика, повелете.

Трајчо Димков: Благодарам претседателе.

Почитуван колега сакав да се јавам од неколку работи. Рековте, прво ќе почнам со она што го кажавте на почетокот, а тоа е дека вие ја испровоциравте Владата и затоа сега Владата го прави овој автопат. А зошто вие не ја испровоциравте вашата влада некогаш да направи нешто. Значи, вие не убедувавте седум години и ние сега го  правиме овој пат. Зошто вие во толку голем период не направивте нешто, не ги испровоциравте вашите да направат нешто? Буквално ништо немате направено. Колега кај нас се се прави врз основа на проекти, планирани, се знае со рок кога треба да почнат и кога треба да завршат. Јас би сакал само една работа да ви кажам дека вие еве, бидејќи доаѓате од тој дел на Македонија, кај вас се прави патот, Демир Капија - Смоквица. Скоро, да речеме. За неколку години ќе заврши таму. Вие си ја завршивте работата и сега не ве интересира за другиот крај на Македонија како ќе биде. На вас ви е многу убаво, меѓутоа, што се случува сега. Тука гледаме еден автопат, крвотокот на Македонија, си почнува од почетокот завршува на крај и за ја поврзува Македонија со автопатско решение. Нешто што може да позавидат многу други држави. Значи, во тој дел сме го решиле и сега одиме во другиот дел каде што треба да се решат другите работи. Јас само сакам да го пренесам, колега, задоволството на граѓаните од Штип и Штипско и во целиот регион за овој автопат и ве молам во тој дел навистина нема што да добиете, бидејќи луѓето го очекуваат, конечно ќе биде, се знае, прецизни рокови има кога треба да биде и овој пат наскоро верувам дека ќе ве поканиме тогаш заедно да ја сечеме лентата да бидете таму дел од тој автопат и да бидете многу поблиску да може да патувате и вие и било кој друг до Скопје. Јас би сакал само да кажам дека што добива од тој дел. Сега зборуваме денес многу работи и политички кажано, меѓутоа, дали со ова нема да им се дозволи на граѓаните да се отворат нови работни места. Јас така некако ве разбирам, нешто контра, нешто против, луѓе, немојте да заборавате, од таму ќе се трошат, значи многу ќе се активираат многу фабрики, ќе се вработувгаат многу луѓе, 50% од севкупната набавка на материјали ќе се користи од Македонија, меѓутоа, не е само тоа бенефитот. Ако го земете, да речеме и намалувањето на време за патување до Скопје, намалување на трошоците за патување, зголемувањето на безбедноста на луѓето во тој регион исто така е многу важна. Значи, во тој правец и така треба да се размислува. Исто така би сакал да кажам дека сега обратно, често пати се случуваше да ние буквално лебот го бараме во Скопје ил на некое друго место, меѓутоа, ми се чини дека со овој проект сега ќе се случи обратно, луѓето ќе почнат да идат во Штип и Штипско, тука ја имаме индустриската зона, имаме Универзитет, имаме многу можности кај што треба да се развива, простор за работа има многу. И мислам дека со ова се отвора една голема перспектива и јас упатувам еден апел од мое име до вас, заеднички да го поддржиме овој проект што мислам дека ќе биде од корист за цела Македонија.

Трајко Вељаноски: Господинот Ставров Борче има контра реплика.

Борче Ставров: Колега, јас се грижам со 700 милиони евра кредит да се направат 200 километри автопатишта, а вие сте загрижени и се грижите со 700 милиони да се направат 100 километри патишта. Кој е позагрижен, јас или вие? Друго, зошто кога колешката Казанџиска на два пати во Буџетот, кога се донесуваше Буџетот поднесуваше амандман за изградба на автопатот не го поддржавте, туку го поддржавте Проектот Скопје 2014. Што добивте вие од Берово од Скопје 2014? Ништо. Од Штип, што добивте? Ниту автопат добивте, ниту споменик направија. Е толку се грижите вие за народот.

Трајко Вељаноски: Благодарам.

Госпоѓа Пемова Весна има реплика, повелете.

Весна Пемова: Благодарам претседателе.

Почитуван колега, вие рековте дека со изградбата на автопатот Миладиновци - Штип и Кичево - Охрид, Владата на Република Македонија прави невиден криминал во системот гради - кради, ве цитирам. Јас колега ќе ве прашам дали вие ќе гласате за овој закон? Вашите колеги рекоа дека ќе гласаат. Тоа значи дека, ако има криминал, вие ќе гласате за тој криминал. Јас не познавам некој здрав човек, со здрав разум, да го направи тоа, да даде потврда на криминалот. Ова сето, колега што го правите всушност е потврда и вашите дискусии денеска и на вашите колеги и на моите колеги и твојата дискусија, всушност е потврда дека со тоа што кажавте дека ќе гласате за законот е потврда дека овде не станува збор воопшто за никаков криминал, дека проектот е добар и во колку вие не би гласале ќе стигне осудата од граѓаните на Република Македонија, како што стигна многу пати наназад. Почитуван колега, вие не гласавте минатата година и пред минатата и за Буџетот на Република Македонија. Меѓутоа, со тој Буџет ние во Кавадарци, со помош на оваа Влада го изградивме и локалниот пат Ресава - Кавадарци, а сега ќе го градиме и Ресава - Бендиште. Го изградивме и Мусоф гроб - Кавадарци, а се гради и Ладно Долче, Трагово, Крњово.

Почитуван колега, се што зборувавте денеска во врска со криминалот, со тоа што гласате ви паѓа во вода. И затоа сметам цел ден разговарате и вашите дискусии воопшто не се искрени и кон нас и кон граѓаните на Република Македонија, и затоа, почитуван колега сметам дека денешната одлука ви е навистина на место, со тоа што ќе гласате позитивно, всушност се осеќа дека во партијата СДСМ има нов лидер со нови идеи кој што знае добрите проекти на оваа Влада и да ги прифати. Ви благодарам.

Трајко Вељаноски: Благодарам.

Господинот Ставров Борче има контра реплика.

Борче Ставров: Колешке, дискутираме за да се освестите да ги трошите парите, односно Владата ваша, да ги троши парите на народот чесно, поштено и без да краде. Пример за тоа ни е Скопје 2014, од причина што Државниот завод за ревизија утврди многу неправилности околу јавните набавки и градбата на тие објекти. Тоа е евидентирано, што значи дека оваа Влада е склона кон такви девијантни работи и затоа дискутираме.
Што се однесува до Кавадарци, па јас поднесов минатата година неколку амандмани за Кавадарци, вие не кренавте рака, ниту еднаш за нив. Тоа се за влезот од Неготино, за влезот од Росоман, за влезот од Прилеп, каде што си ги кршиме колите сите, наместо на велеград втор град по индустриско производство во државата, на една селска касаба личиме, според патиштата. 

Трајко Вељаноски: Благодарам.  

Господинот Китановски Илија има збор, повелете. 

Илија Китановски: Почитувани граѓани, почитувани  колеги, почитуван претседателе.

На почетокот сакам навистина искрено без задни  намери или карикирање да го изразам моето задоволство за тоа што и опозицијата и пратениците на СДСМ и целокупната опозиција ќе дадат поддршка за овој предлог сакон за изградба на двата најголеми автопатишта и практично за изградба на двата најголеми проекти во Република Македонија во последниве 20 години. 

Тоа што имаме различни мислења, различни ставови и дилеми, и тоа е во ред, посебно колегите од опозицијата и токму, во тоа ќе ја насочам и мојата дискусија со посебен осврт на нормално, на патниот правец, односно на автопатот Кичево - Охрид, бидејќи потекнувам од Кичево, живеам во Кичеви и знам колку на моите сограѓани им значи овој проект и ќе им значи, во иднина. Значи, имаме неколку аргументи кои што беа кажани без сите остри забелешки, лични провокации итн., ќе се обидам да ги сумирам вака, на кратко, имаме кредит одобрен или ќе биде одобрен од кинеската банка кој што е поголем, со 2% камата, 20 години рок на отплата и пед години грејс период. Ваков поволен кредит, со вакви услови, само 2% камата, не само каматата, рокот на отплата и грејс периодот за отплата, Македонија во иднина многу ретко ќе може да добива и од Светска банка и од ММФ, затоа што веќе ја надмина таа група на земји, за кои што овие институции одобруваат вакви кредити, со вакви поволни услови.значи, ваквите кредити се одобруваат за најсиромашните земји, а Македонија не е во таа група и секогаш ќе добива по остри критериуми за кредити. Значи во тој дел нема ништо спорно и не слушнав некои големи аргументи дека во однос на кредитот има големи забелешки опозицијата, не е ништо спорно и нема аргументи, зошто е подигнат овој кредит, и ако беше на добар дел од колегите дискусиите им почнуваат со тоа, ќе ја задолжиме Република Македонија итн. итн. Да, секое зимање на кредит е задолжување на државата, меѓутоа, овде знаеме за што е тоа задолжување, и многу брзо значи во рок од 36 месеци, на автопатот Штип Скопје, во рок од 44 месеци на автопатот Кичево Охрид ќе се види на дело, односно ќе бидат пуштени во употреба овие две сообраќајници што се од витално значење за граѓаните. 

Втоиот аргумент дека цената, значи, од оние компаративнии анализи, сега секој овдека си излегува на говорница и си прави компаративни анализи онака како што му одговара или толкувано, да се обидеме да бидеме реални бројките да не ги толкуваме со букви и со зборови. Затоа што бројки се и се милосрдни, затоа што не можете бројот 6 да го наречете дека се 3. Или не можете бројот 10 дека е 2. Значи и мене ќе  ми дозволите и јас ќе ги посочам, споредбите со други држави и со други автопатишта, и со терен сличен или подобар или полесен, за градење од оној што се градат автопатот Кичево Охрид и автопатот Штип Скопје. Просечната цена на изградба на автопатот, за автопатот Штип Скопје изнесува 4,8 милиони евра по километар што е најниско од сите до сега што ги најдов, можеби има некои и пониски, меѓутоа од овие јас што ги најдов и овие кои што се со сличен терен, дури и многу порамен. 

На пример делницата Аеродром Нова Горица Сисак во Хрватска, нова траса, исклучиво рамничарски терен, цената по километар е од 6 до 8 евра,  милиони евра, се извинувам. А, за Штип и Скопје е 4,8. Значи пониска е цената и ако теренот не е толку рамен барем на половина дел од тој автопат. За автопатот Кичево - Охрид да не зборувам затоа што во делот што е до пресека, вкучително и тунелите два, односно  едниот тунел со две цефки на пресека, теренот е исклучително планински и целата траса ќе се одвива на мостови, вијадукти до самиот излез после пресека, значи некаде после селото  Врбјани во Охрид. Тука нема споредба со оваа траса, нели беше и критиката дека автопатот Штип-Скопје, е поскап, бил поскап, можело да се изведе поефтино. Во случајов со Хртватска кој што е 2009 - 2010 изграден, уште еден случај таков сличен во Полска, Вжечкотарнов, исто рамничарски терен, каде што цената по километар изграден автопат изнесува 7 милиони евра, значи многу повеќе од оваа делница. И таа аргументација е практично дискутабилна што еве колегите од опозицијата ги ставаше во дилема зошто би го гласале законот итн., но, на крајот политиката излезе на преден план и сега главната аргументација беше во ред е и тоа, треба да се градат патишта, не можеме да гласаме против, ама ќе се крадело. Не е сериозно да проект кој што не е започнат, кој што треба сега, законите да ги гласаме и за задолжување и за почеток на изградба, да го прогласите дека ќе се крадело. Значи, ќе се краде, откако ќе се види дали се крадело, конкретно кој, каде, како, има за тоа органи. И сега да не спомнувам примери каде што имало и каде што се крадело па се одговарало затоа. Не држи, не сериозен е аргументот во старт кога носите закон, за инвестициона изградба на овие два автопатишта дека главниот аргумент е зошто имате резерва ќе се крадело. 

И, во останатото време ќе се задржам на тоа што е и главната тема, тоа за што ќе се земе кредитот, за што се носи законот и тоа што ќе се гради, посебно за автопатот Кичево Охрид. Значи, должината на трасата 56 километри. Две коловозни ленти по 3,75 метри во широчина и уште една лента за застанување, во широчина од 2,5 метри. Разделен појас помеѓу двете ленти по три метра. Вкупната ширина на автопатот 25,20 метри, ова го кажувам за да сепак добиеме претстава за што денес дискутираме, што ќе градиме и како тоа ќе изгледа после три-четири години кога ќе биде завршено. Делницата посебно во делот низ кичевскиот крај од бившата општина Другово и Дебарце, исклучително тешка, исклучително скапа. Прво имаме 2, односно еден голем тунел во должина скоро 2 км., 1990 метри, со две цевки, бидејќи е автомат нормално, имаме виадукти кои што се поголеми од 150 метра, а се 15 на број, кој што вкупно во километри само овие адути изнесуваат околу 3-4 км., и виадукти кои што се помали под 150 метри, 7 уште такви, значи уште 1,5 до 2 километри во виадукти. Имаме една клучка и тоа е клучката на локалитетот Кнежино, каде што практично ќе се спои со изградбата на едниот автопат Кичево Гостивар, кој што доста од говорниците во тој дел можеме да се сложиме дека навистина потребна е изградбата и на оваа автопатска делница, но таа према конфигурацијата на теренот и према првичните пресметки, сигурно дека ќе биде поскапа и од оваа што е Кичево - Охрид, и ако можеби ке биде во километри пократка, но ќе биде буквално комплетно целата на мостови, виадукти, тунели, а тоа е доста скапо и ќе изнесува веројатно многу, многу повеќе, но она што ќе значи не само изградбата на автопатот Кичево Охрид, е низ кој терен поминува. Значи сакам, да го изразам задоволството на граѓаните на Кичево, на граѓаните на поранешната општина Другово во нивно име. Тоа е еден крај кој што е неразвиен, кој што е сиромашен, кој што имаме села и населени места кои што се чувствуваат дека се зафрлени или дека се заборавени. Верувајте дека многу повеќе и од пари и од средства и од развој на бизнисот и од учество на компании, ќе значи за тие луѓе дека со изградба на еден модерен, автопат, низ места и предели каде што буквално биле пустелии или се села кои што се напуштени, ќе значи многу за тие луѓе и за целииот овој регион. Благодарам уште еднаш на опозицијата што ќе го поддржи законот. 

Трајко Вељаноски: Благодарам. 

Господинот Макрадули Јани има реплика, повелете. 

Јани Макрадули: Господине Китановски јас ќе продолжам таму каде што вие застанавте. 

Ајде да се договориме, вака реално да зборуваме. Дали има логика, јас реков за патот за цената во Кичево-Охрид, немам дилема и не знам зошто не ди прочитавте. Во кој што ќе има 6 натпатници, 13, потпатници, 22 мостови овде пишува, виадукти, седум армирано бетонски мостови и тунел од 2 километри под пресека да чини 7,1 милион евра по километар, а, овој во Миладиновци Штип во права линија, без ништо, без тунел, да чини 4,7 милиони евра. Јас мислам дека нема логика, еве ова да ги споредиме, проектите што ги имаме овде. Значи, ова е сложен терен, тунел низ пресека, мостови, 7, армирано бетонски мостови, значи тоа го разбираме, таму тоа вреди да се троши. Ама ова по права линија каде што земјиштето земјоделско самото министерство вика дека е лошо, дека не е вредно, дека не поминува покрај ниедно спомен одбележје, ниту пак нешто што ќе направи проблем за да ја покачи цената или на експропријација или да се прави некој заштитен појас. Чини, помалку од 1,5 пат во однос на овој пат. Или, втората нелогичност што ја имаме, како е можно во 2010 година, патот Стенковец Блаце, Гостивар - Букојчани - Кичево, Кичево - Требениште, Требениште Охрид, Требениште Струга, Струга Ќафасан и Струга Подмоље, да чини 558 милиони евра, а само патот Кичево Требеништо да чини сега 411 милиони евра. Тука се дилемите кои што ние ги отвораме за кои што граѓаните на Македонија и имаат право да знаат. Миладиновце Штип, права ледина, пушта патот оди, нема ништо проблем да се направи по пат, нема кој да кочи, нема нешто нелогичност на теренот или тунели, 4,7 милиона евра 1 километар. А Кичево - Охрид, што се сложувам со вас, каде што ќе има 7 моста, тунели, чуда, само 7,1 во однос на овој пат. Јасна е тука и нелогичноста за овие бројки еве да зборувам за кој што ние мислиме дека се многу пореални, отколку овие што се од Миладиновци до Штип. 

Трајко Вељаноски: Господинот Китановски Илија има контра реплика, повелете. 

Илија Китановски: Почитуван претседателе, почитуван колега Макрадули, еве ќе се обидам да одговорам и дел од одговорот беше содржан во моето излагање но ќе повторам. 

Прво генерално едно е да споредувате податоци од физибилити студии, каде што нема изготвени проекти или главни проекти и тие цените, во друг временски период, каде што имаме икс време две или три, или една година, не е битно колку во меѓувреме, паднале, се кренале, цените на суровата нафта на пазарот. Битно е дека нафтата на пазарите каде што се набавува, каде што фирмите ја купуваат, тие на ја купуваат на берзите е поскапо од тој период и споредбата произлегува од тоа. Значи, во физибилити студија се ориентациони цени каде што без изведен проект се кажани кои се тие износи. Исто така, во делницата што е за патот Скопје - Штип има во најголем дел се однесува на нова делница каде што воопшто не се искористува постојната траса што ќе се сложите, многу поскапа варијанта, отколку да користите дел од постојната траса. 

Трајко Вељаноски: Господинот Мисовски Горан има реплика, повелете. 

Горан Мисовски: Господинот Китановски, ќе продолжам од вториот дел на мојата реплика за нафтата.

Ај, да се согласиме или да не се согласиме околу бројките. Тоа што граѓаните најмногу ги интересира. Прво, има ли физибилити студија, има. Владата на ВМРО ДПМНЕ ја нарачал, да, ја платила 1 милион и 400 илјади долари? Да. Стои ли дека во таа физибилити студија, патот Миладиновци Штип ќе чини 104 милиони. Точно. Министерот денес нема образложение, зошто сумата од 104 милиони, сега пораснала на 920 милиони. Тоа ќе се согласите повеќе од 100%. Во ред министерот кажа во физибилилти студијата биле заборавени 1 мост, не знам колку други, спорен е, еве дојде до некоја сума од 30 милиони евра. Јас му додадов уште два милиони од мене. Пак доаѓаме до 130. Еве не два. Уште 20 милиони да дојдеме се 150 милиони, ама пак имаме разлика од 226 милиони уште 70 милиони. И сега ние тоа на јавна цена тоа како прашање го поставуваме. Министерот вели вака, во тој период цената на  нафтата сега доаѓам на вашата констатација, значи во тој период цената на нафтата била со една цена, за која што тој излажа дека кажа не знам колку била во тој период. Тоа берзански производ - самите кажавте. Цената на нафтата тогаш била 146 долари. Во 2010 за кое што говори министерот, цената на нафтата била 75 долари. Е, сега вие кажете ми, пред јавноста, еве, не на мене, пред јавноста, од 46 долари на 75 долари, не ли е тоа намалување од 50%. Министерот вели, цената на автопатот се зголемил за 60% како што вели Миле Јанакиески, затоа што цената на нафтата била повисока. Не е така господине Китановски.Пониска е цената на нафтата за 50%. Ако го земеме денешниот податок, ајде ако претпоставиме дека од утре ќе почне изградбата, во овој момент цената на нафтата се движи од 97 долари на барел, до 107 - 108 долари. Од 149 пак е помалку за 40%. Каде е таа разлика на терен. За тоа ние говориме господине Китановски. Нема опозиционер, нема граѓанин во Република Македонија што ја поддржува опозицијата, која што е против изградба на инфраструктурни објекти, на автопатишта. Сакаме, значи наша желба е да дадеме поддршка како опозиција за 570 милиони да се направат 150 километри, не господине Китановски 100 километри. Значи тука нешто не штима. Вие можеби и не знаете пратениците, ама некој во Владата ова мора да го одговори. Не може цена од 104 милиони во физибилити студија, да се зголеми на 226 милиони, со никакво образложение. Напротив, по десети пат кажувам, цената во 2008 на нафтата, кога се правеле физибилити студија била 146, во 2010 за 50% помалку. Значи нема основ, не држи образложението на министерот оваа сума од 104 на 226 заради 60% зголемување на цената на нафтата. Напротив, намалена е цената на нафтата. 

Трајко Вељаноски: Благодарам. 

Господинот Китановски Илија има контра реплика, повелете. 

Илија Китановски: Благодарам претседателе. 

Значи, ќе се обидам времето колку што ми дозволува, сосема на кратко, конкретно. Цената на нафтата во малопродажбата од 2010 до 2013 е зголемена за над 40%. Компаниите кои што работат на терен и изведувачите и подизведувачите не одат да купат танкери со нафта и тоа влегува и зголемувањето на трошоците. Но главната причина зошто тоа не може да биде репер за споредба, е заради тоа што една физибилити студија, затоа таа така и се вика, нема проект на документација, нема количини реални, ако воопшто и ги има кои што треба да бидат извршени и по нив да се претпостави или да се дојде цирка до некоја заокружена цена. Значи, тоа е  одговорот. Благодарам. 

Трајко Вељаноски: Благодарам. 

Еве, господинот Велјановски Митре има реплика, повелете. 

Митре Велјановски: Господине Китановски, со одбрани зборови кажувавте колку големо значење има овој автопат, посебно апострофирајќи ги населените места или општините Другово и Дебарце. Тие заборавени не само од власта, туку од што би рекле кај нас туку и од Господа, затоа што останаа без никакви можности за егзистенција. Апсолутно се согласувам со вас за огромното значење на овој проект. 

Господине Китаноски, лицемерно е после 8 години власт да дојдете до такво сознание. Вие од Кичево кои сте имале можност овие зборови кои многу убаво денеска од овде ги срочивте, до сега 800 пати од оваа говорница да ги срочите. Дајте луѓе да градиме автопатишта, а не да градиме она што градиме во Скопје. Затоа господине Китаноски, ние реагираме.Затоа зборуваме, за навек во оваа држава некој да просудува и да проценува според важноста на нештата. И ако оваа илузија и глупости овде што ги правевме со право можам да кажам во Скопје, не беше, до сега ќе имаше автоапт од Гостивар до Охрид и тој регион ќе беше најмалку за пет пати, за пет пати ќе беше поразвиен и побогат. Затоа што таму се двата најголеми турисктички центри. Со години, амандмани поднесуваме за ова автопатско решение и од тие причини, од тие причини зборуваме да се слушне гласот. Грешките што се направија, се направија. Ова што вие го зборувате колку значајни проекти се овие што ги правиме. Тоа е потврда и демант на досегашните политики во делот на капиталните инвестиции, затоа што се потрошија 500 милиони евра и по овие цени може секој да пресмета колку автопатишта ќе направевме и автопатот не ќе беше до Кичево до Охрид, туку ќе беше до Гостивар до Кичево и до Охрид и до Ќафасан.Од тие причини сите имаме право да  прозбориме и натаму, ова не можеме. Кој какви сака бројки да вадат, не може ова да го земаме за некаква си победа, затоа што парите што ги имаше Републикава, ги трошеше за Скопје 2014 година, а сега кажуваме какви не знам, половни кредити. Кредит никогаш не може да биде поволен. Кредит, апсолутно не може, тој што го дава има интерес. Зошто го дава тоа и затоа од тие причини сметам дека конечно оваа Влас ќе разбере да разликува битно од небитно. Благодарам.

Трајко Вељаноски: Благодарам.

Господинот Илија Китаноски има контра реплика, повелете. 

Илија Китаноски: Благодарам почитуван претседателе.

Почитуван колега Велјаноски, јас се согласувам и за тонот со кој што ја почнавте дискусијата и со која што се движевте до крајот на репликата, но сакам да ви кажам една работа дека големите проекти, а ќе повторам уште еднаш е најголем проект во Западна Македонија во последните 50 години, не 20 години. Не може да се изградат и не може за нив да се настојува два дена или пет дена и после еден месец, два да ги направите и да ги завршите. Верувајте дека сме настојувале постојано и како резултат на тие настојувања на сите овие пратеници кои што биле во опозиција тоа настојување да го преместат таму кеде што требало. Се е дојдено до ова решение кое што е за добробит на сите граѓани на Република Македонија. Благодарам.

Трајко Вељаноски: Благодарам.

Господинот Ибраимоски Самка има реплика, повелете. 

Самка Ибраимоски: Благодарам.

Колега Димовски и колега Николовски добро е што ќе се гради патот и што ќе си стигнувате дома побезбедно. Навистина е ризичен тој пат таму да се патува, меѓутоа јас нема да гласам за овој што ќе траба да се земе. Затоа што сите патишта завршуваат Петровските маала, за ваша среќа каде што ќе ги градите овие патишта нема некое ромско село или некој ромски град затоа што ќе ги заобиколевте и ќе речевте дека патот треба да оди од другата страна, вас ќе ви направиме покасно. Имавте вие како вас прилика да се покажете. Беше ромската декада, можевте да дигнете кредити и да се средат ромските маала, ромските сокаци и домувањето што треба. Не направивте ништо. 

Втората работа зошто нема да гласам. Затоа што вашиот колега Илија Димовски, ми рече дека јас сум ги знаел трансакциите, како заменик министер, демек сум знаел што треба да направам, да знаев јас да правам такви трансакции како заменик министер, ќе возев мерцедес како што тој вози мерцедеси и џипови, ќе имав три, четири конта во разни банки и ќе имав хартии од вреднос итн. Јас имам една скромна кола, 25 години бизнисмен, работам чесно и поштено и ја ранам мојата фамилија, а тој со четири години пратеник вози мерцедес, џип, пари.

Трета работа зошто нема да гласам. Затоа што државата имала пари без да се задолжува. Тоа биле јавните набавки. Со заштедувањето на јавните набавки можеше 10 до 15 км. годишно да се заработуваат пари од јавните набавки. Ако се заработуваа годишно 10 до 15 км 7 години тоа се 105 км. Двете дестинации кои што сакаме да ги направиме ќе ги направевме со заштеда на пари.

Четврта работа, колега Китаноски, зошто нема да гласам, а ви посакувам да биде патот добар, затоа што нашите пари од државата отидоа во даночните раеви. Како што се гренандини, 36,27 милиони долари. Во Швајцарија 25,76 милиони долари. Во Британските девствени острови отидени се 12,73 милиони. Еве ги парите каде што требаше да се градат овие патишта. Затоа нема да гласам. Јас сум социјален претеник и ќе ги штитам интересите на социјалната категорија на граѓани. Тие бараат од мене да бидам онака како што треба и да укажам дека не треба да се прават и да се дигаат кредити за нешто што нема потреба. На крајот би кажал и ова. Посакувам да биде, меѓутоа сета оваа зделка ми е сомнителна. Не очекувам дека нешто ќе биде. Благодарам.

Трајко Вељаноски: Благодарам.

Господинот Илија Китаноски има контра реплика, повелете. 

Илија Китаноски: Благодарам претседателе.

Се обидов да ја разберам поентата на колегата Самка Ибраимоски, ако ја разбрав добро. Околу третманот на ромските населби, овде се работи за автопатишта и автопатиштата по дефиниција во ни еден дел, само ги допораат градовите, така да сигурно нема да бидат поврзани ниту со ромската населба, дел во Кичево што е Бела кула итн., ниту ќе бидат со било која друга населба поврзани во градот. Но, ако беше поентата дали се направило или што се направило од претходната локална власт во Кичево. Дојдете во Кичево, дојдете во Бела кула, дојдете во ромските населби, ќе видите што и како е направено од инфраструктура. Значи, се водело сметка за нашите сограѓани кичевчани, исто како и сите други без разлика дали биле Роми, Македонци, Турци, Албанци или било што друго. Благодарам.

Трајко Вељаноски: Благодарам.

Има збор господинот Ивановски Игор, повелете. 

Игор Ивановски: Почитувани граѓани, колеги. Еве на крајот од втората транша од оваа дебата посветена за земјите да го кажам и јас моето мислење кое што за среќа моите колеги пратеници од СДСМ и од опозиционите пратенички групи веќе перфектно и детално го соопштија и заради кои што пратениците од власта во отсуство на аргументи, народот би рекол народски кажано, фатени на дело, дека немаат приказна која што ќе може да ја продаваат и само на реплики и во овој втор ден на дебата се вклучија. 

Да ве потсетам, да бевте убедени дека ова кое што  го предлагате е кристално чисто, оправдливо, од финансиски аспект, ќе се наредеше Груевски со целата влада. Не го направи тоа. Тие фамилијарни фотографии заостанаа. Министерот за транспор и врски, вчера во 7 часот од кога сите ние си отидовме го викнавте на координација да ви ги дава документите. Денеска цел ден сте растрчани. Медиумите фрштат со нарачани текстови во ова катастрофално корумпирано и партизирано медиумско функционирање и мора да признаеме дека да беше се како што треба оваа дебата ќе завршеше за една минута. Ќе ја завршеше носителот на привремената работа, претседавач на ова Собрание, на она столче, немаше да има дискусии, ќе го поздравевме и ќе гласавме. Ама не е така. Секаде исклучително и во Франција и во Германија и во Америка кога има вакви проблематични, јас би ги нарекол, јавни инвестиции, особено се кредити, а најмногу кога се кроситат и пари од државата. Тоа во овој случај не е, ама ќе ви кажам кога ќе стане, се водат вакви дебати. Да ве потсетам. Еден Жак Ширак имаше обвинение за корупција. Хелмут Кол, обвинителот на двете Германии на крај заврши на суд и со пресуда. Имаше таков случај сличен и со Шредер. Еден многу ваш добар пријател од кој што учевте, или тој од вас, не знам, Санадер, премиерот на Хрватска е обвинет и за продажбата на дел од ИНА на Унгарски мол и Австриски понатаму во Конзорциум. Така да кога се говори за пари, мора да има дебата. Вие велите дека ова е кредит. Да, ама овој кредит ќе се враќа од буџетот. Во овој момент се пари на кинески, тоа се пари на кинеските граѓани за 20 години од сега или за од денеска па пет години камата и 15 години главнина и камата се пари на македонските граѓани. Јас не можам и нема да се согласам дека дел од пратениците на власта, особено оние кои што орбитираат околу власта, па се поголеми Турци од Труците, како што се вели во поезијата и во литературата. Денеска ни глумеа и вчера поголеми кинези од кинезите. 

Колеги и колешки, вие не сте пратеници и пратенички во големото Народно Собрание на Кина, вие сте пратеници и пратенички во Македонското Народно Собрание. Кинезите и Кинеската Влада и Кинеските пратеници завршиле одлична работа за нив. Одлична работа. Ни дале на заем повеќе пари отколку што ни требаат. Повеќе пари од тоа колку што треба да се инвестира и тие, тие пари ќе си ги вратат назад со камата. Кинеската Влада и Собрание направиле одлична работа за својот народ. Работници Кинески ќе работат на Македонските автопатишта. Супер направиле Кинезите и за нив. Прашањето е вие за кого сте платени овде? За Кинезите или за Македонците? За чии интереси вие работите? Овде ние говориме за интересите на Македонските граѓани, а за интересите на Кинеските граѓани ќе разговараме во Кина и во Пекинг и со Кинескиот амбасадор. Јас суч член на таа делегација за соработка со Кина и знаев дека Кина сака да инвестира уште поодамна 10 милијарди евра, не да инвестира, се извинувам, да позајми, а на крајот и ќе инвестира, бидејќи парите ќе и се вратат повеќе од половината назад. Браво за Кина, Народна Република. Истата таа Кина која што вие ја направивте наш непријател како ВМРО ДПМНЕ кога го признавте Тајван. Но дебата која што ја слушам овде дека не треба да дискутираме за кредитот, ме потсеќа на онаа дебата за ОКТА. Тогаш ВМРО ДПМНЕ исто на чело, да со Љупчо Георгиевски и со неговата десна рака Никола Груевски. Фалеа дека конечно старото железо наречен ОКТА ќе проработи. 8 милиони долари дојдоа само од ОКТА. Ене ја Окта, парите си ги одлев во Атина и во Ен Би Џи, нивната национална банка. Хеленик Петролеум. Истите работи ги слушавме од вас кога Никола Груевски и Ставревски, сега во поновото време за три години издадоа евро обврзница со камата од 9,8%, парите веќе ги враќате и вие и ние, а најмногу македонските граѓани. Тогаш велевте па не не интересира каматата од 10%, што ако е голема, ќе се дадат за плати и пензии. Еве се плати цената. Вие на овој начин го обезвреднувате македонскиот имот и граѓанин преку парите, кои што тие преку даноци ги полнат во буџетот. И конечно овде ќе имаме и една сериозна работа за Јавниот обвинител, бидејќи од пратениците на власта и од министерот денеска слушнавме дека, а вчера колегита на таа Комисија за транспорт и врски, дека студијата на Францускта фирма, платена е 1,4 милиони евра е безвредна хартија. Може со неа да се потпалат гранчиња за ајвар. Вие така ја третирате. 

Ме интересира, дали Јавниот обвинител ќе ги повика на распит Министерот за транспорт и врски и сите во Владата за да проценат зошто се дале 1,4 милиони евра, бидејќи Шиповиќ кој што го товарите за да со обвинение и е во притвор во Виена, за да го блокирате Советот на Општина Центар, го теретите дека обезвреднил имот на акционери. Вие на овој начин сте обезвредниле имот на македонски граѓани. Тие се акционери на македонската држава, преку парите што ги даваат во буџетот. 1,4 милион евра оваа Влада на ВМРО ДПМНЕ ги искористила и ги платила и ги фрлила во ќумбе. Кој ќе одговара за тоа е моето прашање?

Број два. Има еден многу битен финансиски дел над целата оваа работа и ги слушам тука нарачаните реплики, бидејќи немате говори, што сме направиле ние како поранешна, во нашето време кога сме биле и пак не враќате во минатото. Еве многу накусо. Па да ве потсетам. Во 1994,1995 и 1996 година Македонија во тоа време кога владееја војни на Балканот, Хрватска, Србија, Босна, до 1995 година, беше корисник на структурните кредити на Светска банка со 2% камата, со 3% камата, на 20 години, исти услови сега што ги даваат Кинезите во 2013 година. Па дали мислите дека е логично дека после 20 години, или после 15 години, кога е либерализиран финансискиот пазар има повеќе прилив на капитал, дека се фалите со исти услови и ви го кажав примерот вчера. ММФ на Србија и даде 3 милијарди евра. Една милијарда ставија во буџетот, за буџетски потреби, 2 милијарди искористија за инфраструктурни поректи и малку им беа, бидејќи многу инвестираа. Тие склучија договор со Кинезите, не е спорно, но она што сега мене ми говори е дека вие како Влада заради лошата економска политика во минатото, вие немате веќе доверба во Вашингтон, кај Светската банка, не ви даваат пари или не ви даваат опортуни средства. Она кое што мене ми кажува е дека ниту Груевски, ниту Ставревски, сега беа на зимското заседание, дека Светска банка ни за инфраструктурни проекти веќе не ви дава пари да се задолжите. Тоа е проблем на оваа држава и моравте да отидете кај Кинезите со вакви услови. Она кое што дополнително треба да се каже е дека во оваа држава, автопати не се градат по прв пат. Вие после 7 години, јас ја гледам вашата катарза, вие 7 години не можевте да се пофалите со км. автопат и немавте намера и сега, бидејќи сте фатени дека има проблем во кредитите и во стапките и во износите и сега имате едан катарза да ни докажувате колку вие сте по автопатиштата. Вие на чело со премиерот кој што рече дека во Македонија па и нема толку потреби од автопат, бидејќи луѓето, замислете не возеле по автопатишта, со цепелини, според него се возат и со балони, на пример, на легендарниот Груевски. Зошто го говорам ова?  Бидејќи кога ВМРО ДПМНЕ беше опозиција, беше изграден патот Скопје – Тетово – Гостивар, автопат, се извинувам. Скопје – Велес. 

Влатко Ѓорчев, се извинувам ако има наплив на негативни емоции, нека излезе надвор и нека се смири. Ќе го смирите или што да му правиме?

Трајко Вељаноски: Вие продолжете си. 

Игор Ивановски: Неготино – Демир Капија, Смоквица – Гевгелија, Гевгелија...

Може да го смирите. Ако има вишок на хормони нека оди....

Трајко Вељаноски: Ве молам колеги, да бидеме коректни, повелете.

Игор Ивановски: Јас не знам што е? Од вас ли прифаќаат Трајко Вељаноски вакво однесување или самите се такви? Не разбирам.

Трајко Вељаноски: Ве молам продолжете. 

Игор Ивановски: Гевгелија, граничен премин Богородица. Сакам да им кажам на колегите од ВМРО ДПМНЕ  и колешките што мислат дека времето почнало со ВМРО ДПМНЕ на Никола Груевски. Дека оваа држава има искуство од правење на автопати. Искуство. И, најголемиот дел од автопатската мрежа е направена кога СДСМ беше на власт и тоа граѓаните го знаат. Тие го возат тоа. Не треба некој кој што има проблем со своето однесвување и карактер и фрустрации да им го кажува. Тоа го говорам заради граѓаните. Но она што мене ме интересира и тука немав и не сакав да полемизирам со Илија Китаноски кој што го сметам стручен за оваа област, бидејќи ние не сме градежници, ама ме интересира. За овие износи, господине Илија Китаноски, преку вас, се извинувам, не директно, индиректно, што ви рече Страшо Милковски, генералниот директор на Гранит? Ваш добар пријател и пријател на Нилола Груевски. Одлични сте. Зошто баш Страшо Милковски, Гранит го посочувам? Бидејќи тој има навистина и неговата фирма искуство, во градењето на автопатиштата во Македонија, но и надвор од Македонија. Во Украина, Полска, сега земаа тендер и во Босна и мене ми е тоа драго. Во Албанија градеа. Не го чув да излезе на телевизија, ниту некој од овие двете стопански комори кои што на дугме ви се кога ќе треба да промовираат или да фалат нешто од Владата, да го слушнеме за неговиот став. На пример, ако некој е чесен и сака искрено да ви каже треба да констатира дека на пример, во автопатот што ќе се гради од Миладиновци до Штип, 24 км. веќе има една употреблива траса која што само ќе се изгребе горниот слој и само ќе се стави нов и дефакто 50% од работата е завршена. Од поставувањето на теренот, од дренажата, од површината итн. Е, па, нема логика да чини овој пат 4,8 милиони евра. Слушам и не ми се верува. Та Илија, та незнам Ѓорчев сега или други, Димовски итн. велат ама во Данска и во Шветска и во Германија. Вие споредувате баби и жаби? Па платата на работник кој што работи на автопат во Германија и во Данска е најмалку 2000 евра со придонеси. 
Македонските работници во Македонија се платени најмногу 200 евра, а кинеските работници ви гарантирам ќе бидат повеќе платени од македонските и тоа е одлично за кинеските, а катастрофа за македонските работници. Како вие пресметувате цена на чинење во една Данска каде што даноците се три пати повеќе и каде што платите се три пати повеќе, а кога доаѓаме до нафтата, мазутот, битуменот цената по која што тие ќе се користат во Република Македонија идентична и во Германија и во Данска и во една Република Македонија бидејќи таа цена е берзанска и ништо повеќе. И кога го чув тој податок дека ја оправдувате високата цена, дека наводно нафтата, мазутот и битуменот учествувале со 80% од вредноста не можам да верувам кој тоа го говори. Не ми се верува како можете дрско и безочно  да лажете и да манипулирате во оној момент кога не ви одговараат податоците. 

Конечно се прави, или се зема ли кредит со погрешна студија без основен проект. Каде ви се параметрите. Погледнете, еве отворете на Гранит на пример или на Алпине или на Штравак, еве на пример на другите градежни компании се меѓу првите во Европа и во светот, погледнете ги нивните просечни на чинење. Знаете како  ќе изгледа ова и затоа ги барам и српските договори со кинеските фирми. Таму не сретнав ослободување од данок и од акциза. Ме интересира како вие патриотски така им ги простувате даноците и акцизите кои ќе се користат внатре. Како ќе се транспортира нафтата до автопатиштата? Со полициски конвои, бидејќи акцизна стока утре може некој ако  сака шверц да прави нафтата, мазутот и битуменот наменет за тие автопатишта ослободени од акцизите и данок да го свртите за внатрешна употреба. Тоа се посебни процедури. И конечно зошто кинеската фирма инвеститор да биде ослободена од плаќање даноци. Кој е ослободен од плаќање на данок во Македонија? Објаснете ми,  зошто тоа го правите, бидејќи вредноста што се создава на тој начин не е само финалната, таа е додадената вредност и тука ќе има еден вид на мултипликатор кој што ќе избегне плаќање на данок. Вие свесно сте влегле во даночна евазија со потпис и со одлука на Собрание. Е затоа ова личи, во делот на финансиските договори говорам не во делот на изведбените работи дека еден вид на класична вмровска перална на пари, за после ќе видиме како ќе се однесува, а да, колку и да ве нервира ќе гласаме за градбата на автопатот бидејќи тоа е нашата политика и наша заложба. 

Трајко Вељаноски: Благодарам.

Министерот за транспорт и врски има реплика, повелете.

Миле Јанакиески: Почитувани пратеници, на крајот сакам да се заблагодарам за дискусијата што ја имавме во текот на Комисијата, но и денес. Се надевам дека и пратениците од опозицијата и пратениците од власта, пред се пратениците кои долго дискутираа денес како господинот Јани Макрадули, Радмила Шеќеринска, ќе дојдат тука, ќе гласаат за проект кој треба да вработи некаде околу 3 илјади луѓе кои ќе работат на автопатиштата. Во моментот на Демир Капија-Смоквица работат над 600 македонски граѓани, ќе гласаат за проект кој ќе овозможи за 47 км. да се стигне од Скопје до Штип, за проект кој ќе овозможи на туризмот во Охрид, ќе овозможи голем број на македонски компании да работат. Ќе работи господине Ивановски и Гранит и Бетон, ќе работат многу македонски компании бидејќи Гранит и Бетон дупло го зголемија бројот на вработени во последниве 4 години. Градежништвото во Македонија расте над 30%, ќе расте и во 2013, и во 2014, и 2015, 2016 година. Ако до сега растеше во делот на високо градбата пред се, сега ќе расте во делот на ниско градбата. Ние како држава, економскиот тим на Владата, господинот Пешевски, Ставрески, директорот на јавното претпријатие предводено од премиерот навистина посветивме многу време и  енергија овие закони денес да бидат пред вас. Очекувам сите сложно да ги изгласате пратениците, а ако има некоја корупција, ако некој направил глупост, вклучително мене, ќе одговараме покасно  или порано. Но, одговорно тврдам ова е транспарентен начин самиот договор ви е даден во прилог сите документи, прашања ви беа одговорени, а за тоа Светска банка дали ни дава кредит или имаме лош рејтинг ќе се уверите многу наскоро, ќе дојдеме со нов пакет  на патишта бидејќи ние сме темелно посветени на реализација на програмата што ја ветивме како ВМРО ДПМНЕ, како нашиот коалиционен партнер, како министри посветено работиме на исполнување на програмата. Имаме уште многу патишта кои треба да ги реализираме, работиме со потенцијални интернационални банки и многу набрзо ќе дојдеме со нов пакет на патишта бидејќи наш приоритет е реализација на програмата. Уште еднаш апелирам и до пратениците на опозицијата и од пратениците од власта заедно сплотени да ги изгласаме овие проекти за в година илјадници работници да работат на македонските патишта за да можеме во 2017 година сите заедно бидеме присутни на отворањето на два нови модерни автопатишта во Република Македонија. Благодарам.

Трајко Вељаноски: Благодарам.

Господинот Игор Ивановски има контра реплика, повелете.

Игор Ивановски: Само да се стиши еуфоријата да им дадам пет секунди. Ви треба уште за аплауз? Не. 

Трајко Вељаноски: господине Ивановски ве молам, помалку арогантни.

Игор Ивановски: Кога министерот за транспорт и врски ќе почне да држи политички реторички говори јасно ми е дека работата е полоша и од оваа што ќе претпоставуваме. Кога ќе почне со флоскули сите заедно 2017 година, ленти итн. има проблем. Јас ги слушам реакциите, јавноста не ги слуша, ама отрпнат сум и не сум тука заради овие пратеници да ги слушам нивните фрустрации, ама народот ќе ја плаќа цената и ќе плаќа. Сакам да ве прашам една работа, од каде тоа вие министре однапред знаете дека Гранит и Бетон ќе работат, им ветивте уште сега. Само тие се две фирми? Е тоа е духот на оваа Влада. фирмите, се знае една фирма што го прави автопатот, а веќе се знае и списокот на фирми што ќе работат. Нема тендер, нема повик, а во Србија истиот го има. Потоа се прашувате каде ќе оди провизијата. Па се знае, таа е веќе земена. 

Трајко Вељаноски: Благодарам.

Господинот Ѓорчев Владимир има реплика, повелете.

Владимир Ѓорчев: Благодарам.

Почитуван претседателе, колеги пратеници, колега Ивановски.

Ќе почнам од крајот на вашата дискусија. Вие рековте, истуривте дрвја и камења врз овој проект, не чини, катастрофално е, погубно итн. ама ќе гласате за овој проект. Зошто? Затоа што немате каде, затоа знаете дека е добро, затоа што ако не гласате за ова граѓаните ќе ве осудат. Ако сте толку убеден дека ова е штетно, ако сте толку убеден дека ова е катастрофално, гласајте против. Но како ќе излезете тогаш пред граѓаните? Зошто? Затоа што претходно партијата на која што вие и припаѓате вклучувајќи го и Бранко Црвенковски имала 4 владини состави што немаат еден метар асфалт ставено во Источна Македонија, одговорно тврдам, нити обнова, ниту асфалт, ниту пат, ниту автопат. Господине Ивановски кажете ми еден метар асфалт, во Источна Македонија од 1992 до 1998 година, од 2002 на 15 септември до 2006 година, еден метар пат кој сте обновиле. Јас ќе вви кажам што има направено до сега. Имаме асфалтирано целосно и обнова на патот од Страцин до Кратово. Понатаму од Кратово до Пробиштип. Следната година ќе имаме од Пробиштип до Крупиште, целосно асфалтирање на тој дел. Кажете ми  дали имате фрлено еден метар автопат на Велес-Скопје. Немате ниту еден метар асфалт ставено. Минатата година се заврши асфалтирањето на патот од Скопје до Велес. Следната година ќе одиме од Велес до Скопје пат на кој што 30 години не е ставено еден метар асфалт. Кажете Игор Ивановски дали имате направено нешто околу патишта на Штип и Струмица, ниту еден метар автопат немате. Имаше коцка  стара 60 години ставено помеѓу  Радовиш и Струмица. Оваа Влада го направи тој пат. Оваа Влада го направи патот Радовиш-Струмица. Исто така го направивме автопатот Лакавица-Неготино цела Источна Македонија да се врзе на Повардарието. Еден метар пат немате ставено таму. Кажете ми дали имате ставено еден метар пат на потегот од Велес до Штип. Ниту еден буквално. Сега тој и се проширува и се става новиот асфалт, оној дел што е кај Каратманово, Сарамзалино, кај Лозово. Ниту еден метар пат немате ставено. Ставено е пат во 10 км. на потегот од Виница до Берово. Вие ниту еден метар пат немате ставено. Единствен автопат што го направивте е оној криминал  помеѓу Тетово и Гостивар каде што една коловозна лента има два метри, не можат два камиони да се разминат. Господине вие за патиштата и за автопатиштата немате направено ништо. Вие имате направено еден мега криминал, еден срам од Тетово до Гостивар каде што требаше да има три ленти во двата правци и не направивте ништо. Вие тука ќе обвинувате. Ајде ако не чини гласајте против, ама знаете дека ќе чини затоа ќе гласате. 

Трајко Вељаноски: Благодарам.

Господинот Игор Ивановски има контра реплика, повелете.

Игор Ивановски: Изгледа уште ги држи атмосферата од Музејот овој на ВМРО од средата, под кое дејство се што би рекол еден ваш поранешен член Ден Дончев ја знаете неговата позната реплика, кога го слушам Влатко Ѓорчев испаѓа дека кога СДСМ била на власт што на магариња одеа луѓето, со авиони летаа. Срамота е ова, не заслужува но одговор, не реплика. Господинот Влатко Ѓорчев мисли дека е човекот месаја кој што дошол  од Изборна единица 3 и он ги прави автопатиштата. Истиот тој Влатко Ѓорчев оди на избори по сите автопатишта кои што се направени претходно. 

Сега да ве прашам нешто кога станува збор за она што јас говорев,а  вашата дискусија ќе ја тргнам на сосема на страна бидејќи не е дискусија. Вие имате ќука во Бардовци или Злокуќани? Во Бардовци, убава е, голема е, така? Кога  ја правевте, на кредити ја правевте или со ваши пари. кога ги купувавте вреќите цемент плаќавте 500 денари или 800. Кога купувавте кубик песок плаќавте два пати повеќе. Кога купувавте цигли три пати плаќавте повеќе од тоа што треба, или кога Влатко Ѓорчев ја правеше својата куќа во Бардовци и Злокуќани гледаше поевтино да плати. 

Трајко Вељаноски: Благодарам.

Господинот Димовски Илија има реплика, повелете.

Илија Димовски: Благодарам.

После ваков говор на колегата Ивановски да гласа за е во најмала рака кажано непочитување на сопственото мислење. Ако имате таква храброст аирлија нека е, тоа е тоа.

Господинот Ивановски очигледно денес не бил на седница зошто неколку пратеници од ВМРО ДПМНЕ имаа говори и дебатираа, но ајде за детали. Кога го преземавме Министерството за транспорт и врски немаше ниту физибилити студија, ниту основен проект, ниту изведбен проект за ниту еден од овие делници. Господине Ивановски ве молам ако може, претседателе ве молам. Колешкава Станка од прееска откако ја спомнаа... Ми поминаат десет секунди. Значи не само што не се правело во ваше време, господине Ивановски вие за овие  делници не сте оставиле ниту проект, сте немале намера да ги правите, нула. 

Втората теза дека не ни давале пари Светска Банка и ММФ па сме морале од Кинезите да земеме. Господине Ивановски пред 8 месеци вие и Зоран Јовановски се жалевте со писма до Светска Банка зошто пред избори ни дале 220 милиони евра кредити. Ве молам сега тоа беше пред 8 месеци, не беше пред 8 години.

Трето, господине Ивановски не бевте тука кога го презентиравме Законот за задолжување за Козјак. Тогаш сте земале 95 милиони евра, 2002 година е овој закон, со 7,8% камата исто од Кинеска Банка со иста изведба на кинеска компанија. Сега земема кредит со 2% камата, а тогаш 7,8% камата и тоа со грејс период од 7 години и почитуван Ивановски денар не сте платиле за Козјак. Од 2008 година наваму овие влади на ВМРО ДПМНЕ  ги исплаќаа долговите затоа што сте го земале кредитот со 7 години грејс период. И кога се фалите со Козјак чесно е да кажете дека денар не сте платиле. 

Понатаму, господине Ивановски велите дека километар не сме направиле. Не е точно, 69% од сумата платен од обиколницата во должина од 24 км. е исплатена од Владата на ВМРО ДПМНЕ по 2006 година. Сега се прави Смоквица-Демир Капија, направен е Табановце-Куманово. Господине Ивановски не кажувате вистина кога велите дека од Скопје до Тетово вие сте го правеле тој пат. Не е точно, заради тоа што тој пати беше пуштен во употреба 2002 година и го пушти во употреба еден господин министер за правда и заменик претседател на тогашната Влада господинот  Џевдет Насуфи од село Велешта струшко. Не кажувате вистина. Тетово-Гостивар ви образложија што сте направиле, три ленти, две ленти. Неготино-Демир Капија е како да возите по ораница господине Ивановски. Имате колеги тука, Саве Марачков нека ви каже колку понатаму.

И на крај само едно прашање до вас го поставувам да го поставите до колегата Самка Ибраимовски, каква улога имал во агрокоперација каде што 240 луѓе останеле без работа.

Трајко Вељаноски: Благодарам.

Господинот Игор Ивановски има контра реплика, повелете.

Игор Ивановски: Изгледа веќе е благо да се рече дека ова е весела математика или споредување на баби и жаби. Ова се вика народски му рекле да детето лета магарето и тоа го бара, лета магарето. Кога пред 5 години тука во оваа сала Груевски и Ставрески ни велеа да се задолжи Владата на ВМРО ДПМНЕ со 9,8% преку еврообврзница велеа тоа е добро за имиџот, пошто не сте сакале други кредити од ММФ и од Светска банка. Е сега поради тоа што ги земате од Ексим импорт кинеската банка која инвестира низ цел свет дали тоа значи дека сега ви е паднат имиџот. 

И конечно, Илија Димовски како е тоа патот од Тетово до Гостивар не чинел, а вие правите патчиња од еден км. ги пуштаат со црвени ленти, ги гледам во Бутел или по други 100 метра пат се слика премиер. Овде имате премногу пари. И на крај како тоа вие ги враќате парит. Ваши се автопатиштвата, ваш е буџетот. Погледнете ја забеганоста на овие пратеници, они ги враќале парите. Тоа граѓаните го враќаат парите, не вие. 

Трајко Вељаноски: Благодарам.

Господинот Милошоски Антонијо има реплика, повелете.

Антонијо Милошоски: Благодарам претседателе.

На крајот од оваа дискусија би сакал да кажам една констатација, еве тука може и очигледно е, господинот Ивановски остана сам. Радмила Шеќеринска не е тука, Гордан Георгиев не е тука, Јани Макрадули не е тука, Ана Павлова Даневска не е тука, генералниот секретар Оливер Спасовски не е тука, Андреј Петров не е тука, Цветанка Иванова не е тука. Да имаа аргументи, да имаа подршка и да имаа стратегија и за настап, прво денеска сите ќе беа тука и второ немаше да направат ваква нелогична постапка. Да се критикува еден закон, да се повикува јавниот обвинител, истиот закон да се квалификува како криминален, да се напаѓа проектот за изведба на патишта од Кичево до Охрид и од Штип до Скопје и на крајот молчјеќи против својата волја искажана пред граѓаните и пред сите нас тука да се гласа за тие закони. Тоа до сега го нема во македонската демократија. СДСМ навистина е првенец за вакви контраверзни работи, но тоа е прашање на СДС. Мислам дека се надминаа себеси во пристапот кон оваа тема. Но, ќе набројам неколку проекти. Сме имале неколку проекти за кои што СДСМ ги критикувал, а од граѓаните се добро прифатени и откако ќе бидат остварени и од самиот СДСМ. Имавме проект за бесплатни учебници. СДСМ го критикуваше, денес функционира, ВМРО ДПМНЕ  го спроведе. Имавме проект за постојано земјоделски субвенции, СДСМ критикуваше, не нарекуваше селско земјоделска Влада, денес и во својата програма ветува дека ќе ги следи овој пример. Имавме проект за Универзитет во Штип за факултетит во Кичево, во Струмица, во други градови, СДСМ  ги критикуваше, денес функционираат СДСМ не вика дека ќе ги укине. Имавме Универзитет за информатичка технологија во Охрид, СДСМ ги критикуваше денес функционира. Имавме проект за национален фудбалски стадион за спортски сали во општините, за индустриска зона во Жабени, за фабрика во Жабени во Кронберг и Шуберт, СДСМ токму овде се исмејуваше дека никогаш таму нема да има фабрика. Денес има 800 вработени од Битола. Затоа ќе повторам уште еднаш, овие 600 милиони евра се најдобрата инвестиција и најголемата потреба во овој момент, најдобрите проекти се: автопатот Кичево-Охрид и автопатот Штип-Скопје. од овие пари 300 милиони евра ќе ги имаат македонски компании кои што ќе работат како подизведувачи, а тоа ќе значи и нови работни места, пораст на бруто домашниот производ и подобра инфраструктура во Република Македонија. Благодарам.

Трајко Вељаноски: Благодарам.
Господинот Ивановски Игор има контра реплика, повелете.

Игор Ивановски: Не сум знаел дека сте и дежурен статистичар. Мислите дека има луѓе кои што не пребројуваат ама за ваша информација ние можеме и сами со сите вас. Вас веријатно треба да ве држат во трло за да се чувствувате сигурни кога немате аргументи, ама тоа говори за вас, не за нас. Јас можам сам со сите вас. Вие?

Трајко Вељаноски: Ве молам колеги.

Игор Ивановски: Јас не знам дали е поминат систематскиот преглед оној што е задолжителен во Собрание искрено да ви кажам.

Трајко Вељаноски: Тој важи за сите и тој важи за вас.

Игор Ивановски: Ако не е поминат ќе треба на вонреден, вонреден ќе треба да ги пратите.

Трајко Вељаноски: Да сите. Сите пратеници, започнувајќи од мене завршувајќи со вас, повелете.
Игор Ивановски: Конечно силината колега Антонијо не ваша на сите вас заедно се гледаше тоа што два дена не се пријавивте за збор. Ако сте толку убедени, демек на реплики ќе ни ја докажувате грандиозната величина на овие проекти. Факт е дека не ви чини до крај работата. Вие молчевте. И да, Антонијо колега, да ќе гласаме за двата автопати. Што имате проблем со тоа?

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општиот претрес по Предлогот на законот е завршен.

Со оглед на тоа дека не е поднесен дополнет Предлог на законот на кој може да се поднесуваат амандмани за седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа 67, од нив за предлогот гласаа 66, воздржани нема, 1 против.

Констатирам дека Собранието го донесе Законот за реализација на инфраструктурни проекти за изградба на патна делница Миладиновци - Штип и патна делница Кичево - Охрид.

Минуваме на точка 26 - Предлог на закон за гаранција на Република Македонија на обврските по Договорот за заем за „Проектот за изградба на автопат - делница Кичево - Охрид", кој ќе се склучи меѓу Експорт - импорт банката на Кина и ЈП за државни патишта, по скратена постапка - второ и трето читање.

Извештаите на Комисијата за финансирање и буџет како матично работно тело и Законодавно правната комисија Ви се доставени односно поделени.

Комисијата за финансирање и буџет како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес.

Ги повикувам предлагачот и пратениците кои сакаат да говорат по Предлогот на законот да се пријават за збор.

Благодарам.

За збор се јави и има збор господинот Николов Марјанчо, повелете.

Марјанчо Николов: Почитувани граѓани, ова е вториот проект со кој што со задолжувањето од 580 милиони евра ќе се гради делницата од Кичево до Охрид. Бидејќи министерот за транспорт и врски замина и не е должен да седи бидејќи беше должен по првата точка да седи, а сакавме уште да дебатираме околу оправданоста и висината на трошоците за овој автопат, ќе се сконцентрирам само околу Министерството за финансии бидејќи сакаме да добиеме одредени одговори од страна на заменикот министер за финансии.

Господине заменик министер за финансии сакам да ве прашам од кога Собранието на Република Македонија денеска ќе ги усвои овие два закони за задолжување или давање гаранција на државата по основ на задолжувањето кај Експорт импорт банката колку ќе изнесува долгот по основ на дадени гаранции на Република Македонија. Белким толку знаете. Последниот податок е дека изнесува 10% и сумата е 350 милиони евра. Сега се задолжуваме 580 милиони евра. Колку ќе изнесува долгот на државата по основ на дадени гаранции. Тој влева во вкупниот јавен долг на државата. Мислам дека сте должен на нас пратениците да ни одговорите. Значи вие го надминувате со овој кредит постојниот долг што го гарантира државата од 350 милиони евра. Сега земаме 580 милиони евра. И после три години дали има проекции Министерството за финансии од кога ќе се повлечат сите овие средства колку ќе изнесува реално бидејќи од овие 350 милиони во меѓувреме може некои да се вратат. Дали ќе изнесува 12, 15, 20% ако се има во предвид дека постојниот долг на Централната влада е 33,8% и 10% државен долг по основ на гаранции тоа се 43% во овој момент. Ако го зголемите уште за 6, 7 ли 10% тогаш веќе Македонија ќе влезе во средно задолжени земји. Сакам да ми кажете бидејќи мислам толку можете како заменик министер за финансии да ги имате тие податоци и втората информација која сакам да ми ја дадете дали ЈП за државни патишта кој што треба да го враќа целокупниот овој кредит од 580 милиони евра после пет години ќе биде кредитоспособно затоа го прави тоа. Моментално приходот на ова Јавно претпријатие по основ на собрани патарини се движи помеѓу 20 и 30 милиони евра. Само по основ на овие кредити кога ќе почнат да доспеваат ратите ќе треба годишно да се враќаат 38 милиони евра, а веќе на ова претпријатие му префрливме кредити и долгови од 84 милиони евра. Значи ќе има задолженост од 650 милиони евра. Ќе може ли Јавното претпријатие за државни патишта да го враќа кредитот или ќе го вараќа државата. Не гледам дека сте се пријавиле, а мислам дека ни должите како граѓанин на Република Македонија или пратеници избрани од граѓаните на Република Македонија да ни кажете за колку ќе ги задолжиме македонските граѓани наредните 20 години и дали имате како Министерство за финансии студија за исплатливоста на овие инвестиции од аспект дали Јавното претпријатие ќе собира доволно приходи да го враќа кредитот. Не зборувам за другите бенефити бидејќи се очигледни за развој на економијата долгорочен. Ајде сега да зборуваме за финансиите. Досега зборувавме за оправданоста на трошоците, е сега дали со тоа што ќе ја задолжите Република Македонија за 580 милиони евра нови пари има план Министерството за финансии како ќе се враќаат. Вие гледам упорно не се јавувате и молчите што практички значи дека одговорот е дека немате податоци и дека овде сте дојдени само да помине овој закон, а да не дебатираме за тоа. Колеги пратеници се работи за сериозни пари. Сами велите најголемите инвестиции или кредит од 580 милиони евра, а ние не знаеме колку тоа ќе го оптерети долгот на државата. Ајде господине заменик министер го чекаме одговорот. Сакав само за тоа да прашам и да повторам дека од аспект на идејата да се градат автопатишта, поддршка даваме, меѓутоа ќе бараме постојано да добиеме објаснување дали парите се трошат онака како што треба. Дали е реално или останува оној сомнеж кој што го дадовме за првиот проект односно патот Миладинови - Штип дек аод првичната проценка и тоа на меѓународната странска консултантска куќа од 104 милиони се зголемил на 220 милиони што е повеќе од 100% зголемување од првичната цена во 2008 година. Не успеаа колегите од владеачкото мнозинство да не убедат дека многу била висока цената на нафтата бидејќи во 2008 година цената била 140 долари за барел, сега е околу 100 долари. Значи тој аргумент не држи, ниту дека се зголемила цената на камењата или ќе требало да се увезуваат како во Македонија да нема доволно камења. Сакаме да кажеме дека не завршува оваа работа тука, ќе следиме како ќе тече реализацијата. Благодарам. 

Трајко Вељаноски: Благодарам. 
Господинот Ѓорчев Владимир има реплика, повелете.

Владимир Ѓорчев:  Благодарам. 

Колеги пратеници, колега Николов, ќе поминат сите овие дискусии, ќе завршат овие дискусии, ќе се слегне прашината, сето она што го чувме ќе заврши. Што ќе остане? Ќе останат патиштата кои што ќе ги гради Република Македонија. Ќе остане патот за Источна Македонија кој што децении наназад многумина го најавуваа, ветуваа, кажуваа дека има потреба, констатираа дека има потреба, но никој не го направил и ќе има еден нов автопат во Западна Македонија од Кичево до Охрид кој што ќе го користат граѓаните и на општините Струга, Дебарца, Пласница, Демир Хисар, Вевчани итн.

Господине Николов јас би цитирал еден дел од вашата дискусија, а тоа  е каде што кажавте ако продолжат задолжувањата на Република Македонија, Македонија ќе стане средно задолжена земја, повторувам вие рековте доколку продолжат задолжувањата Македонија ќе стане средно задолжена земја. Што кажавте вие со тоа? Вие со тоа кажавте дека Македонија е ниско задолжена земја. Вие го потврдивте она што Владата го кажува она што ние како пратеници го кажуваме дека Македонија е ниско задолжена земја, во која што огромен број на земји од Европската унија се високо задолжени земји, Македонија е ниско задолжена земја. Во Македонија јавниот долг изнесува 33,8%, за разлика од некои земји кои што се членки на Европската унија каде што имаме задолженост од 80%, 90%, 100%, 150%, Македонија имаме 33,8% задолженост. Рековте за патарините дека годишната наплата на Јавното претпријатие за државни патишта изнесува помеѓу 20 и 30 милиони евра. Знаете ли колку изнесуваше таа наплата на патарини кога беше СДСМ од 12 до 15 милиони евра. Тогаш имаше од 12 до 15 милиони евра, а сега има од 20 до 30 милиони евра, а цените на патарините се исти. Значи зголемена е фискалната дисциплина, значи дека пред тоа имало огромен одлив на средства по приватни џебови, дека немало наплата на патарини, дека немало асално раководство дека Владата била лош домаќин на претпријатието за државни патишта. Бројни се аргументите, сето ова еден ден ќе заврши, ќе останат автопатиштата, еден во Источна Македонија, еден во Западна Македонија. Со кажувањето дека Македонија има шанси евентуално во иднина да биде средно задолжена земја вие само го потврдивте тоа што го кажуваме тоа е дека Македонија е ниско задолжена земја. Благодарам. 

Трајко Вељаноски: Благодарам. 

Господинот Николов Марјанчо има контра реплика, повелете.

Марјанчо Николов: Благодарам. 
Колега Ѓорчев не сте од таа област, јас барав одговор од заменикот министер за финансии, меѓутоа кога веќе сакате да дебатираме еве ви еден податок. Од 2007 година до 31.08.2013 година вие сте ја задолжиле Република Македонија за една милијарда и 256 милиони евра. Ќе се сложите дека тоа е огромен долг и дека Република Македонија ги црпите можностите некоја идна влада со поинакви приоритети подобро да ги раководи можностите за задолжување, а Меѓународниот монетарен фонд денеска ви праќа сериозна порака Владата да го намали јавниот долг и буџетскиот дефицит. Веќи и тие сваќаат дека со ваквото темпо на задолжување после спиралата кога ќе се отвори за жал Македонија нема да биде способна да ги враќа кредитите и Република Македонија ќе се доведе во ситуација која што ни еден граѓанин не ја посакува. Благодарам. 

Трајко Вељаноски: Благодарам. 

Господинот Китаноски Илија има реплика, повелете.

Илија Китаноски: Благодарам. 

Почитуван колега Марјанчо Николов навистина со жалење констатирам дека сум разучаран од вашиот говор очекував повеќе и очекував да бидете конкретен а вие зборувавте за задолжување, демек сега тоа е главна поента, а во целото излагање во два дена дискусија на пратениците од СДСМ, на еден од најмалку силните или од најбледите аргументи беше тоа дека Република Македонија се задолжува. Да, со секое земање на кредит се задолжува Република Македонија но за што? Се задолжува за двата најголеми проекти во последниве 30 години да ги изгради и нејсе тоа и толку не е страшно. Вие имате право на тој став на крајот да ја расипете забавата. Но, сега зборуваме за Предлог законот за гаранција на Република Македонија на обврските по договорот за заем. И самиот закон ви кажува како ако Јавното претпријатие за државни патишта нема можност или не е ликвидно да ги враќа заемите тоа ќе го прави Република Македонија и тоа е нормално така пишува во законот затоа и го носиме овој закон. Не знам во што е логиката на упатеното прашање. И тоа не е толку битно. Суштинската работа е што овде зборуваме за Закон за гаранција на Република Македонија за изградба на делницата Кичево-Охрид која што најмалку беше спорна дури и пофалена беше. Вие го слушавте вашиот колега Јани Макрадули кога кажа дека, да Илија јас не зборувам за делницата Охрид-Кичево за автопатот затоа што тој има толку и толку вијадукти, два тунели од 2 км. итн и тој е дури и евтин во однос на ова. Сега вие излеговте и демантирате, ај нас што не демантирате туку и искажувањето на Јани Макрадули и на сите други говорници кои што најмалку резерви или забелешки има на цената на чинење на автопатот Кичево-Охрид која шо изнесува нешто помалку од седум милиони евра по километар автопат што е помалку дури и од автопатите цената на километар по автопат во рамничарски предели ги кажав примерите едниот во Полска, другиот во Република Хрватска. Така да нелогично ми беше и оставете ме да се чувствувам разочаран од вашето излагање. Благодарам.  
Трајко Вељаноски: Благодарам. 

Господинот Николов Марјанчо има контра реплика, повелете.

Марјанчо Николов: Благодарам. 
Чудно ви е кога зборуваме за пари, за долгови, за задолжување на државата. Вас ви е полесно да кажете ќе правиме патишта ама тоа ура на крајот има позадина која што граѓаните 20 години ќе треба да ја плаќаат. Сега кога прашуваме колку ќе ги чини граѓаните вас ви е чудно. Сакам да ве прашам зошто го прерипувате патот Гостивар-Кичево. Како може да има автопат од Скопје до Гостивар, го прерипувате Гостивар-Кичево, па одите Кичево-Охрид. Зошто го правите тоа колега Илија Китаноски? Вие сте најодговорен во Изборната единица број 6. Зошто правите тесни грла во движењето. Најтешкиот дел сепак нема да биде автопатско решение ќе го оставите за некој иден период, е, сега, зошто го прерипувате Гостивар-Кичево. Зошто? Еве објаснете им на граѓаните. Благодарам. 
Трајко Вељаноски: Благодарам. 

Господин Димовски Илија има реплика, повелете.

Илија Димовски: Благодарам. 

Да се обидеме господин Николов вие сте претседател на Комисијата за финансирање и буџет и повеќе од нас треба да ги следите овие проблематики со задолжувања, со суми, итн. Јас ќе се повикам на објективни податоци што како пратеници ги добиваме, а се од фискалната стратегија во Република Македонија. 

Во 2014 Република Македонија има за враќање 177 милиони евра, во 2015 - 442 милиони евра, во 2016 - 325 милиони евра, тоа значи дека голем дел од долгот кој што Република Македонија го има во моментот во наредните три години ќе биде исплатен. Достапеноста на долгот е во тој момент и тоа е динамична работа, знаете се задолжувате и враќате. Меѓу долговите за кои што зборуваме и она што преска го зборевме за браната Козјак земан кредит од ваша страна, повисока камата, повисока вредност, но државата си ги има тие обврски и си ги сервисира. Со оглед на фактот господине Николов дека во 2015 и 2016 вклучително и следната година ќе бидат исплатени спрема странство околу 900 милиони  евра на долгови што ги има Република Македонија воопшто не треба да имате страв околу нивото на задолженост на Република Македонија. Заради тоа што до моментот кога ќе стигне доспеаноста на овој кредит практично половина од тоа што го имаме како долг како држава ќе биде веќе исплатено. Во редовна и нормална постапка. И сега искрено не сакам никако лошо да се разбереме, но господине Николов, ова се податоци кои што вие ги знаете и вие ги имате и се прецизни практично до цент. Пет години грејс период на овој кредит, во тој грејс период од 5 години ние исплаќаме повеќе од половина на долгот што во овој момент го имаме, а сме го направиле ние или сме го наследиле од вас, како примерот што ви го кажав за Козјак, не е битно, да не се сфатиме погрешно. Затоа воопшто не треба да имате грижа во поглед на нивото на задолженост во поглед на нивото на задолженост. Дополнително има тенденција кредитите кои сега ги добиваме како држава се со многу пониски камати и се многу поевтини од кредитите кои што претходно сме ги добивале како држава. Примерот пак еве  Козјак со скоро 8% камата, автопатите со 2% камата. Значи, дури и да ги земеме од еден куп да ги ставиме на друг куп на каматата е голема заштедата односно на таа разлика од 6% е голема заштедата. Затоа јас врз база на моето искуство како пратеник и претходно како колеги со вас апсолутно сум комотен и сигурен дека воопшто нема никаква опасност државата да влезе ниту во рамките на средно задолжени држави после добивањето на овој кредит. Благодарам.

Трајко Вељаноски: Благодарам. 

Господинот Николов Марјанчо има контра реплика, повелете.

Марјанчо Николов: Колега Димовски, кредит со највисока камата зела Владата на ВМРО-ДПМНЕ. Со емитувањето на еврообврзницата со камата од 9,8% од 2007 година. Испаднете сега со нова еврообврзница колку ќе ви биде камата, ако велите дека успешно ги водите финансиите. Нема да биде под 8% и тоа е најдобар доказ дека лошо ги водите јавните финансии и дека инвеститорите ја перцепираат земјата како ризична од аспект да даваат кредити по ниски каматни стапки и затоа одите во Кина. Затоа е ова задолжување таму. И затоа највисокиот кредит е тој еврообврзница за кој што плативме 60 милиони камата за три години. А што се однесува до враќањето на долговите, не ми се свиѓа кога велите Владата на ВМРО-ДПМНЕ ги враќаше кредитите на СДСМ. Претходно на СДСМ ги враќала кредитите на ВМРО-ДПМНЕ, ама тоа се обврски на државата, не се ни на ВМРО-ДПМНЕ, ни на СДСМ.

Трајко Вељаноски: Благодарам. 

Госпоѓа Бонева Силвана има реплика, повелете.

Силвана Бонева: Благодарам претседателе.

Почитуван колега Марјанчо Николовски, искажавте стравувања како ќе се враќаат парите за овие два капитална проекта, како што се двата автопати, нешто што не се случило во овој Парламент барем јас откако сум пратеник во Собранието на Република Македонија и искрено се радувам што имаме ваква дебата и за што има да дискутираме нешто што јас лично сонувам да патувам по новиот автопат од Скопје односно од Миладиновци до Штип и да скратиме 30 или 40 километри и многу побргу и посигурно побезбедно да стигне сите до своите домови, а уште повеќе пак земјоделците и другите бизнисмени кои што кратат време, кратат трошење на гуми, кратат трошење на пари, мене ме запрепастува вашиот сомнеж како може да бидат вратени парите кои што ги земаме сега како кредит. Самите сте сведоци дека во време кога немаше економска криза 2007 година Владата на Република Македонија предводена од ВМРО-ДПМНЕ која врати предвреме долг во износ од 221,4 милиони евра кон Парискиот клуб на доверители, тука влегуваше исто така во овие пари и обврзниците на Стопанска банка, предвремен откуп имаше, значи имаше враќање предвремен долг, исто така во време кога имаше раст скоро на периоди од 5% од БДП, потоа настапи период на економска криза и сега во моменти кога сеуште економската криза е евидентна во Европа во Република Македонија годинава ќе се вратат 256 милиони евра долг. Се раздолживме со 175 милиони евра еврообврзници и тие се исплатени, значи редовно се сервисираат обврските кон странство и кон дома и токму заради тоа Македонија е четврта по ред најмалку задолжена земја во Европа. И не знам зошто ви се стравувањата. Ако сега испливавме во ова време на економска криза, јас сум убедена дека со 2% камата што се земаат овие пари за вакви капитални објекти кои се во интерес на сите граѓани во оваа земја и ќе бидат бенефит за развој на економијата, мислам дека воопшто не треба да стравувате. Бидете спокојни. 

Трајко Вељаноски: Благодарам. 

Господинот Николов Марјанчо има контра реплика, повелете.

Марјанчо Николов: Благодарам. 

Колешке Бонева, нас не учеа дека во времето од 60-те до 80-те година во бившата држава исто вака се зимале многу поволни кредити. И така граѓаните си живееја убаво и лагодно на кредит. Ама кога дојдоа од 80-та година натака и да се враќаат тие така наречена евтини кредити пропадна државата. Имате не толку голем временски период да направите пример. Значи една од причините е и таа. Во 80-тите години навака во таа земја имаше перманентно криза заради тоа што имаше многу кредити покрај другото за враќање. И затоа немојте сега да не убедувате, не сте вие дури ни финансиски стручњак или не е тоа ваша област, немојте да ме сфатите погрешно да ме убедувате мене дека ова е најисправната политика. Има проблем, Јавното претпријатие за државни патишта има приход од од 20  до 30 милиони, а треба да враќа кредити од 38 милиони. Како ќе ги враќа.

Трајко Вељаноски: Благодарам. 

Има збор господинот Ивановски Игор, повелете.

Игор Ивановски: Благодарам. 

Продолжува оваа, не можам да разберам, но тоа е веројатно внатре во себе го имате и не може да избегате од тоа, ве слушам и не можам да се изначудам. Кој се тоа ваши и наши кредити. Силвана Бонева ли ги враќа овие кредити, да не пишувате од кредитната картичка, од банкомат да не вадите. Илија Димовски да не иде и да вади поло плата и ги дава на Ставрески да ги вратат кредитите. Кои сте тоа вие што ги враќате кредитите, кои се тоа наши кредити. Оваа струјава на пример сега дел е од Козјак. Тој договор е започнат како договор после 1998 година, се реализира после 2002 година. Струјава овде што тече во овој момент е од Козјак, дел од неа, дел. Силвана Бонева сега треба да ми даде 100 денари за оваа струја, или јас на неа. Со кој памет вие живеете. Еве ги последните податоци јас се јавив за збор, не да полемизирам со вас. Кога дојде економијата да ја брани Силвана Бонева и Илија Димовски на ВМРО-ДПМНЕ и тоа е показател дека е катастрофа. Го праша заменик министерот за финансии, бидејќи од Ставрески ни трага ни глас, ќе пуштиме оглас да го побараме. Во овој момент како последица на одлуката на ВМРО-ДПМНЕ 7 години да не се кажуваат официјалните податоци за јавниот долг и цело време предупредуваме, така почна во Грција ги штелуваа, ги криеја, ги призираа податоците додека не им влегоа во институциите откако банкротираа. Ова што вие денеска го имате како ВМРО-ДПМНЕ пред вас и за жал на цела македонска јавност не е јавен долг. Ова е долг на централна Влада, толку е. Не е ова јавен долг. Она што и Марјанчо Николов го говореше и за мене претставува фрапантен пристап е дека знаејќи дека ќе се задолжувате вие го тргнавте задолжувањето што сега иде во Агенцијата за државни патишта и сега тоа не фигурира. И мислите дека со магија и со бришење на податоците како што тоа го правите со невработените во Агенцијата за вработување дека ќе го сокриете долгот. Не. Моменталната состојба на долгот е 2.686.000.000 евра,  заклучно до 31 август. Само овој заем, претходно за Демир Капија - Смоквица и претходно кој што отидоа во Агенцијата за државни патишта се 1.200.000.000 или во превод постоечкиот долг на централна Влада и само тој на оваа Агенција изнесуваат долг на државата 3.900.000.000 евра. Со овој бруто домашен производ кога ќе ги поделите добивате дека само овој дел и она не ни целиот долг, тоа е проблемот, бидејќи тука не се ни општините, ни другите јавни претпријатија, ги криете тие податоци. Само овој долг што го пријавувате јавно и овој за што говориме за патиштава е скоро 50%. Така да Илија Димовски од центарот за комуникации односно лаги и комуникации ќе ни дадете податок дека е 33,8 не е точно и тоа не треба да сте економист за да го знаете. Класична лага е. И она за што ние говориме дека вие треба да ни дадете одговори како понатаму ќе го менаџирате овој долг. Силвана Бонева ми говори ги враќале, вие сте ги враќале од џеб да не ги плаќате парите Силвана Бонева, да не продаваш дома телевизор па да ги вратиш кредитите. За Стопанска банка, па погледнете ги обврзниците за Стопанска банка што ВМРО-ДПМНЕ ја продаде на Грците. Погледнете ги за санацијата, како се плаќани. И она што треба да се констатира за да заврши дебатата околу патиштата да говориме околу јавниот долг. Сега тоа е темата, не е 33 до 50 се приближува најмалку, ако се погледнат вистинските бројки. Ама видете, во Законот за јавен долг министерот за финансии е обврзан да ни го соопшти тоа и не го кажува, го крие. Тоа е проблемот. Затоа Ставрески не доаѓа на ваков тип на дебати. Инаку прв ќе биде да се слика и да се фали. Прашањето е, не дали Македонија утре ќе банкротира. Со ова темпо на задолжување нема да банкротира, ама со ваква брзина и со ваква структура на економија вие ја доведувате сериозно државата во еден огромен проблем. И заменик министер, охрабрете се, кажете зарем не сте економист, не и давајте реплики на Силвана Бонева во ваше име да ги чита. Срамота е. Срамота е она да говори за јавен долг, а вие како заменик министер да молчите. Вие сте обврзан како Институција да ни го кажете тоа. Дополнително сакам конкретно да ми одговори заменикот министер бидејќи во овие договори со кинеската Експорт-Импорт банка кинеските инвеститори се ослободуваат од плаќање на акциза и даноци, ме интересира не мене лично, за јавноста, како ќе биде таа технологија. На пример, цементот од каде ќе го купувате, од Кина ќе се увезува со танкери или ќе се купи од фабриката Усје Титан. Ако се купи од тука како ќе го транспортирате, не како ќе го транспортирате физички, туку како ќе обезбедите да данокот на додадена вредност не се плати. На пример, велите не знам кој беше, не е ни битно, целиот битумен ќе биде од Македонија. Не произведува Македонија  доволно битумен за таков обем. Увезуваме битумен од Босна, Република Српска, од Србија, дел од Бугарија. Како ќе го комбинирате тоа да дел од домашното производство на пример нема ДДВ и како ќе биде таа технологија за да има точно прецизно да се знае кој дел од материјалите употребени во овие два автопатишта навистина ќе бидат ослободени од даноци. Јас сум на пример против тоа. Вие сте дале страшна концесија на кинескиот инвеститор, а не сте морале. Нема вакви премногу примери, особено затоа што ние кредит земаме, не не части кинеската Влада нас автопатишта, позајмуваме пари и ќе ги враќаме. Граѓаните ќе ги враќаат, не Силвана Бонева. И тоа во следните 20 години. Патем речено кога вие сега ни проектирате што пари ќе враќате 2014, 2015, оваа Влада не вие лично, да не заборавиме дека пред малку го слушнавме министерот за транспорт и врски кој што вели, чекајте ќе дојдеме со нови заеми за задолжување во ова Собрание. Па само во декември Ставрески ќе позајми од домашните банки 440 милиони евра, за да врати стари долгови, го зборевме тоа на ребалансот на Буџетот. Во овие три месеци октомври, ноември и декември 440 милиони евра ќе се повлечат од банките. Најавени му се тие редовни аукции на државни хартии од вредност на веб-сајтот. И Силвана Бонева и другите кога не убедувате треба да им кажете на граѓаните, вие земате кредити за да ги вратите старите. Тој е тој циклус на пирамидално задолжување. Земи два па после земи три да ги вратиш овие два со камата, па четири за да покриеш три, па пет за да покриеш четири и затоа ги штелувате овие податоци. И ние сме на добар пат да влеземе, според економската методологија во умерено задолжени. Во умерено задолжени, но тоа има директна врска со структурата на економијата и растот кој што ќе генерира враќање. Едно е вие да создавате вредност за да ги враќате кредитите, ама тоа не го правите, вие земате нови за да покриете стари кредити.  Инаку со кој памет ќе објасните, дека на пример, сте Влада во која што се позајмија пари преку издавање на еврообврзница со камата од 9,8%. И јас ве прашав и претходно, Влатко Ѓорчев, а добро пријавен е за реплика се надевам дека ќе ми одговори, кога Влатко Ѓорчев ја правеше куќата во Бардовци, сакаше да купи поевтино или поскапо. Или Антонијо кога ги правеше куќите во Злокуќани, кој и да е, кој и да е човек. Кога вие идете во продавница, пример Илија Димовски и сака да купи телевизор, еве на кредит, кога идеш Илија Димовски во продавница велиш дајте ми кредит од 5% поскапиот, или дајте ми пример со 1% месечна камата и тоа е рационално однесување. И ние сега дека двата проценти кај Кинеската Ескпорт-Имопорт Банка  се пристојна камата. Тоа е точно, рокот е во ред, ама тој не е спектакуларен и Светска банка дава и на 30 години со исти услови ако имате добар проект и ЕБРТ тоа го прави. Она за што, да не се враќам на дебатата, тие си обезбедиле екстра профит преку цената на чинење на автопатот. Тие дале добар кредит, ама износот на кредитот е висок. Каде тоа го компензираат затоа автопат наместо да чини 2 - 2,5 милиони евра во Овче Поле чини 4,8. Е тука е ќарот на кинезите. И на вработените нивни и на нивните машини што ќе работат и инженери итн. Нашите работници ако ги има ќе бидат платени 200 евра, кинескиот инженер ќе биде платен 2000 евра и тоа се ќе влезе во цената на изведба на автопатот, да бидеме реални. И тоа вие го знаете затоа така немушло, наврат нанос сакавте да го поминете ова и мене ми е жал што заменикот министер молчи. Почетно е да речете си извинувам немам информации, целата работа ја води Зоран Ставрески или кој и да е, ќе го почекаме тој да ни каже. Но битно е бидејќи го добиваме во континуитет тој одговор, ова е динамична материја, задолжувањето е плус и минус, да така е. Ама еве денес заклучно со оваа дата, со ова гласање може ли заменик министер да ни ја кажете состојбата на јавниот, а не на централниот долг на Владата. На целиот долг на оваа држава. И на Агенцијата за патишта, и на општините, и на јавните претпријатија. Што се срамите да го кажете, па нели сте четврто, нели по вашите аргументи Македонија е четврта држава по најниско задолжување. Ајде пофалете се, дајте ја бројката. Ова не е точна бројка. Ова не точна бројка, и овде милијарда и 200 само по основ на Агенцијата за патишта фали, а кај се општините и гаранциите што ова Собрание, односно Владата за општините ги дава. За ЕЛЕМ што се зема за изградба, за дел од учеството во браната, каде се тие пари. И заради тоа, апелираме, јас не ве разбирам зошто толку сте алергични ако сте толку успешни кога говориме за јавниот долг. Дајте ги бројките, дајте ги бројките. И, заменик министер, објаснете ни како вие ќе спроведете кинескиот инвеститор да биде ослободен од плаќање на даноци во оваа држава. Претпоставувам дека за компензација за тоа ќе ги пуштите гордите инспектори на македонските фирми и граѓани да им го земат и последното парче леб што го имаат. Благодарам.
Трајко Вељаноски: Благодарам.

Има реплика господинот Димовски Илија, повелете.

Илија Димовски: Благодарам претседателе.

Колега Ивановски, долго време сме колеги во Парламентот и јас навистина и многу искрено не можам да ја разберам вашата потреба во секоја дебата да употребувате некоја доза на навреда спрема колегите. Сепак минеме тука по десеттина саати дневно, што викаат старите и за лошо и за арно, навредите немаат цел, напротив, оддаваат лошо, оддаваат слабост и оддаваат лош впечаток за вас. Затоа, ако можете да послушате пријателски совет да се воздржувате од такви работи во ред, ако не, кој на кого, како сакате.

Ајде да се задржиме на темата, господине Ивановски, сето ова што го дискутираме денеска е поврзано со домаќинскиот пристап кон работата. Точно е тоа дека парите не се враќаат од мој или од ваш џеб, во време на СДСМ или во време на ВМРО, но прашање е како се менаџира долгот и прашањето е како се менаџираат приоритетите на Република Македонија. Ќе беше точно вашето тврдење дека има пирамидално задолжување, ако долгот на Република Македонија во овој момент беше поголем од она што вие сте го оставиле кога сте заминале од власт. Но, не е така. Напротив, кога вие сте заминале од власт долгот бил 38% цирка од бруто домашниот производ, сега е 33%. Тоа значи дека немаме зголемување на задолжувањето. Напротив, имаме намалување, а тоа плод на една голема транша на раздолжување во 2007 и 2008 година. Тоа е првиот дел.

Вториот дел, во следните три години Република Македонија, господине Ивановски, има за отплата 944 милиони евра, и тоа е дел од фискалната стратегија на Република Македонија за наредните години и тие средства се предвидени во стратешкото планирање на финансиите на Република Македонија. Тоа значи дека близу милијарда евра Република Македонија во следните три години ќе ги исплати. Дури и да паѓаме, еве од аргументацијата која што вие ја кажувате, овој кредит, па и уште три кредити вакви да земеме, нема да ја однесат Македонија во средно задолжени држави, напротив, ќе биде и понатаму во ниско задолжени држави. Заради тоа што доспеаноста на кредитот за кој што денеска гласаме ќе биде после пет години, исто како овој во Козјак, кој што стигнал во 2008 година а сте вие почнале 1998 или 2002 година, како што кажавте. И трета работа, господине Ивановски, каматите се многу битни. Вие за Козјак сте земале со 7,8% камата, ние за автопативе земаме со 2% камата. И четврта работа, господине Игор Ивановски, околу Стопанска Банка комплетно се дистанцираме, заради тоа што мнозинството од СДСМ во 1998 година донесе закон за преземање од страна на државата на долговите на Стопанска Банка во висина од 250 милиони марки, а потоа Љубчо чиста таква ја финализираше продажбата кон Грчката банка која што доминантна е сопственост на Грчката православна црква. Треба Црвенковски и Георгиевски да ги прашате зошто на Грчката црква и ја поклонија Стопанска Банка.

Трајко Вељаноски: Благодарам.

Господинот Ивановски Игор има контра реплика, повелете.

Игор Ивановски: Господине Илија Димовски, сега почнавте и морални придики да ни држите овдека? Што сте вие, поп, психијатар, психолог? Јас вас немам намера, ниту со вас лично општам па да ве навредам. Тоа ако вие се чувствувате навредени, ваш проблем. Јас ниту имам намера, ама немам никаква намера вас да ве навредувам. Нормално, нема ни да ве фалам, бидејќи нема за шо да ве пофалам. Ама, личните проблеми оставете си ги дома, овдека сме службени лица. Во оваа сала службено комуницираме. Лично, немате потреба со мене, ниту со некој друг. Во вашата три минутна реплика кажавте една бројка, само една и ме спомнавте мене 10 пати. Значи, со мене продолжувате да бидете опседнати. И таа бројка ви е грешна. СДСМ ја остави власта со 32% задолженост. Сега, ви докажав со бројки, дека е скоро 50. Еве ги бројките, и тоа овие погрешниве на Ставрески. Па вие читате ли нешто, или само знаете со флоскули и со лаги да манипулирате.

Трајко Вељаноски: Благодарам.

Господинот Ѓорчев Владимир има реплика, повелете.

Владимир Ѓорчев: Благодарам.

Почитуван претседателе, колеги пратеници, колега Ивановски, неколку работи. Од минатиот пат, од претходната дискусија која што ја имав, останавте должен за една работа која што не ја кажавте. Не кажавте еден метар асфалт. Ве молам, повелете, имате цела минута. Еден метар асфалт во 20 општини во Источна Македонија која што ги ставила Владата на СДСМ овие 20 години. Сите влади за кои што вие сте гласале, поддржувале, држеле митинзи, дали влада на Бранко Црвенковски, на Хари Костов, на Владо Бучковски, на било кој, еден метар автопат во сите општини во Штипско, во сите општини во Кочанско - Виничкиот крај, во сите општини во струмичкиот крај, во сите општини во Радовишко, во сите општини во Малешевијата, кажете еден километар, еден метар регионален пат кој што го имате ревитализирано или асфалтирано. Нема ниту еден. Јас ви набројав десет патишта кои што се асфалтирани последниве неколку години. Господине Ивановски, велите, Владимир Ѓорчев изградил куќа, како е тоа направено, десет пати ви е одговорено, ќе ви одговорам и единаесетти пат, затоа што имам одговор. Значи, мојата сопруга има семејно наследство, до последен денар целата работа е транспарентна, целата работа е очигледна, целата работа е проверлива, целата работа, едноставно може да се види. Немате случај. Значи, немате што да проблематизирате. 

Ајде да дискутираме за овие работи за кои што во моментов дискутираме во Парламентот. Ајде да дискутираме за тоа. Значи, јас уште сто пати да ве прашам, вие ниту еднаш нема да ми кажете, еден километар, еден метар асфалтиран пат, регионален во Источна Македонија, во 20 општини од страна на три влади на Социјалдемократскиот сојуз. Затоа што немате, затоа што пред шест месеци од 22 општини во Трета изборна единица имате една општина, 21 општина ги изгубивте, од кои што 12 општини во прв круг. Во прв круг. И знам дека не ви е лесно. Знам дека не ви е лесно. Од 15 септември 2002 година немате победено ниту едни избори и само ширите магла, викате, клеветите, обвинувате, Бонева виновна, Илија Димовски, Антонијо, Илија Николовски, било кој, сите ви се виновни само не вие самите. Господине Ивановски, Марјанчо Николов кажа дека задолженоста на Македонија е 33,8%, вашиот колега на метар од вас, 33,8%. Велите, зошто не правите патишта со ЕБРД. А патот од Демир Капија до Гевгелија, со кого го правиме? Со ЕБРД. Велите, не соработувате со Светска Банка. Огромен број на патишта, на улици, на водоводи по цела Македонија во сите општини, со кого ги правиме? Со Светска Банка. Не ви држи ниту една теза. Една асална работа немате кажано.

Трајко Вељаноски: Благодарам.

Господинот Ивановски Игор има контра реплика, повелете.

Игор Ивановски: Колега Ѓорчев, навистина имате некој проблем, не знам што е работава, ама пак ќе речам, колку и да се трудам, не можам да ви помогнам, само ќе ви кажам дека, не јас, еве сега ако воопшто се појавувате, бидејќи сте се изверзирале во лажење, шампион, ве гледам лага до лага, око не ви трепнува. Мајстор во лажење. Кога ќе тргнете накај Кочани, кога ќе возите од Штип накај Кочани, колку километри има, не знаете. Колку има.

Владимир Ѓорчев: 25
Игор Ивановски: Не знае. Не е точно. Прашајте чиј е асфалтот. Асфалтот е направен, на пример, 2005 година. Колега Ѓорчев, јас не се секирам вие што имате изградено куќа, јас само ве прашувам, кога ја градевте куќата, дали купувавте поскапо или поевтино. Затоа што гледам тенденција и седумгодишно функционирање на ВМРО-ДПМНЕ, а се народни пари во прашање, не ве интересира ниту за камата, ниту за трошење, пари во џеб завршуваат. Кога е за вашиот личен имот, е многу се секирате. Е јас сум должен да се секирам и да се грижам за парите на македонските граѓани. Е вие Влатко Ѓорчев, тоа не го правите.

Трајко Вељаноски: Благодарам.

Бидејќи е исцрпена листата на пријавени за збор, констатирам дека општиот претрес по предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани на Собранието преминуваме на одлучување по предлогот на закон во целина.

Молам службите да утврдат точен број на присутни пратеници во салата.

Во салата има присутно 61 пратеник.

Ги повикувам пратениците да влезат во салата за да прејдеме на гласање.

Во салата има 62 пратеници. Може полноважно да се гласа. 

Колеги пратеници, ве молам на своите места, да проверат службите повторно  точен број на присутни пратеници во салата.

Во салата има присутни 62 пратеници, може полноважно да се гласа.

Предлогот на законот во целина го ставам на гласање. Ве повикувам да гласаме.

Вкупно гласаа 60 пратеници. Од нив за предлогот гласаа сите 60, воздржани нема, против нема. Има присутни 62 пратеници, полноважно е гласањето.

Констатирам дека Собранието го донесе Законот за гаранција на Република Македонија на обврските по договорот за заем за проектот изградба на автопат делница Кичево - Охрид кој ќе се склучи муеѓу Експорт импорт Банката на Кина и Јавно претпријатие за државни патишта.

Тука ја прекинувам седницата, за продолжението на оваа седница дополнително ќе бидете известени.

Ви благодарам.

(Седницата прекина во 18,44 часот)

